
SEEMO SA MONNA

YO A PHETHAGETŠEGO

 Ke a go leboga, Ngwanešu Neville. Morena a go šegofatše.
 Go monate go bowa tabarenekeleng gape mosong wo. Wo 
bohlokwa “moso wo mobotse,” go lena ka moka. Gomme ke 
tshepha gore le e tla ba letšatši le legolo go rena ka moka, ka 
go—go Bogona bja Morena wa rena. Gomme bjale ke na le 
thuto mosong wo. Ke nyaka go ya thwi ka go otlologa go thuto 
ye, ka baka la gore ke…ke nagana gore e bohlokwa. Gomme 
e…Go swarelela batho gore ba seke ba nyama, le a tseba, ba 
swanetše go dula botelele, ba bantšhi ba emeletše. Ke tla ya 
thwi ka go otlologa ka go thuto.

Gomme bjale, bošegong bjo, ke nyaka go bolela ka thuto 2 

ya Mohlahli Wa Bophelo Bjaka. Gomme ke a holofela gore 
ba banšhi ba ba ka kgonago, ka bontšhi ka mo go ka bago, 
ba tla ba gona ka nako yeo ya bošegong bjo. Le ge go le 
bjalo, ge o na le kereke ya gago, re…gabotse, re nyaka gore 
o be go—go ya gago kereke. Ke mošomo wa gago go ba fao, 
fao lefelo la gago la mošomo le lego, gore o dire gore seetša 
sa gago se kganye.

Bjale, re tšwelapele re holofetše seo, nako ye nngwe le ye 3 

nngwe ge le etla morago, re tla ba le ye e oketšegilego kamora 
go dikologa mo. Eupša re na le bothata ka yona, oo, mo gohle. 
Lona lekgotla la bahlokomedi ba ditšhelete ka nnete le epile se 
sengwe le se sengwe. Gomme ba rometše lefelong le letee, ba 
tla e lokiša; ka gona ba e romela mogongwe gape, gomme ba e 
gana. Gomme ba e romela morago, gomme ba e lokiša ka mo, 
gomme ya ya morago. Oo, yeo e bile nako yeo ra go ba nayo! 
Eupša, le a tseba, Sathane ka mehla ke molwantšhi kgahlanong 
le seo se lokilego. E nong go elelwa, ka mehla le lokile ka…

Ke be ke makala gore o be o le kae, Anthony. Ke a bona o 4 

kopane le tatago. Gomme ke lebeletše go dikologa, ntle ka mo 
batheeletšing. O rile o be o dutše fao. Re thabetše go ba le wena 
le tatago mo le rena, Ngwanešu Milano go tšwa New York. 
Ke holofela, go ya mošwamawatle nakong ye, go tla hwetša 
bokhutšo-seruthwane bjo bongwe gape, ka ntle ga New York, 
ka ntle kau lefelongtsoko, ge Morena a rata.

Gomme ka fao re thabetše yo mongwe le yo mongwe wa 5 

lena. E no ba—e no ba mo go botse go lena go ba mo.
Gomme re bile le nako ye kgolo bošegong bja go feta, goba 6 

gannyane ke bile. Ke bile…[Phuthego e re, “Amene.”—Mor.] 
“Gomme Jesaya ka tempeleng.” Gomme ka fao le…

Gomme mosong wo, re nyaka go bolela ka thuto, goba go 7 

ruta, ke ra gore, ge re ka kgona, “Go aga Tabarenekele ye e 
phelago; go aga ta—go aga Tabarenekele ye e phelago ya lefelo 
la bodulo la Modimo yo a phelago, Monna yo a phethagetšego; 
Tabarenekele ye e phelago ya Modimo yo a phelago, moo A 
dulago.” Gomme ge…

Ke a kwišiša gore ba na le wo mongwe wa meopelo ye ye 8 

mebotse mo. Ga se ka tla go o kwa. Gomme bošegong bjo, 
ke ya go leka go tla fase mo. Mohumagadi waka o mpoditše 
ka Ngwanešu Ungren, ke a dumela e bile leina la gagwe, go 
tšwa fase ka—ka Tennessee. Bjale, o be a le mo bošegong 
bja go feta. Ga ke mmone mosong wo, eupša ke a tshepha 
o mo lefelongtsoko. Gomme ke rata go mokwa a opela 
bošegong bjo, ge nka kgona, gore, e ka ba Tlase Gotšwa 
Letagong La Gagwe, goba O Yo Mogolo Gakaakang. Ke rata 
go kwa seo. Ke ba ba kae ba ba nyakago go kwa Ngwanešu 
Ungren? [Phuthego e re, “Amene.”—Mor.] Oo, ke—ke rata 
moopelo wo mobotse. Gomme Meda o boletše gore monna 
yo o na le barathone ya mohuta. Gomme e nkgopotša wa 
rena Ngwanešu Baxter; ke moopedi, le yena, bjalo ka ge ka 
moka re tseba. Gomme Tlase Gotšwa Letagong La Gagwe, 
goba O Yo Mogolo Gakaakang. Ke a dumela ke mmone 
bjale, kua…A tšohle di tla ba gabotse, Ngwanešu Ungren, 
bošegong bjo, ge o ka dira, ge o ka dula gape? O ya go 
dula ka mono, goba o ya go leka go dula tirelo ya bošego 
ka mono? Go lokile, ke—ke…Go lokile, o seke…ke a go 
botša, go ka ba bjang ka se, ge re…Ga ke nyake go hlolela 
yo mongwe kgohlano ye e itšego. Eupša ka baka la eng go se 
bjalo, ka gona, ge re ka dira, lebakeng la nako ya Mahuto A 
A Šupago, ge re a šomaela, ge o ka tla. Ke rata go e theipa, 
le a bona, go e hwetša, O Yo Mogolo Gakaakang, le, gape, 
Tlasa Gotšwa Letagong La Gagwe, ka nako yeo.

Oo, a ga se semaka go direla Morena? [Phuthego e re, 9 

“Amene.”—Mor.] Ga ke tsebe gore ke be ke tla dira eng ge nka be 
ke be ke se Mokriste!…?…E no ba mo go botse go ba Mokriste. 
Ke no ikwela o ka re nka no tabogela godimo-le-fase gomme ke 
goelele, ka ntlhoraneng ya lentšu laka. Go ba Mokriste, gopola 
ka gona, ka moka o kgwapareditšwe ka go Kriste!

Ke a tseba ke bitša leina la monna yo ka go fošagala nako 10 

ye nngwe le ye nngwe. Ke S.T. goba T.S., goba se sengwe sa go 
swana le seo. Sumners, Ngwanešu Sumner. O…ke nyaka go 
mo leboga le mogatšagwe yo monnyane yo bohloka. Ke nagana 
o feditše e ka ba, go bonala o ka re, e ka ba dikgwedi tše di 
selelago, a tlanya Mabaka A Diphuthego Tše Di Šupago ye. 
Gomme bjale re na le yona morago mo, e tlantšwe, e loketšwe 
ke go phasišwa, gomme e ye ka sebopegong sa puku, Mabaka A 
Diphuthego Tše Di Šupago. Kgaetšedi Sumner, kae kapa kae 
mo o lego, ka nnete o tla re dumelela gore re go patelele seo. 

Yeo, yeo e tšere mošomo wo mogolo kudu. Ka baka la eng, ke 
ye koto. E ka ntšea dikgwedi tše e ka bago tše tshela go bala go 
e fetša, ga ke sa bolela ka go e tšea go tšwa theiping, le gona go 
e retolla go dikologa le go ntšhetša ntle tšeo di bušeleditšego, 
gomme o e dire puku. Re tla e dira gore e lokele gomme re e 
romele thwi pele go bagatiši, ka gore re nagana gore ke selo 
se batho ba swanetšego go se swara thwi bjale, gomme o ka 
kgona go ithuta yona. Gomme Billy o be a sa ntaetša, ge ke etla 
morago kua, metsotso e sego mekae ya go feta, gore—gore—gore 
e be—e be e loketše bjale go ya go mogatiši. Ka fao, kgaetšedi, 
tabarenekele e tla go patella seo. Ga ka go letela gore o dire 
seo mahala. Gomme—gomme goba mohlomong re…Goba ge 
re hwetša puku gomme re swanetše re dire poreisi godimo ga 
yona, goba se sengwe, re tla bea poreisi fao o ka hwetšago se 
sengwe nako le nako ge ba e rekiša, e ka ba eng goba eng e lego 
sona. Wena bolela feela le lekgotla, lekgotla la bahlokemedi 
ba ditšhelete, goba ba bangwe ba bona kua, gomme ba tla go 
hlokomella yona. Morena a go šegofatše gobotse ka nnete.

Yo monnyane wa go tšofala Ngwanešu le Kgaetšedi Kidd 11 

ba ba dutšego fa, ka mokgwa wo mongwe ka fase ga lekgolo, 
gannyane feela. Gomme ke kopane le kgaetšedi lebakanyana le 
se kae la go feta, gomme a re, “Go lokile, ye ka nnete e tla ba 
nako ya ka ya mafelelo ke go bona, Ngwanešu Billy.” A re, “Ke 
tšofala kudu.”

Ka re, “Oo, nna! Ga ke nyake go go kwa o bolela seo. O 12 

no swana le wa go tšofala mma le tate.” Re rata Ngwanešu 
le Kgaetšedi Kidd. Rena, yo mongwe le yo mong, re a dira. 
Gomme e nno…

E dira se sengwe go nna ge ke ba bona ba sepelela ka 13 

kerekeng, gomme bobedi bjo bonnyane bja go tšofala ka 
mokgwa wola. Gomme e no gopola, ba be ba rera Ebangedi 
pele ke tswalwa. Gomme ke nna monna wa go tšofala. Go le 
bjalo, e no gopola, ba be ba rera pele ke tswalwa. Gomme ke 
nna yo bjale, ke hwetša go gopola gore ke fihlella go tšofala 
kudu. Ke no batamela go gopola gore ke kgauswi le go lokela 
go lahlela toulo. Ke bona Ngwanešu le Kgaetšedi Kidd ba 
tla ka gare, “Letago go Modimo! Haleluya!” Ke re, “Aowa, 
ke ikwa gabotse.” Eye, mohlomphegi. Go ba bona, ka fao ba 
kgonago, ka fao ka nnete ba go hlohleletšago!

Ka gona o lemoga gore, ba kgauswi le mengwaga yaka, 14 

gape, gomme ka gona o sa ya tšhemong. Etlang tlase mosong 
wo gomme le kgopele dipuku, ge ba ka kgona go tšea dupuku 
gomme ba di rekiša. Ba be ba nyaka ditheipi, gore ba kgone 
go ya ntle, gore ba wine disoulo ka go raloka ditheipi tše, 
ba le kgauswi le lekgolo la mengwaga ka bokgale. Bjale 
di kae “diphego tše pedi” tša gago tše re bego re bolela ka 
tšona bošego bja go feta? Eye. Ke thoma go nagana ka, “Di 

kae tšaka?” ge a be a bolela seo—seo maabane. O yo mokae 
ka bokgale, Kgaetšedi Kidd? [Kgaetšedi Kidd o re, “Ke 
nna masomeseswai-tee.”—Mor.] Masomeseswai-tee. O yo 
mokae ka bokgale, Ngwanešu Tom? [Ngwanešu Kidd o re, 
“Masomeseswai-pedi.”] Masomeseswai-tee le masomeseswai-
pedi ka bokgale, gomme ba sa šomiša diphego tša bona, ka tiro, 
ba sa ya.

Se sengwe le se sengwe se se fošagalago ka Ohio, seo 15 

Kgaetšedi Kidd a tsebago ka sona, mogala o lla godimo gae. 
Le lengwe letšatši, o ile a letša, gomme lesea le lennyane, 
lesea la mosetsana yo monnyane, ke a dumela e be e le, le 
belegwe, gomme mala a le ka ntle ga lona. [Kgaetšedi Kidd o 
re, “Sebudula.”—Mor.] Sebudula, se le ka ntle ga lesea. Gomme 
ngaka e be e sa tsebe gore e ka dira eng ka sona, gomme o be 
a boifa go dira ophareišene. Ra rapela. [“Ba mo ophareita, 
Ngwanešu Branham, gomme ba se bušetša morago, ka baka 
la gore, ba rile, ‘Le ka se kgone go phela.’ Gomme ba ile ba no 
bušetša mala a lona morago ka gare.”] Ba bušetša mala a lona 
morago ka gare, ka ophareišene, gomme ba gopola gore le ka se 
phele. Gomme le ile la phela. [“Go se na le tsela.”] Go se na le 
tsela ka gona ya—ya le…go tšwa go lelalegolo, la dijo gore di 
fete ka go lona. Gomme Kgaetšedi Kidd a bitša gape. Ra neela 
thapelo gape, gomme bjale o na le tsela ya go felela. Gomme šo 
yena, bjale ka hlatse; ngaka, le yena. Le a bona? Ke hlatse ya 
gore Morena Yesu, Mohlodi yo mogolo! Le bona se Sathane a 
bego a leka go se dira? A kgaola bophelo bja ngwana go tloga. 
Gomme ka gona, bona, ka gona ke a dumela mohumagadi 
o tlile go Morena. [“O boetše morago go Morena, thwi ka 
ntlong yaka.”] O tlile morago go Morena. Kgaetšedi Kidd o 
mo hlahletše morago go Kriste, ka morago ga ge mohlolo wo 
mogolo wo o diregile go ngwana wa gagwe.

Ke bile le pitšo go tšwa California, maabane, ngwanešu yo 16 

monnyane wa modiredi ntle kua, yo ke bego ke na le yena ge 
la mathomo ke eya California, mengwaga ya go feta. Setlogolo 
morwa sa gagwe se be se tswetšwe le—le tše nne…tše tharo 
dibelefe di tswallegile ka pelong ya sona. Gomme ka mmotša 
ka taba yeo. Ka re, “Modimo yo a kgonnego go bopa se sengwe 
se gomme a se dira se loke, ka nnete a ka kgona go fodiša 
setlogolo morwa sa gagwe.” E no botša mošimane gore a be le 
tlhohleletšo ye botse.

Gomme mošimane o be a le ka kopanong ge ke be ke le la 17 

mathomo ka California, e ka ba mengwaga ye lesomeseswai ya 
go feta bjale, mengwaga ye lesometshela ya go feta, e bile yona. 
Gomme ke be ke le ka California. Gomme o…Kopano e ile ya 
huetša mošimane yoo go fihla…Ge ba e ba le lesea, gomme le 
belegwe, ba bona gore go be go na le se sengwe se fošagetše, 
e be e le le bolou, gomme ba leka go pompela okisitšene ka 
go lona, le go ya pele. Gomme le be le sa lebelelege gore le ya 

go phela, gomme dingaka ka gona tša fa tlhahlofo, gomme ba 
hwetša gore dibelefe tše tharo di be di tswallegile ka pelong 
ya lona. Go se na le le lešoba le gatee, bona, e no ba—e no ba 
belefe e tee ye e pompago. Gomme a bitša tatagwe, gomme a re, 
“Tate, bitša Ngwanešu Branham, thwi ka pele. Mmotše gore ka 
moka…‘A no kgopela Kriste. O tla e dira.’” Seo ke yona. Oo, 
nna! Khuetšo yeo, seo ba se bonago, bona, re boletše ka sona, 
bošego bja go feta. Selo sa maleba ka nako ya maleba.

Go lokile, re ya pele re bolela, re ka seke ra tsena ka 18 

thutong, a re ka seke? E no swana le molasese mosong wa go 
tonya, e no ba wa togotogo ka fao o ka kgonago, le a tseba, 
gomme ka moka o swaragane mmogo. Re thabile go ba le 
kopanelo ya go swana le seo. Eye, mohlomphegi.

Ka fao bjale a re ikhomotšeng ka borena, bjale, gomme re 19 

ye fase go thuto bjale. Re ye mohlomongwe…ga ke tsebe ge e 
ba le kgona go bona seo goba aowa, mo letlapeng. Mohlomong 
ge ke retollela seo ka tsela yela, mo dinakong di se kae, ka 
baka la eng, re tla kgona, bjale, ba bangwe ba lena, go… 
[Ngwanešu Edgar “Doc” Branham o re, “A o nyaka lefelo 
godimo ga lona?”—Mor.] O reng? [“A o nyaka lefelo godimo 
ga lona?”] Aowa, ga ke nagane bjalo, thwi bjale, Doc. Feela 
mohlomongwe ga nnyane. [“Thwi godimo ga lebato, nka bea 
lefelo godimo ga lona.”] Go lokile, re tla—re tla dira seo ge ke 
hwetša di se kae…O na le lefelo mo? Tšohle di gabotse. A re 
le retollele thwi godimo ga lona. A le kgona go bona tsela kua 
morago? Le a kgona? Ge le kgona go bona, emišetša seatla sa 
gago godimo, ge o kgona go bona letlapantsho lela, go bala seo 
godimo kua. Aowa. Tšohle di gabotse. Hwetša lefelo. Bjale, ge 
ba sa dira go lokišetša seo…

Ke fihlela go thoma llata mosong wo; goba, aowa, aowa, e 20 

ka ba metsotso ye lesomehlano pejana. Gomme ka fao, ka gona, 
re tla no tšea nako ya rena bjale, ka baka la gore ga re nyake go 
ya ka lepotlapotla. Ge o eya ka lepotlapotla, gona o no senya 
dilo tše o bego o eya go di bolela. Bjale, ke be ke theeleditše 
theipi, letšatši le lengwe, bjalo ka ge ke le boditše, gomme ka 
ikhwetša ke itšela ke dihlong ka bonna; e sego seo ke bego ke 
se bolela, eupša ka tsela yeo ke bego ke se bolela ka lebelo, 
gomme e no ba segalo sa poifo. Ke ikwela gore ke lete. E…

Ke—ke sa tšwa go bona letšatši le lengwe fao ba bego 21 

ba eya go aga dizoo tše kgolo, mo ka bogare bja Louisville. 
Gomme Mna. Brown, ke a dumela e be e le, ka kua, o ile a 
neelana ka milione o tee wa ditolara go dizoo tšeo. Go lokile, ge 
ke be ke na le yona, ke be nka e feela go tšona diphoofolo tšeo 
gore di lokologe. Ga—ga ke dumele ka go hlahleleng se sengwe 
le se sengwe okong ka tsela yeo. Ke no…ke ya dizoo go bona 
tšona tša go tšofala tša go šokiša diphoofolo, dibere, le ditau, 
le dilo, di sepelela pele le morago, di le toronkong bophelo ka 

moka, le a bona. Di go dira gore o ikwele gampe. Ka morago 
ga tšeo, di swerwe ka bohlale bja monna yo a lego bohlale go di 
feta ka fao di lego. Le a bona? Gomme ba a di swara gomme ba 
di bea ka bothupšeng.

Gomme ke nagana ka Diabolo o dira seo. O swara motho yo 22 

bohlokwa yo a swanetšego go be a tlhetlha le mafelo a magolo 
a Modimo, le mašemo, gomme—gomme le dilo tša go swana le 
tšeo, ka gona a mmea ka ngwakong wa kgolego wa kereke ya 
leina, goba thutotayo, goba se sengwe, gomme a mo tlema ka 
fao. Gomme seo ke selo sa go befa se lego sona.

Gomme ga ke rate dizoo. Eupša ke ikwela se sengwe 23 

go swana le ye nngwe ya diphoofolo tšeo, ge o hlahletšwe 
gomme o leka go lokologa, le a tseba, go—go tšwela ntle go 
dira se sengwe.

Bjale, pele ga ge re batamela Lentšu, a re batameleng 24 

Mongwadi wa Lentšu, ge re kobamiša dihlogo tša rena bjale 
ka thapelo.

Tatawešu wa Magodimong wa kgaugelo, re kopane 25 

mosong wo gape ka Leina la Morena Jesu, Morwa wa Gago 
yo bohlokwa. Modimo, nameng, o tlile lefaseng, go ba seloba 
sa dibe tša rena, gomme a hwa, Moloki; gore rena, ka toko ya 
Gagwe, re le ba ba sa lokago gore re dirwe ba ba phethagetšego 
ka go Yena. Re tla re ipolela gore ga re na le maswanedi, 
Morena. Ga go selo se sebotse ka rena. Gomme ka moka re ka 
gare ga ngwako wo mogolo wa teronko. Go sa kgathalege gore 
re eme sekhutlong sefe, ka moka re sa no ba ka kgolegong. 
Yo mongwe ga a kgone go thuša yo mongwe. Eupša, Modimo, 
ka mogaung wo o sa felego wa Gagwe, o tlile fase gomme a 
bula mejako ya kgolego, go re lokolla. Ga re sa tswaleletšwe 
ka okong bjale. Ga re sa le ka dizoo tša lefase, eupša bjale re 
lokologile. Re ka ntle.

Oo, re Mo rata le go Mo tlotla bjang! Ka fao re kgonago 26 

go sepela go kgabola mašemo a magolo a tshephišo ya 
Gagwe, gomme re di bona di bonagatšwa pele ga rena! 
Gomme ka mahlo a rena beng, re bona Modimo yo mogolo 
wa Bokagosafelego a ikutolla ka Boyena pele ga rena, gomme 
a itira ka Boyena go ba wa nnete, go swana le ge A dirile go 
baporofeta ba kgale. Re tseba se, gore ba khutša le netefatšo, 
gore letšatši le lengwe re tla bušetšwa gape morago, ka morago 
ga ge bophelo bjo bo fedile, gomme go tsogela, ka Bophelong 
bjo Bosafelego bjo bo ka se tsogego bja fela. Mebele ya rena e 
ka seke ya be ya tšofala. Gomme re ka se tsoge ra hwa. Gomme 
re ka se tsoge ra swarwa ke tlala. Gomme re ka se tsoge ra ba 
le go hloka. Eupša re tla sepela le Yena. Re nyaka go Mo kwa 
a re, “Tsenang ka mathabong a Morena, a o a lokišeditšwego 
lena go tloga go theweng ga lefase.” Morago pele sebe se tsena 
ka gare, ka fao A ilego a ba le tokišetšo gore e dirwe, go swana 

le Adam le Efa, gore ba be ba ka se tsoge ba ba le go babja 
goba bothata. Gomme bjale O e lokišeditše rena, gomme O 
tsebile pele gore re be re etla. Sebe se dirile thibelo ye kgolo, 
gomme bjale sebe se tšeetšwe go tlošwa, ka Madi a Jesu. Bjale, 
re tlemetšwe Lefase la tshephišo, ka tshephišo ya Modimo, yeo 
e lego ka Gosafelego.

Re šegofatše bjale, Tate, ge re ithuta Lentšu la Gago. Re 27 

nyaka go tseba gore ke mohuta mang wa batho re swanetšego 
go ba wona, gore re tle re be Kua. Re thuše lehono ka mo 
sekolong se, gore re tle re be le yo mogolo Pharephare Morutiši 
le rena, Moya wo Mokgethwa, yo a tla tlago fase gomme a 
ikutolla ka Boyena go rena, ka Lentšu la Gagwe. Ka gore re e 
kgopela ka Leina la Gagwe gomme letagong la Gagwe. Amene.

Bjale, sa pele, ke tla rata lena le bule le nna go wa Bobedi 28 

Petro, ya pele tema. Ke nyaka go bala karolo ya Lengwalo le, 
wa Bobedi Petro, ya pele tema. Gomme bjale go lena ba le nago 
le diphentshele tša lena le pampiri…

Gomme ke a dumela ke boditšwe mosong wo gore—gore 29 

nako ye nngwe, ge ke retollela hlogo yaka go tloga go tšwa 
kua, se tima theipi. Ka nnete ga ke re go dira seo. Gomme ke a 
dumela, nako ye nngwe, ge re ka nagana ka go hwetša wa—wa 
bolepu maeke, gomme ra o kadietša godimo ga siling mo. Ga go 
kgathalege gore o tla be o le kae nako yeo, o tla be o lokile. E 
tla be go phethagetše, go no dikologa ka moka, e no ba maeke 
ka godimo ga siling.

Gomme bjale, bjale ka ge ke bolela; gomme ge le, 30 

ka morago ga tirelo, goba le nyaka, le ka no ngwalolla 
seswantšho sa sekelethone se mo. Gape ke na le sona se 
tlantšwe mo. Ke tla tšea sekgomaretši gomme ka se bea ka 
pele mo, ge le ka nyaka go se dira nako ye nngwe. Etlang ka 
gare e sa le ka pela gannyane ka morago ga sekgalela se, gore 
re tle re kgone go kwišiša.

Bjale re batamela 31 Mahuto A A Šupago. Re sa tšwa go 
fetša Mabaka A Diphuthego Tše Di Šupago. Gomme wo ke 
Molaetša thutong, wo o tlamelelago monna ka gare, yo a 
yago go lopollwa ka Madi a Morena Jesu, gomme o ya go ba 
ka lebakeng leo la Phuthego, lebaka leo la ka Gosafelego la 
Phuthego mafelelong a Mahuto. Bjale re a tseba gore re na le 
Diphalafala tše di Šupago, Dikotlo tše di Šupago, Maruswi, 
le go ya pele, yeo re tsenago ka go yona, ge re eya pele. Eupša 
re letetše kamora ye kgolo go feta gore batho ba kgone go 
dudišwa, bjale.

Gomme ke be ke gopola gore se se tla tlemagana feela le fao 32 

ke bego ke letetše. Ga se kake ke letela go thala sekelethone se, 
eupša letšatši le lengwe ke be ke na le bagwera baka ba bohlokwa, 
Coxes, tlase ka Kentucky. Ke ile ka ya tlase, ka nagana gore 
mohlomangwe ke tla hwetša ka gare le tee gape letšatši la go 

tsoma sehlorana pele ga ge sehla se tswalelwa. Gomme ke be ke 
le godimo ka dikoteng le mogwera waka, Charlie, re eme fao, le 
Rodney, ngwanabo. Ke be ke sa bone le ge e ka ba sehlorana. Ke 
nagana gore ke be ke di tšhošitše go tloga, ge ke ile ka goellela 
godimo kau ka dikoteng. Se ke se sa go tla go nna, bašimane, 
gomme—gomme Kgaetšedi Nellie le Margie, gomme ge ke le 
boditše gore ke tla le botša Sontaga ge ke fihlile go wona. Seo ke 
se se tlilego go nna, ka molaetša wo ke bego ke eya go bolela ka 
wona. Gomme le ka fao ka moka ga wona o tlemaganego thwi ka 
go wona! Gomme, oo, ke rata seo. Ka ba le—le wa nnete—wa nnete 
moya wa go goelela, godimo kua ka dikoteng.

Ka fao bjale, a re baleng bjale, Wa Pele Petro, goba…Wa 33 

Bobedi Petro, ke ra gore, ya pele tema, karolo ya Yona.
Simon Petro, mohlanka le moapostola wa Jesu 

Kriste, go bao ba amogetšego tumelo e tee ye bohlokwa 
le rena go lokeng ga Modimo le Mophološi wa rena 
Jesu Kriste:
Ke rata tsela yeo e boletšwego thwi kua, ka baka la gore ka 34 

moka thuto yaka mosong wo e theilwe godimo ga tumelo. Le a 
bona? A ke baleng seo gape. Theeletšang sekgauswi.

Simon Petro, mohlanka le moapostola wa Jesu 
Kriste, go bao ba amogetšego—amogetšego tumelo 
ye bohlokwe…go lokeng ga Modimo…wa rena 
Mophološi le Jesu Kriste.
Hlokomelang, O re, gore, “Ke amogetše tumelo ye, gomme 35 

ke lebišitše se go bao ba ba amogetšego tumelo ye bohlokwa ya 
go swana le ya rena.” Ke nyaka…Ga se go lefase la ka ntle. Se 
ke go Kereke, bona, bao ba lego ka go Kriste.

Kgaugelo le khutšo di ate go lena ka go tseba 
Modimo, le (go) ya Jesu Kriste Morena wa rena,

Ka maatla a gagwe a makgethwa o re file dilo 
tšohle…ka maatla a gagwe a makgethwa bjale o re 
file dilo tšohle tše di išago bophelong…borapeding, ka 
tsebo ya yena a re bileditšego letagong le bokwaleng:

Ke tšona re filwego…o re file ditšhephišo tše kgolo 
tše bohlokwa: gore ka tše (ditshephišo tše) re tle re be 
batšeakarolo ba tlhago ye kgethwa,…
Bjale a nke se se nwelele go tiba ka nnete. Ga ke rere 36 

mosong wo; re no ruta thuto ye. “Tlhago ye kgethwa.” A nke ke 
bale ya 4 temana gape bjale, gore o seke wa be wa lahlegelwa 
ke yona. “Ke tšona re filwego…”

Ke tšona tše a re filego ka go fetiša ditshephišo 
tše kgolo tše bohlokwa: gore ka tše (ditshephišo tše) 
re be batšeakarolo ba tlhago ye kgethwa, le le ba 
ba phonyokgilego tshenyego ye e lego lefaseng ka 
kganyogo.

Le a bona, “lefase,” re phonyokgile seo bjale. O lebišitše 37 

se go Kereke. Ke ka lebaka leo re lego fa mosong wo, ke go 
hwetša seo e lego tsela, senyakwa sa Modimo ke eng. Ga go 
na le motho ka mo, yo a ratago Modimo, eupša a nyaka go—a 
nyaka go tla go swana kudu le Kriste. Bjale e beilwe ntle mo. 
Mokriste yo mongwe le yo mongwe! Ke nna mahlwaadibona 
wa kgale. Lebelelang Ngwanešu le Kgaetšedi Kidd mo, go 
molaleng gore ke bona batšofaditšofadi ka mo moagong. 
Eupša ge ke ba botšiša, “Tumo ya pelo ya gago ke eng?” E tla 
ba, “Kgauswiuswi le Modimo.” Ge o ithuta go Kriste, go na 
le se sengwe ka Yena se o se ratago kudu, e no leka go tsena 
thwi ka go Yena.

Swarelang tlhagišo ye. Ke boditše mohumagadi waka, mo 38 

e sego telele go fetile, o…bobedi re a tšofala, gomme ka re go 
yena, ka re, “A o nthata go swana le ka fao o bego o dira?”
 Yena a re, “Ka nnete ke a dira.”

Gomme ka re, “O a tseba, ke go rata kudu go fihla ge ke 39 

nyaka go go tšea gomme ke go katele ka gare gaka, gore re 
kgone go no ba, ka nnete, re be setee, go fetiša.”

Bjale, seo, atiša seo ka dimilione tše lekgolo, gomme ka 40 

gona o tla hwetša gore ka fao modumedi, yo a ratanago le 
Kriste, a nyakago go tsena ka go Yena, ka baka la gore ke 
lerato. Gomme mo O ya go re laetša gore bjang, ka ditshephišo 
tše, re ka bago batšeakarolo ba tlhago ye Kgethwa ya 
Kriste. Wo, wa go hwa mmele, ka fao re ka kgonago go ba 
batšeakarolo.

Nka no bolela se sengwe mo. Lebaka leo ke dumelago…41 

Bjale yo mongwe o nkwele ka go fošagala kudu, mo e sego 
telele go fetile. Ke hweditše lengwalo go tšwa go asoseišene ya 
bodiredi, leo le bego le bolela gore ke be ke dumela gore go be 
go le…“Re be re le banyalana disoulo. Gomme re swanetše 
go tlogela balekani ba rena ge re se ba nyalana disoloulo le 
bona, re nyale yo mongwe yo re bego re le banyalana disoulo le 
yena.” Oo, nna!

Ka re, “Ga ke rwale molato wa nonwane ya go swana le 42 

yeo.” Ka mehla ke be ke no dula ke le kgahlanong le seo. 
Ga—ga ke dumele go seo. Ka nnete ga ke dire. Ke a dumela 
gore Modimo o re fa mogwera. Seo ke therešo. Gomme ka gona 
mongwe e ba karolo ya yo mongwe. Seo ke therešo. Gomme 
pele ga ge monna a nyala, o swanetše go nagana dilo tše a 
ithute lona.

Monna yo moswa o mpotšišitše letšatši le lengwe, a re, “A 43 

o nagana gore nka kgona, ke swanetše go nyala, Ngwanešu 
Branham, mosetsana yo mobjang-bjang?”
 Ka re, “A o naga kudu bjang ka yena?”
 A re, “Oo, nna, ke no mo rata.”

 Ka re, “Go lokile, ge o sa ye go phela ntle le yena, go kaone 
o mo nyale gona. Eupša ge o ka kgona go phela ntle le yena, go 
kaone o seke. Ka fao, eupša ge se eya go go bolaya, go kaone o—go 
kaone o ye pele gomme o nyale,” ka realo. Gomme ka fao seo ke 
bego ke leka go se iša go yena, se, ke gore, ge o mo rata kudu!

Bjale, thwi bjale, pele ga ge le nyalana, se sengwe le se 44 

sengwe se no ba gabotse le go kgahla. Eupša ka morago ga ge 
le nyalane, ka gona mehlako le meleko ya bophelo di tla ka 
gare. Ke nako le swanetšego go ratana kudu gore le kwišišane 
mongwe go yo mongwe. Ge o nyamile ka yena, a nyamile ka 
wena, le sa kwišišana mongwe go yo mongwe.

Ke ka tsela ye go lego ka gona ka Kriste. Le a bona? Re 45 

swanetše go ratana le Yena kudu, go fihla mo e lego gore ge re 
kgopela se sengwe, gomme A sa re fe sona, seo ga se re šišinye 
le gannyane. Le a bona? Le a bona? Ka baka la eng? Gomme 
tsela e nnoši le ka kgonago go dira seo, ke go ba batšeakarolo 
ba tlhago ya Gagwe ye Kgethwa, ka gona o tla kwišiša lebaka 
leo A ka se kgonego go go fa sona. “Batšeakarolo ba tlhago ya 
Gagwe ye Kgethwa.”

Gomme lebelelang mo, “Le le ba ba tšhabilego go senyega 46 

mo go lego lefaseng ka kganyogo.” Go e tšhabela! Le a bona 
gore e ya go mang? Ke go Kereke, bona ba ba lego ka go Kriste, 
ba phagamišitšwe ka godimo ga dilo tše. E sego o iphagamišitše 
ka boyena, eupša Kriste o mo tlišitše godimo.

Go baena le dikgaetšedi tšaka ba makhalathe ba ba lego 47 

gona mosong wo, ga ke bolele se ka go senya mo go itšego. 
Eupša, e be e le ka kopanong nako ye nngwe ya go feta, ga ke 
tsebe ge e ba ke ile ka e bolela ka tabarenekeleng. Ke e boletše 
mafelong a mantšhi. Go be go na le kgaetšedi wa mokhalathe 
yo a go re, “A nka kgona goba le bopaki, goba go paka?”
 “Ka nnete, kgaetšedi, eya pele thwi.”

A re, “Ke nyaka go direla bopaki bjo letago la Modimo.” A 48 

re, “Le a tseba, ga—ga ke se ke swanetšego go ba sona,” gomme 
a re, “ga—ga ke se ke nyakago go ba sona, eupša,” a re, “selo se 
tee se e lego therešo, ga ke se ke bego ke le sona.” Le a bona? O 
be a etšwa felotsoko. O be a tlišitšwe godimo.

Ke ka tsela yeo re tsebago gore re fetile lehung go ya 49 

Bophelong. Re lebelela morago molete wo re epilwego go tšwa 
go wona. Le a bona? Ga se rena seo re nyakago go ba sona; le 
bile ga re seo re swanetšego go ba sona; eupša selo se tee seo 
re se lebogago ka botlalo, ga re se re bego re le sona. Seo ke 
therešo. Re mo tseleng.

“Gomme le phonyokgile tshenyego ya lefase.” Le phonyokgile 50 

seo, kganyogo le tshenyego ya lefase, le ka godimo ga seo. Bjale 
yoo—bjale yoo ke mohuta wa motho yo A bolelago le yena, motho 
yo a phonyokgilego dilo tše, bona, tshenyego ya lefase.

Gomme ka godimo se, neelang phegelelo ka moka, go 
tumelo ya lena le oketše bokwala; gomme go bokwala 
tsebo;

Gomme go tsebo boitshwaro;…go boitshwaro 
kgotlelelo;…go kgotlelelo bomodimo;

Gomme go bomodimo lerato la boena; gomme go 
lerato la boena leratorato.

Bjale O re file mohlala mo gore re dire eng, re tsebe gore 51 

re ka se dira bjang. Bjale, bjalo ka ge ke boletše, ka moka 
re leka go tla kgauswiuswi le Modimo. Ke ka baka leo ke 
kgethilego Molaetša wo mosong wo, ke o kgethetše kereke, 
ke tseba gore batho ba sepela leeto. Ka gore bošegong bja go 
feta, ke rile, “Ke ba bakae ba ba lego fa, go tšwa ka ntle ga 
toropo?” E ka ba diperesente tše masomesenyane seswai tša 
batho, go tšwa ka ntle ga toropo. “Ke ba bakae ba lego mo ba 
tšwago dimaele tše lekgolo?” Ka baka la eng, e ile ka godimo, 
ke a thanka, masomeseswai a diperesente. “Ke ba bakae ba 
lego mo ba tšwago ka godimo ga makgolo hlano a dimaele?” 
Gomme e nyakile go—go ba tee tharong ya batho ba be ba le 
mo go tšwa ka godimo ga lekgolo, makgolo hlano a dimaele go 
tloga fa. Nagana ka sona, ka batho bao ba sepelago leeto. Go 
lokile, batho bao ga ba tle kerekeng ka tsela yeo go no re ba 
bonwe. Ga go na le…bjalo ka ge lefase la ka ntle le ka bona 
botse bjo bo itšeng go dikologa lefelo le. Ka moka ke batho ba 
mehleng, badiidi, ba apara ka mokgwa wa go tlwaelega. Ga go 
na le dikoša tše kgolo go tšwa go khwaere ya go itira go ba ya 
Barongwa, diokene tša diphaephe, le digalase tša mafasetere 
tša go taiwa. Le ba le nako ye thata go hwetša madulo godimo 
ga panka gomme le ema go dikologa leboto. Ga ba tlele sa go 
swana le seo. Eupša ba tla ka baka la gore ka gare ga bona go 
na le se sengwe se se bonago botse bjo leihlo la tlhago le sa se 
bonego. Ke leihlo la semoya le le swarago bobotse bja Kriste. 
Ke ka baka leo ba tlago.

Ka fao, matšatši pele re e ba le tirelo, ke rapela ke sa 52 

kgaotše. Ke ya dikoteng, ke tšea ka potleng ya ka…Ke botša 
mohumagadi, “Ke ya ntle go tsoma dihlorana mosong wo.” 
Gomme ke bea phentshele le ntsekana ya pampiri ka potleng 
yaka. Ka pela ge go e ba seetša sa go lekanela go bona, ke 
dutše go itshama ka mohlare lefelongtsoko, diatla di ya godimo 
moyeng, gomme ke re, “Morena, nka kgona go dira eng lehono? 
O tla mpha eng sa bana ba Gago?”

Ka gona ge ke itia se sengwe se se bonalago se eswa fase, go 53 

tla se sengwe sa go swana le se. Ge Bogona bja Gagwe bo etla 
kgauswi, ke thoma go kwa se sengwe o ka rego se tsela kgole, 
se sengwe ka mokgwa wo. “Pedi atiša ka pedi e lekana le nne.” 
Kgauswiuswi, “Pedi atiša ka pedi e lekana le nne. Pedi atiša 
ka pedi e lekana le nne. Pedi atiša ka pedi e lekana le nne.” 

[Ngwanešu Branham o bolela poeletšo ye nngwe le ye nngwe 
ka lebelwana gannyane—Mor.] Godimo, godimo, godimo, ka 
tsela yeo. Ke Bogona bja Gagwe bo etla ka gare.

Ineele ka bowena, gomme ka morago ga lebakana o kgaoga 54 

go tloga go wena ka bowena. Fao go tla pono, “Eya lefelong le 
le itšego le le le itšego, gomme selo sa mohuta wola le wola.” 
Le a bona? Thoma ka go, go tloga go neeleng mogopolo wa 
gago go Modimo, ka ntle ga lefase, kgole go tloga go lefase, ntle 
ka lešokeng, go bowena.

Gomme E thoma go tla, “Tee, tee…” Ke bolela, ye nngwe 55 

le ye nngwe nomoro, goba se sengwe le se sengwe, se sengwe se 
no thoma go tla ka go iketla, ka go hloka lešata se tla ka gare. 
Ka gona se tla ka lebelobelo, lebelobelo. O dula fao gomme o 
emišetša diatla tša gago godimo, ga o bolele lentšu, e no swara 
diatla tša gago ka moyeng. Selo sa pele le a tseba, bowena bja 
gago ka moka bo a swarwa go tloga. Ka gona o bona dilo tšeo 
A nyakago o di tseba, go go laetša dilo tše di sa tlilego go tla.

Dinako tše dingwe e tla lefelong, go fihla lefelongtsoko, 56 

gomme ka gona e a ema. Ga e ye ka ponong. Mangwalo a 
no tšhologela mmogo. [Ngwanešu Branham o thwantšha 
monwana wa gagwe makga a mararo—Mor.] Ke topa 
phentshele yaka, gore ke seke ka le lebala, gomme ke le 
ngwala fase, ngwala fase.

Gomme ke tla gae gomme ke a le lebelela, gomme ka ithuta 57 

lona. Gomme dinako tše dingwe ga le dire kgopolo go nna ge 
ke le lebeletše. Gomme ka gona, ka morago ga lebaka, a še 
yona! E a itia, gomme e a tloga gape. Ka gona ke tšea puku ye 
nnyane go swana le ye, gomme ke no thoma go ala fase, le ga 
kudu feela ka fao nka kgonago, seo A mpotšago. Ka gopola, 
“Morena, ke ya tlase tabarenekeleng gomme ke ya go ba botša. 
Ke…‘Tla tlase.’ Ke ba swaretše se sengwe.” Go lokile, ke ka 
fao o tlago. Seo ke tlwa. Go fihla, pele, A mpha wona, nka se 
kgone go o neela ntle.

Ka fao, ka gona, godimo ga diswantšhwana tše nnyane 58 

tše tšeo le mponago ke di lebeletše fase. Gomme se, pele, ke 
thomile, Ga se nke ke hwetša karolo ye mo go fihla e ka ba 
letšatši goba a mabedi a go feta, godimo ka dikoteng.

Bjale, batho ba ba—ba…Petro o re, mo, ka fao re 59 

swanetšego go ba batšeakarolo ba tlhago ya Gagwe ye 
Kgethwa. Bjale, yo mongwe wa rena re leka go golela ka go 
seemo sa Modimo.

Bjale, ka morago ga ge re feditše ka Mahuto a Šupago, 60 

gona, nako yeo ya go letšwa ga Lehuto la Bošupa, goba go 
tlemolla…Therešo, re a tseba gore lehuto ke eng, ke go 
tlemolla bodiredi, go tlemolla Mahuto a Šupago. Bjale re tla 
bona seo thwi godimo ga tšhate. Ke go tlemolla Molaetša, se 
sengwe seo se tswaletšwego.

Sontaga sa go feta bošego, ke rerile ka, “Senotlelo.” 61 

Gomme senotlelo ke tumelo. Tumelo e swere senotlelo, 
gomme senotlelo ke Lengwalo. Gomme Kriste ke Mojako. 
Le a bona? Ka fao tumelo e tšea dikopanyi tše nnyane tša 
Lengwalo gomme ya notlolla maletago le go loka ga Modimo, 
go batho ba Gagwe. Le a bona? Ka fao, ke, tumelo e swere 
senotlelo seo se notlollago Kriste go batho; e a le notlolla, e 
a le utolla.

Ka fao, lehono, re ya go leka go tšea senotlelo se se 62 

swanago, re notlolle tsela ya go tla go ba Mokriste wa maatla 
wa seemo sa Modimo, gore, gomme re be Tabarenekele ye e 
phelago ya Modimo yo a phelago go dula ka go yona.

Elelwang, Modimo o ikutolla ka Boyena ka ditsela tše 63 

tharo. Nako ya pele, O ikutolotše ka Boyena ka Pilareng ya 
Mollo, seo se be se bitšwa Bontante. Ka gona yena Modimo yo 
a swanago, a dirwa go bonagatšwa ka go Jesu Kriste, fao A 
agilego mmele, o dirile mmele wo. La boraro, ka lehu la mmele 
woo, O hlwekišitše Kereke gore A kgone go dula ka go yona. 
E be e le Modimo ka godimo ga rena; Modimo a na le rena; 
Modimo ka go rena; Modimo yo a swanago.

Ke ka lebaka leo a bego a bitšwa Tate, Morwa, Moya wo 64 

Mokgethwa. E sego Medimo ye meraro; diofisi tše tharo tša 
Modimo o tee. Ba ile ba gopola seo feela ka Khantsheleng ya 
Nicene, nka be re se ra ke ra hlakahlakanywa, a nka be re? Seo 
ke therešo. E sego medimo ye meraro. Batho ba be ba sa kgone 
go kwišiša gore Jesu o be a bolela bjang le Tatagwe, gomme 
Yena le Tate ke Batee. Go lokile, fao selo sohle ke sona. Nnete, 
se no se utolla. Therešo. Le a bona? Ga se Medimo ye meraro. 
Diofisi tše tharo! Tše tharo dipo…

Seo ke eng? Modimo a itheošeditše go tlholo ya Gagwe. 65 

Modimo o nyaka go direlwa. Lentšu Modimo le ra gore “selo 
sa go direlwa.” Gomme ke Modimo a leka go bea batho ba 
Gagwe leemong, gore a kgone go hwetša go tšwa go bona 
seo A ba hloletšego sona. Ga se a ke a go dira gore o be se 
sengwe gape ntle le morwa goba morwedi wa Modimo. Ge 
o phošitše seo, go beng morwa goba morwedi wa Modimo, o 
phošitše senepša.

Gomme “go phoša,” lentšu 66 s-e-b-e le ra gore “go phoša 
senepša,” go phoša senepša. Ka gona, ge ke thunya selebanywa, 
ke sepediša sepekere ka dijarata tše masomehlano, gomme ke a 
thunya; ke tšea sethunya sa ka fase gomme ka thunya, gomme 
ke se phoša, ka tše nne goba hlano diintšhi, na go diregile 
eng? Sethunya saka se nyaka go beakanywa. Go na le se 
sengwe se fošagetše. Gomme ge ke phošitše tumelo go Modimo, 
ge ke phošitše go ba Mokriste…Modimo o go beile mo go 
ba Mokriste. Ge o tšwetše thoko e tee, etla morago gomme 
o beakanywe. Gomme go na le selo se setee se ka kgonago 

go go beakanya, seo ke Lengwalo. Moya wo Mokgethwa ka 
Lengwalong, o a go beakanya, o go tliša thwi godimo ga 
selebanywa gape. Seo ke therešo.

Bjale re ya go ithuta Lentšu la Gagwe. Stefano o rile, 67 

ka go Ditiro 7, Gomme gape ka go…A re nong go bala seo. 
(Re bolela ka, bjale, re bolela ka Tabarenekele ya Modimo.) 
Bjale, Stefano o rile. E le…(E ya go ba Tabarenekele ye 
e phelago ya Modimo yo a phelago.) Stefano o rile, ka go 
Ditiro 7 tema. Gomme ke a dumela re…Ka go Ditiro 7, go 
thoma e ka ba 44 temana.

Batatawešu ba be ba na le tabarenekele ya bohlatse 
ka lešokeng, bjalo ka ge a laetše, a bolela le Moshe, 
gore a e dire go ya ka go swana le ye a e bonego.

Yeo gape botatawešu ba bego ba na le wona, 
botatawešu ba ba tlilego ka morago ba e tlišitše ka 
gare…Jesu e bego e le ya Bantle, bao Modimo a ba 
raketšego ntle pele ga sefahlego sa bo tatawešu, go 
fihla letšatšing la Dafida;

Yo a hweditšego kgaugelo pele ga Modimo, gomme a 
duma go hweletša Modimo wa Jakobo tabarenekele.

Eupša Solomon a mo agela ntlo.
Eupša yo Godimodimo ga a dule ka ditempeleng 

tše di dirilwego ka diatla; bjale ka ge moporofeta a 
boletše,

Legodimo ke setulo saka, gomme lefase ke bogato bja 
nao tšaka: ke o fe ngwako le ka nkagelago wona? go 
rialo Morena: goba lefelo la ka la bokhutšo ke lefe?
Bjale ka go…Bjale, “tabarenekele,” ke, gobotse, lefelo fao 68 

re yago go khutša, bjale, re hwetša mpshafatšo, le go ya pele, 
go swana le go khutša go tšwa go robaleng, le go ya pele. Bjale, 
Baheberu l0, gomme ya 5 temana, Paulo o e tliša ka gare.

Ka fao ge a etla lefaseng, o rile, Dihlabelo… (Yoo ke 
Kriste.)…Dihlabelo le meneelo ga o di nyake, eupša 
mmele o ntokišeditše wona:
Na ke eng Tabarenekele bjale? Mmele, Modimo a 69 

tabaraneketšwe ka Mmeleng.
Modimo nako ye nngwe, godimo a phagamile, ge A etla fase 70 

godimo ga thaba, le ge yona—yona powana goba kgomotshedi e 
be e ka kgwatha thaba, e swanetše go bolawa. Modimo ke yo 
mokgethwa.

Mantšibua a go feta, ge Barongwa bale ba be ba khupetša 71 

difahlego tša Bona. Bakerubi ba Bakgethwa ka difahlego tše 
kgethwa, ga ba tsebe le gore sebe se ra go reng, gomme Ba 
swanetše go khupetša sefahlego tša Bona, ka Bogoneng bja 
Modimo; ba khupetša maoto a Bona, ka boithobo.

Bjale, Modimo yo mokgethwa o be a ka se kgone go 72 

dumelela sebe, ka fao go be go se seo se bego se ka kgwatha 
thaba fao Modimo a bego a le gona.

Ka gona Modimo a dirwa nama gomme a dula magareng ga 73 

rena, ka sebopego sa Jesu Kriste, Morwa wa Gagwe, tlholo ya 
Gagwe. Ka gona Morwa yoo o ile a neela bophelo bja Gagwe, 
gomme sele ya Madi ya Modimo e ile ya thubega, gore Bophelo 
bo tle go tšwa Mading, go rena.

Ka Madi ao re a hlwekišwa. Gomme bjale madi a 74 

rena, bophelo bja rena, bjo bo tlilego bja phela ka tumo ya 
thobalano, bo tlišitše bophelo bja rena lefaseng. Madi a Jesu 
Kriste a a re hlwekiša, a fetola tlhago ya rena, ka go romela 
godimo ga rena Moya wo Mokgethwa; ka gona re tla go ba ka 
tlhago ye Kgethwa ya Modimo, ka gona re tla go ba lefelo la 
bodulo la Modimo. Jesu o rile, “Letšatši leo le tla tseba ge Ke 
le ka mo go Tate, gomme Tate a le ka go Nna; Nna ke le ka go 
lena, gomme lena le le ka go Nna.” Le a bona?

Go tseba ka fao Modimo a lego ka Kerekeng ya Gagwe. 75 

Kereke bjale e swanetše go be e tšea lefelo la Kriste, e rwalela 
godimo bodiredi bja Gagwe. “Yo a dumelago go Nna, mediro ye 
Ke e dirago o tla e dira le yena. Feela lebakanyana le se kae, 
gomme lefase le ka se sa Mpona gape; feela lena le tla Mpona, 
ka gore Ke tla ba le lena, le ka go lena, go fihla bofelong bja 
lefase.” Le a bona? A šeo, go rwalela godimo modiro wa Gagwe.

Bjale, Modimo, goba Beibele e boletše mo, seo. Stefano o 76 

boletše ka Solomon a aga tempele, “Gomme yo Godimo Kudu 
ga a dule ka ditempeleng tše di dirilwego ka diatla. ‘Ka gore 
Legodimo ke Setulo Saka, gomme lefase ke bogato bja dinao 
Tšaka. Gomme le kae lefelo la bokhutšo Bjaka?’ ‘Eupša Mmele 
Wena o Ntokišeditše.’” Amene. Fao ke wena.

“Mmele Wena O Ntokišeditše.” Modimo o dula ka seemong 77 

sa monna, a iponagatša ka Boyena ka go Sephedi seo. Bodiredi 
bjo bo phethagetšego! Modimo ka go rena, re lego Tabarenekele 
ya Gagwe, Modimo a bonagatša. Oo, ka mokgwa wo re ka 
dulago godimo ga seo go fihla le ehwa ka go felelwa ke moya 
ka mo, ka baka la phišo. Hlokomelang, seo, Modimo ka mehla 
o be, ka dinako ka moka, a iponagatša ka Boyena ka mothong.

E be e le Modimo ka go Moshe. Mo lebelele, o tswetšwe 78 

e le moetapele; Kriste. Ka nako ya ge a tswalwa go be go na 
le tlaišo ya bana, go leka go mo hwetša; go swana le ka fao 
go bile ka Kriste. Gomme o ile a—o ile a phološwa ka nako 
yeo; ka fao go bile ka Kriste. O bile mofi wa-molao; ka fao 
go bile le Kriste. Moshe o ile godimo, matšatši a masomenne, 
gomme o ile a hwetša melao, gomme a tla fase. Kriste o ile 
lešokeng, matšatši a masomenne, gomme a tla morago, a re, 
“Le kwele ge ba nako ya bogolo ba boditšwe, ‘O seke wa 
dira bootswa.’ Eupša, Nna ke re go lena, mang le mang yo 

a lebelelago mosadi, a mo kganyoga, o šetše a dirile bootswa 
le yena.” Le a bona? Ka moka dilo tše tša go fapana, tšeo, 
Modimo a iponatšago ka Boyena.

Lebelela Josefa, o tswetšwe e le mošimane wa semoya 79 

magareng ga—ga sehlopha sa bana babo. Ba be ka moka e le 
banna ba go loka, ka moka ga bona e le baphathiriaka. Eupša, 
ge Josefa a etla, o be a fapana. O be a kgona go bona dipono, a 
hlatholla diloro, gomme o be a hloilwe ke bana babo ka baka 
la seo. Ka baka la wona mošomo woo Modimo a mmeilego 
lefaseng gore a o dire, bana ba gabo ba mo hloetše wona. Le 
a bona? Gomme o be ka moka o šupa sefapanong. Gomme, 
lebelela, o ile a rekišwa gabotse ka diripana tše masometharo 
tša silibere, ke bana babo. A lahlelwa ka moleteng, gore a hwa, 
ke bana babo. O ile a tšewa go tšwa moleteng woo, gomme 
a ya go dula ka letsogong le letona la Farao. Gomme ga go 
monna yo a bego a kgona go tla go Farao, yo a bego a laola 
lefase letšatšing leo, ga go le o tee a bego a kgona go tla go 
Farao, ge e se feela ka Josefa. Ga go motho yo a ka kgonago 
go tla go Modimo, ge e se feela ka Kriste. Gomme ge Josefa 
a be a tlogela paleisi, pele a be a ka tloga, go be go letšwa 
phalafala, gomme dimamathana di kitima pele ga gagwe, di 
goelela, “Kobang letolo! Josefa o etla!” Go sa kgathalege gore 
o be o le kae, goba o be o dira eng, mošomo wa gago o be o le 
bohlokwa bjang; o be o swanetše go wa ka matolo a gago go 
fihla ge Josefa a fihla fao.

Gomme ge Phalafala e lla, le lengwe la matšatši a, le lengwe 80 

le le lengwe letolo le tla kobega gomme leleme le lengwe le le 
lengwe le tla bolela. Ge Kriste, Josefa wa rena, a tla tlogela 
Letago gomme a tla, mošomo wa gago o ka se be bohlokwa 
nako yeo. Le lengwe le le lengwe letolo le tla kobega, gomme la 
bolela Yena go ba Morwa wa Modimo. Seo ke therešo.

Oo, re Mmona bjang ka go Dafida! Ka fao Dafida, kgoši 81 

yeo e gannwego, a tekolwa go tšwa go terone ya gagwe mong, 
ke bana babo, morwa wa gagwe mong, a dula Thabeng ya 
Mehlware, ge a eya godimo, ntlhoraneng ya Thaba ya 
Mehlware, a lebelela morago bokagodimo bja Jerusalema 
gomme a lla; ka gore fao batho ba gagwe mong, bao a ba 
diretšego gomme a ba rutile ka Modimo, gomme batho ba 
gagwe mong ba ile ba mo rakela go tloga gomme ba beletše dilo 
go yena, ba mo tshwela ka mare gomme ba dira metlae, ge a 
thoma go namela thabana gomme a gannwe. Oo, e phethagetše 
bjang le Morwa wa Modimo, mengwaga ye makgolo seswai ka 
marago; Kgoši ye e gannwego, magareng ga batho ba Gagwe 
Mong, o ile a dula thabeng gomme a llela Jerusalema, bjalo ka 
Kgoši ye e gannwego.

E be e le eng seo? Modimo a iponagatša ka Boyena ka 82 

baporofeteng bao, ba bonagatša Kriste.

Ka gona go ile gwa tla yo Motee e bego e le phethagalo ya 83 

Modimo. E be e le Modimo magareng ga rena.
Gomme go tloga nakong yeo, O ile a bonagatšwa ka 84 

Boyena ka Kerekeng ya Gagwe, ka lehlakoring le la Khalibari. 
Ka fao, le a bona, ka moka re leka go fihla go lefelo le la 
bodulo, Tabarenekele ya Modimo yo a phelago. Bjale go na le 
batho ba bangwe…

Re bona mo, O rile, “Sa pele re na le tumelo, bokwala, 85 

tsebo, boitshwaro, kgotlelelo, bobotse goba borapedi, le lerato 
la boena.” Tšohle di gabotse. Lerato la boena, gomme oketša 
ka lerato. A nke ke bale se, ka moka, le gape, ka fao le tla ba le 
nnete go e hwetša bjale. Bjale re ya go thoma ka ya 5 temana.

Gomme ntle le se, a nke le phegeleleng moka, oketšang 
bokwala go tumelo ya lena; gomme go bokwala tsebo;

Gomme go tsebo boitshwaro; gomme go boitshwaro 
kgotlelelo; gomme go kgotlelelo bomodimo;

Gomme go bomodimo lerato la boena, gomme go 
lerato la boena leratorato, e lego lerato. 

…ge dilo tše di le ka go lena, gomme ka botlalo, 
di le dira gore le seke la ba meopa goba le sa enywe 
dienywa tše di išago go tsebeng Morena wa rena Jesu 
Kriste.
Bjale Petro o otlollela rena se sengwe mo, gore re ka fihla 86 

bjang kua.
Bjale ke nyaka go bolela se, gore, go na le batho bao ba 87 

nago le karolo ya bokwala bjo, tsebo, bohlale, kgotlelelo, le 
go ya pele, bao le bile ba sa bolelego go ba Bakriste. Bjale re 
no…re ruta sekolo sa Sontaga. Gomme seo ke therešo. Go na 
le batho ba bangwe bao ba nago le karolo ya se, bao be bile 
ba sa itirego se o ka rego ke Bakriste. Eupša ba ba sego…Ba 
ba ka se bo dirego. Go na swana le nonyana ye ntsho e leka go 
bea mafofa a phikoko ka gare ga diphego tša yona, go e dira 
phikoko. E no inyatšiša ka boyona. E ba kaone o itulele o le 
nonyana ye ntsho. Le a bona? Ge a leka go phela dilo tše ntle le 
go ba Mokriste, o ba ga bonolo fela ka moka ka ntle ga lefelo.

Go no swana le mohlare wa mosekamoro o leka go bopa 88 

diapola. O ka se kgone go e dira, bona, le ge e le mohlare. 
Eupša o ka se kgone go bopa diapola.

Go no swana le mmoula o leka go bopa boya, o leka go ba 89 

nku mola ele—ele mmoula. Le a bona, o ka se kgone go bopa 
boya. O ka se kgone go bo dira. Boya ke mpho go nku, e sego 
go mmoula. O ka no leka go dira bjalo ka nku, eupša o sa no ba 
mmoula. Le a bona? Ka fao, o re, “Go lokile, nka kgona go ja 
bjalo ka nku. Nka kgona go dira se bjalo ka nku.” Gomme ga 
go kgathalege se o ka kgonago go se dira, o swanetše go ba nku 
gore o be le boya.

Gomme a nke ke eme mo motsotso. Nku ga e bope boya. E 90 

na le boya ka baka la gore ke nku. Batho ba bantšhi ba leka 
gore, “Go lokile, ke tla leka go ba yo a lokilego. Ke tla leka go 
dira se.” O seke wa bopa selo. Aowa, o ka se kgone go se dira. 
Nku ga e dire, ga e kgopelwe, ga ya letelwa go bopa boya. E 
tšweleletša boya, gomme e a e dira ka baka la gore ke nku. 

Gomme ge o le Mokriste, o no enywa dienywa tša Moya. 91 

Ga o—ga o se bope. Ga o leke go se direla godimo. O leka…O 
seke wa itira ka bowena se sengwe se o sego sona. E no tla o 
be se o swanetšego go ba sona, gomme ka gona se itlhokomela 
ka bosona. A o kile wa kwa batho ba re, “Go lokile, ke a go 
botša. Ke nna…Ke tšoenne kereke. Ka—ka nnete ke swanetše 
go tlogela go aketša mo”? O leka go bopa se sengwe gape, 
bjale. O ka se kgone go se dira, ka fo ga go na le tlhokego 
ya go leka go dira, go no se kgonege go swana—swana le—le 
mmoula o ka kgona go itira ka bowona go ba le boya. O ka se 
kgone go se dira.

Goba, lenong le leka go ja le leeba, lenong le leka—lenong 92 

le leka goba leeba. A o ka kgona go eleletša nongkgolo ntle 
kua, e re, “Le a tseba, ke nna leeba,” gomme e bea mafofa ka 
go yona, gomme e re, “Bonang, ke lebelelega bjalo…” Le a 
bona? E tla ba ka moka ka ntle ga sebopego. Ke mo—mo monna 
yo a bolelago go ba se sengwe mola a se sona. Le a bona, le ka 
se kgone go e dira.

O ka se kgone gore, “Bjale lebelelang, ke swanetše go ba 93 

le bokwala, ka fao ke tla ba le bokwala. Ke swanetše go phela 
borapedi, ka fao ke tla no ba nabjo.” Ka baka la eng, o no ba 
o leka go bea mafofa. Le ge a ka ba mo o a fihlelelago, eupša 
o ka se kgone go bea mafofa ka nonyaneng ye e fošagetšego. 
Le a bona? E ka seke ya be ya šoma. Gomme e no laetša ka fao 
nonyana yeo e lego moikaketši. Le a bona? A o ka kgona go 
eleletša nongkgolo ya go tšofala e leka goba le mofofa a leeba 
a sego makae, e re, “Lebelela mo, bona, ke nna leeba”? Le a 
bona? Ka baka la eng, ka moka re a tseba ke nongkgolo. Le a 
bona? Le a bona? Seo ke ka moka. Re ka kgona go bolela gore 
ke nongkgolo.

Go lokile, bjale ke ka tsela ye e lego, go leka go—go bopa 94 

Bokriste. O ka se kgone go e dira. Selo sa pele se o swanetšego 
go se dira, ke go tswalwa gape. O swanetše gore o fetolwe. Le a 
bona? Gomme ge o fetotšwe, o ba sebopiwa se seswa. Bjale o ba 
gabotse, bjale. Le a bona? Bjale ga o a swanela go tshwenyega 
ka mafofa, e tla no itlhokomela ka boyona, ge—ge o tswetšwe 
gape. Eye, mohlomphegi.

Go swana le ge ke be ke bolela ka mehla. Tšea ko—ko 95 

kolobe, e karape gomme o bee sutu ya tuxsailor godimo ga 
yona, sutu ya tuxedo, ke ra gore, godimo ga yona, gomme wa 
e lokollela ntle kua; e ya thwi mokoting wa leraga gomme 

ya pshikologa. Ka baka la gore, le a bona, e ka se dire botse 
bjo bo itšego. Ke yona kolobe. Yeo ke tlhago ya yona. Go 
pshikologa ke tlhago ya yona. O swanetše go fetola tlhago 
ya yona, gomme (yona) boyona ka moka ga bjona bo tla 
itlhokomela ka bobjona.

Bjale hlokomela. O swanetše go tswalwa gape, ke gore, go 96 

fetolwa. Go swanetše go ba le phetogo.
Wena o re, “Go lokile, Ngwanešu Branham, ke tseba yo 97 

mosadi a itšego godingwana mo, ka baka la eng, ga se a ke a 
dira selo se se itšego se se fošagetšego. Ke wa go loka mosadi. 
Goba, yo yo mobjang-bjang monna, ke monna wa go loka. Ga 
a dire sengwe se se itšego. O a tseba ga a gobatše motho.” Seo 
ga se re selo le se tee. A ka no ba a dira moagišane wa go loka, 
eupša ga se Mokriste go fihla a tswalwa gape.

Jesu o rile, “Ntle le gore motho a tswalwe gape,” 98 

Mokgethwa Johanne 3, go thwe “a ka se kgone le go bona 
Mmušo.” Bjale, seo se ra, bona, se ra go “kwišiša.”

O lebelela eng goba eng, o re, “Ke no se e bone.” O ra gore 99 

ga o e kwišiše.
Monna ga a kgone go kwišiša gore ke ka baka la eng batho 100 

ba goelela. Monna ga a kgone go kwišiša gore ke ka baka la eng 
leleme la motho le fetoga gomme a bolela ka maleme. Monna 
wa tlhago ga a kgone go bona ka fao letago la Modimo le ka 
tlago godimo ga mahlo a monna, gomme a bona pono gomme 
a botša monna ka dilo tše di itšego, le gore a dire eng; a ba 
botša dilo tše di lokelago go direga, gomme a lokiša dilo tše di 
tlago go phethega, go swana le se Morena a re diretšego bošego 
bja go feta, le bile. Le a bona? Le a bona? Wa—wa tlhago 
mogopolo o leka go naganišiša ntle. “Go lokile, na o dirile 
eng? Goba, na ke bofora bja mohuta mang a bo šomišago? Ke 
sedirišwa go radia sa mohuta mang se a nago naso?” Go bona 
monna a bolela ka maleme, ba tla bolela…gomme yo mongwe 
a hlatholla gomme a bolela feela tlwa go leloko le le itšego la 
Mmele seo ba se dirilego, le seo ba sego ba swanela go se dira. 
Le a bona? Le a bona? Ba nagana gore ke mohuta mongwe wa 
bofora. “Go na le sesengwe se beakantšwego gare ga bona.”

Ba ka se kgone go le kwišiša go fihla ge monna a tswalwa 101 

gape. Ka gona ge a tswetšwe gape, ka gona o mo llaene ya 
kopanelo, ka baka la gore ke sebopiwa se seswa. Sela sa go 
gonontšha sa go ka maka sa kgale, semelo se a bego a le sona, 
se hwile. Bjale, ke sebopiwa se seswa. Ka fao, le a bona, ga a 
swanela go oketša se sengwe go sa gagwe, bjale, ka baka la 
gore se tla no ikoketša ka bosona.

Hlokomela, le swanetše go tswalwa gape. Gomme ge le 102 

tswetšwe gape, le ka se kgone go tswalwa gape ntle le go ba 
le tumelo. Seo ke therešo. Ka fao, le a bona, godimo ga tšhate 
ya ka mo, ke na le wona motheo, tumelo ke motheo wa yona 

ka moka. “Ka gore ka ntle le tumelo ga go kgonege go kgahla 
Modimo. Yo a tlago go Modimo o swanetše go dumela gore O 
gona, gomme ke moputsi wa bao ba Mo nyakago ka phegelelo.” 
Le a bona? O swanetše go ba. Gomme ge o na le go sola Beibele, 
ge o na le go sola Lentšu gore ke therešo, o ka no boela morago 
go fihla o le dumela pele.

Na sebe ke eng? Go se dumele. Go na le dilo tše pedi feela 103 

tšeo di laolago motho. Ke go dumela goba go kamaka, setee 
goba se sengwe. O swerwe ke yeo e bušago bophelo bja gago. 
Go nno ithekga ka gore o na le tumelo ye kae, o kgona go 
hlatloga go le go kae.

Eupša, sa pele, e swanetše go ba tumelo. A nke ke dule mo 104 

motheong woo lebakanyana. Bjale, tumelo ke se o swanetšego 
go se dumela. Tumelo ke seo…“Tumelo ke kholofelo ye e 
tiilego ya dilo tše di holofetšwego.” Ke, o šetše o na le sona 
ge o na le tumelo, ka baka la gore se utolotšwe ka tumelong. 
“Tumelo ke kholofelo ye e tiilego ya dilo tše di holofetšwego,” 
Baheberu 11, bona, “bohlatse.” Ke eng? Na ke bohlatse bja 
mohuta mang? Bohlatse bjo bokgethwa.

Ka fao, ge o re, “Ngwanešu Branham, ke dumela gore 105 

Modimo ke mofodiši.” Go lokile, ge o dumela seo, gomme ka 
gona wa Mo amogela bjalo ka mofodiši wa gago, gomme o sa 
aketše, eupša gabotse o dumela gore ka megogoma ya Gagwe 
o a fodišwa, ga go selo se se yago go go retolla go yona. 
Ke selo se se rarolotšwego. Bjale o ka ba le kholofelo, o no 
radiela ka go se gomme o radiela ka go sela. Eupša ge o na le 
tumelo, o a e tseba, ka baka la gore ke bohlatse. O šetše o na 
le yona. Ke be…

Ke ba bakae, yo mongwe, yo a kwelego Oral Roberts 106 

mosong wo, ge a be a rera mosong wo, Oral Roberts? Ke—
ke mo kwele a bolela se sengwe goba se sengwe ka gore go 
na le tumelo, yeo ya go lokolla, go rapela thapelo ya tumelo, 
ya go lokolla. O rile, “Dira kgwathano ka go kgwatha radio, 
dira kgwathano ka go kgwatha se sengwe, gore…” Monna o 
be a dira seo, gore se fe batho se sengwe seo ba bego ba ka 
kgona go bea diatla tša bona godimo ga sona. Se sengwe, o 
re, “Ke e hweditše bjale, ka baka la gore o mpoditše gore ke 
kgwathe radio yaka. Ke e hweditše.” Le a bona? Bjale, seo 
se lokile ka moka. Eupša, bjale, ya therešo ya mmakgonthe 
tumelo ga e nyake go kgwatha se sengwe sa dilo tšeo. Bjale, 
ga ke ahlole Ngwanešu Oral, le ga tee. O dira mošomo o 
mogolo, gomme ke monna wa borapedi, gomme nna—nna ka 
nnete ke nagana kudu ka Oral Roberts. Go befile kudu ga re 
na le ba bantšhi ba bona.

Eupša se ke lekago go se bolela, gore—gore, tumelo ga e 107 

nyake selo se sengwe. Le a bona? Tumelo e dumela Lentšu 
la Modimo. Ka gore tumelo e tla ka go “kgwatha”? Aowa. 

“Tumelo e tla ka go kwa, gomme go kwa Lentšu la Modimo.” 
Seo se a e šitlela. E fao. Le a bona? Gomme tumelo, bjalo 
ka ge go bolelwa, ga e na le bokgole go ya go yona. Tumelo 
e thwi bjale. Tumelo e mo. Bjale go swana le ge go na le yo 
mongwe…

Ngwana yola yo monnyane, letšatši le lengwe. Mma yo 108 

Kgaetšedi Kidd le bona ba bego ba bolela ka yena, yo a bego a 
na le ngwana yo monnya a na le mala ka ntle, go se na le lešoba 
go lela legolo, go fetiša dijo go lona. Bjale, mohumagadi yo, ge 
a ekwa Kgaetšedi Kidd le bona ba paka, a dumela gore ge a ka 
kgona go kgwathana, gomme ka rapelela ngwana yoo. Bjale, 
bona, Modimo o re fa batho…

Ba bangwe ba rena ba na le maitemogelo le Modimo, ka—ka 109 

nnete go fihla Modimo a no swana le go ya mo, go swana, le go 
bolela le Ngwanešu Neville goba yo mongwe yo o tlwaelanego 
le yena. Gomme ka dinako tše dingwe re kgopela batho bao go 
re rapelela. Seo ke se re swanetšego go se dira. Ka gona ge re 
na le tumelo gore yola monna goba mosadi, mang goba mang 
yo a re rapelelago, o bolela le Modimo, gona tumelo ya rena e 
itshwareletše. E kgwapareditše. E rarologile.

Mo. Moroma o ile a ya ntle go kopana le Jesu. Gomme a re, 110 

“Nna—nna ga ke na le maswanedi gore O ka tla ka tlase ga tlhaka 
yaka. Nna ga ka swanela. Nna—nna ga ke na le maswanedi. 
Gomme nna—nna ke be ke se…Nna—nna ga ke ipale ka tsela 
yeo. Eupša,” a re, “morwa waka o babja kudu. Gomme E no 
bolela Lentšu, bona, gomme morwa waka o tla phela.”

Na seo e be e le eng? Bokgole ga bo dire phapano. Le a 111 

bona? Ka baka la gore, Modimo ke motlalagohle. Modimo 
ke ramaatlaohle. Gomme mo gohle fao Modimo a lego, 
boramaatlaohle bo fao. Gomme Modimo, e lego motlalagohle, 
seo se dira Modimo go ba gohle, go ba tšekelele. Le a bona? 
Modimo e no ba yo mogolo ka Germany, ka Switzerland, 
gomme fase ka Afrika, motsotso wo, bjalo ka ge A le thwi mo. 
Oo! Ke wena yoo.

Ka fao bjale o rile, “Nna ga ke na le maswanedi gore O ka 112 

tla tlhakeng yaka. E no bolela Lentšu.” Na seo e be e le eng? E 
be e le tumelo ya Moroma yoo. O ile a le dumela.
 Gomme Jesu o ile a re, “Eya ka tsela ya gago. Morwa wa 
gago o a phela.”

Gomme o ile a tšeela ntle, leeto la matšatši a mabedi. 113 

Gomme letšatši le le latelago, pele a fihla gae, o ile a kopana 
le ba bangwe ba bahlanka ba gagwe ba etla. Gomme ba re, 
“Morwa wa gago o a phela.”

Gomme Moroma o be a thantshetšhwe, go fihla ge a re, 114 

“Ke nako mang ya letšatši a thomilego go hwetša bokaone? Ke 
karolo e fe ya letšatši?”

 A re, “E ka ba ka iri ya lesometee, a thoma go okobala.”
Gomme Moroma o tsebile gore e be e le ka yona nako yela 115 

yeo Jesu a rilego, “Morwa wa gago o a phela,” gomme o ile a 
dumela. Amene.

Ramaatlaohle, motlalagohle, motsebatšohle, wa ka 116 

gosafelego, yoo ke Modimo. Ka fao, ge ba dira pitšo ya foune 
gomme ba re, “Rapela!” Kgomano yeo! Gomme tumelo ya 
gago e tliša Modimo. Ke selo se se tlišago thapelo le Modimo, 
mmogo, mo lefelong la tiragalo. Thapelo! Tumelo e fetola go 
tloga mo go ya mo. E se tliša mmogo.

“Bolela Lentšu. Ka moka se ke nyakago gore O se dire ke go 117 

bolela Lentšu, gomme se sengwe le se sengwe se gabotse.” Bona, 
O be a se a swanela go ba fao. “E no bolela Lentšu.” Ka baka la 
eng? Modimo ke motlalagohle. Ke ramaatla ka moka. O no ba le 
maatla ka fase ga lefase bjalo ka ge A le ka godimo ga lefase, goba 
ka mahlakoring ka moka. Ke Modimo. “Gomme selo se nnoši O 
swanetšego go se dira e no ba go bolela Lentšu,” o ilalo.

Gomme, bjale, tumelo e dira ka moka ga sona. Tumelo e 118 

dira ka moka. Ka fao o swanetše go ba le tumelo go ba motheo. 
Bokriste ka moka, ka moka se o lego sona, ka moka se o ka 
bago sona, se theilwe godimo ga tumelo ka Lentšung. Ke ka 
lebaka leo ke dumelago Lentšu. Le a bona?

Nka se kgone go bea tumelo ya ka godimo ga se sengwe 119 

gape. Ge ke be ke eya go e bea godimo ga kereke, ke efe kereke 
ye ke bego ke tla e bea godimo ga yona: Katoliki, Luther, 
Methodist, Baptist, Pentecost? Ke kae mo ke bego nka e bea 
godimo ga yona? Ga ke tsebe. Ka moka di a šia le se sengwe 
le se sengwe, methaladi ya go nyokanyoka, le se sengwe le se 
sengwe gape.

Eupša ge ke bea tumelo yaka ka Lentšung la Gagwe, e 120 

kgwapareditše. Ga go yo a Le hlathollago. A Šele, GO RIALO 
MORENA. Ka gona ke dumela Seo. Go na le motheo.

Yo mokaone yo monnyane wa ngaka tlase mo ka 121 

toropokgolong, mokgotse waka, Ngaka Sam Adair. Re be re 
le bašimane mmogo. Ka moka le tseba Sam. Gomme o ile a 
re go nna, a re, “Bill…” Ka morago ga ge pono yela e tlile, e 
mmoditše fao a tlago go aga lefelo la gagwe, ka fao le bego le 
tla lebelelega ka gona. Bjale eya ka fale, mmotšiše se sengwe 
ge seo e se therešo. Ye mebedi goba ye meraro mengwaga pele 
ga ge e direga, ya mmotša fao le bego le tla ba gona. Ka re, 
“Gabotse o tla tšea poloko yela ya toropokgolo.” Gomme ga 
go eupša le ge e ka ba selo se tee magareng ga gagwe le seo, 
gomme ke lona lefelo lela la go bušetša batho sekeng. Ngaka 
Adair o na le lona ka moka, le khemese. Seo ke ka moka. 
Ngaka Adair o tladitše fao feela tlwa, pono yeo. Kae, lefelo leo 
a le boletšego, “Le ka se kgone le go no kgwathwa mengwaga 
ye masomepedi tlhano. Le ka kgorong ya tsheko.”

Ka re, “Ngaka, Morena o go file lona, ka baka la 122 

boikokobetšo bja gago.”
 A re, “Ga se ka loka.”

Ka re, “O khudu. O na le legapi ka ntle, letlagapi leo o 123 

tla lebelelago bagwera ba gago ka ntle mo, eupša ka gare 
o mothaka wa nnete. Tšwela ka ntle ga legapi leo.” Ka re, 
“Modimo o go fa lona.”

A re, “Ga se ka ke ka go kamaka, Billy, eupša ke tla 124 

swanelwa ke go kamaka seo.”
 Ka re, “Eya kantorong ya gago.” Ka fao o ile a ya ka ntle.

Mosong wo o latelago, a mpiletša godimo, a re, “Ke gatsetše 125 

la go ya go hwa.”
Ka re, “Na molato ke eng?” E be e le ka bo Julae. Ka re, 126 

“Na molato ke eng, Ngak.?”
A re, “Ke šetše ke rekile lefelo, Billy. Ba bile le kopano 127 

bošego bja go feta ka Boston, gomme ke šetše ke rekile lefelo 
mosong wo.”
 Ka re, “Ke go boditše.”

Ke be ke le tlase kua letšatši le lengwe, ke bolela le yena. 128 

Ge sethunya se ile sa thunya ka sefahlegong sa ka…O ile a re, 
“Ke a nagana ke boditše seo go sekete sa batho ba ba tlago ka 
mo, ka mokgwa wo.” Na seo ke eng? Bjale, ge Modimo a bolela 
sengwe le sengwe, se swanetše go direga.

Thapama ya go feta bagwera ba tlile ka gare. Ba ile ba kwa 129 

ka pono yela e bolelwa ka karapou yeo e bego e na le lenaka la 
diintšhi-tše masomenne-pedi, le ka bere tsatsela ya bogodimo 
bja silibere. Ga ke tseba gore ke batho ba bakae ba ba tlilego 
ntlong, ba nyaka go bona seo. Ka re, “A še theipe ya go meta. 
Eya lenakeng.” O ekwele e bolelwa pele e direga. Le a bona? 
Ka baka la eng? Ge Modimo a bolela eng goba eng, se swanetše 
go direga. Ke ka lebaka leo, e theilwe.

Bjale, a 130 še polane ya phološo. Gomme ka gona ge pono ya 
Gagwe e direga ka phethagalo, tlwa ka tsela ye ba bolelago 
gore ba a dira, gomme kereke ye fa e a tseba gore ke therešo, 
gona go ka reng ka Lentšu la Gagwe. Le a bona? Leo ke therešo 
go feta pono. Ge pono e se ya ke ya bolela ka Lentšu, gona pono 
e fošagetše. Eupša ke Lentšu, pele, ka baka la gore Lentšu ke 
Modimo. Le a bona? Ka fao, Yena ke motlalagohle. O boletše 
seo mo, gomme a se dira gore se phethagale ka Canada. Amene. 
Bona, Yena ke motlalagohle. Tšohle di lokile.

Sa pele, o swanetše go tswalwa gape. Gomme ka gona ge o 131 

tswetšwe gape, o na le tumelo; o dumela Lentšu. Go fihla ge o 
tswalwa, o tla phega kgahlanong le Lona. Ge o no ba o kwana 
le bodumedi, gomme—gomme o na le—le—le tsebo ya setho ye 
nnyane ya gore o swanetše go dira gabotse, o ka se tsoge o 

kgonne go dumellana le Lentšu la Modimo. O ka se tsoge o e 
dirile. O swanetše go tswalwa gape. Gomme, go tswalwa gape, 
go tšweletša tumelo. Tšohle di gabotse. Ka gona, ka morago ga 
go hwetša tumelo, ye thwi mo, t-u-m-e-l-o, tumelo, ka gona o 
no ba seemong sa go gola.

Bjale, bontšhi bja batho ba ya godimo go aletare, gomme 132 

ba rapela, gomme ba re, “Morena, ntebalele.” Gomme 
maitemogelo a magolo a tlhwekišo a tla godimo ga bona, le 
dilo. Ka gona o na le nako ye kgolo, o emela godimo go ya 
aletareng, o goelela. O bowa morago, o re, “Šegofatša Modimo, 
ke e hweditše.” Aowa, o nno thoma go ya lefelong moo o ka 
kgonago go gola. Ga se wa be wa dira selo. Le a bona? Selo se 
nnoši o se dirilego e no ba gore o beile motheo.

Bjale o ya go aga ntlo, gomme o tšhela motheo, o re, 133 

“Mošimane, ke fihlile mo.” Le a bona? O na le motheo mo o ka 
agago ngwako wa gago godimo ga wona. Bjale o swanetše go 
aga ngwako.

Bjale fao ke mo selo se tlago ka gare, mosong wo, se re yago 134 

go bolela ka sona bjale. Tšohle di gabotse. Ngwako, motheo 
wo ke wa pele. Na motheo wa Bokriste ke eng? Tumelo ka 
Lentšung la Modimo. Yeo ke motheo wa gago. Ka gona o thoma 
go gola. Ka gona o a thoma, o thoma go oketša go motheo wo.

Bjale, go aga ngwako, o bea diya godimo tša gago le se 135 

sengwe le se sengwe gape. Ngwanešu Woods, le ba bangwe ba 
bo rakapentara le borakonteraka mo ba ka kgona go re botša 
gore o ka aga ngwako wa gago bjang. Le a bona? Eupša ke ya 
go le botša gore le ka aga bjang ngwako wa gago wa semoya, 
fao Modimo a ka kgonago go dula. O nyaka go dula ka go 
wena. O nyaka go go dira go swana le Yena. O nyaka gore o 
bonagatšwe, bonagatše, ke rata go rialo, Boyena bja Gagwe.

Le a tseba, nakong ya kgale ge ba be ba dira gauta, pele 136 

ga ge ba be ba ka ba le setološi go e tshumela ntle, ba be ba 
itiela gauta ntle, ba itiela leraga ntle, tshipi le koporo le selo, 
ntle, gomme ba no tšwela pele ba itia, gomme ba e phetholela 
ka kua, gomme ba e itia. Maindia ba dira seo bjale, ba itia 
gauta, gomme ba a e itia. Le tseba ka fao ba kgonago gore ka 
moka tshipi e be e le ka ntle ga yona, le tšhila ka moka le dilo, 
gomme togotogo e be e le ka ntle ga yona? Ge yo a bego a e 
itia a ka kgona go bona seswantšho sa gagwe, go swana le ka 
seiponeng, ka go yona. E be e hlwekile le bile e bonagala go 
lekana go fihla e bonagatša moitei.

Ke ka tsela yeo Modimo a dirago. O tšea gauta yeo 137 

A e hweditšego ka lefaseng, gomme O a e itia, ka Moya wo 
Mokgethwa, o a e phetholela ka godimo, le ka godimo, le ka 
godimo, gomme o a e itia go fihla (O a e amogela) A kgona 
go bona seswantšho sa Gagwe. [Ngwanešu Branham o phapha 
diatla tša gagwe makga a mmalwa go kgabola lefoko le—Mor.]

Gomme seo ke se re swanetšego go se dira, re bonagatše 138 

Morwa wa Modimo. Gomme bjale re swanetše go dira mošomo 
wa Gagwe. O rile, “Yo a dumelago go Nna…” Mokgethwa 
Johanne 14:7, “Yo a dumelago go Nna, mešomo ye Ke e dirago 
o tla e dira le yena.” O thomile go bonagatša mešomo ya Kriste.

Eupša ba bantšhi ba rena ba leka go dira mešomo ya Kriste 139 

pele ga ge ponagalo ya Kriste e eba ka go rena. Bjale go na le 
bothata. Re hwetša dilo tšeo di direga. Le a se tseba. Ke a se 
tseba. Re bona ba, ba thitšwa go bapela tseleng. Re hwetša 
mokgobo wa mantlhekge a badiredi, ba Bakriste, ba pakelane 
go bapela le tsela, ke ka baka la gore ga se ba tsena ka go yona 
ka maleba.

Gomme ke ka lebaka leo ke lego mo mosong wo, ke go leka 140 

go ruta kereke ye nnyane ye, le ka bonna, gore re ka kgona go 
ba lefelo la bodulo la Modimo yo a phelago bjang. Ke ba bakae 
ba ba ratago go ba leo? [Phuthego e re, “Amene.”—Mor.] Lefelo 
la bodulo la Modimo yo a phelago!

Bjale se se se re se dirago. Na selo sa pele ke eng? E ba le 141 

tumelo, gomme o tswalwe gape. Seo ke go bea motheo.
Ka gona, ka morago ga ge re beile motheo, sa bobedi o 142 

oketša go motheo wa gago. “Oketša go tumelo ya gago,” Petro 
o boletše mo. Oketša go ya gago…Sa pele o na le tumelo, ka 
gona o oketša bokwala go tumelo ya gago. Le ke lešakana le le 
latelago. Sa pele, tšhela motheo wa gago, tumelo. Ka gona, go 
tumelo ya gago, oketša bokwala.

Bjale, thwi fao e thulela ba bantšhi ba rena fase. Eye, 143 

mohlomphegi. Eye. “Oketše bokwala go tumelo ya gago.” Seo 
ga se no ra go phela bophelo bja bokgarebekga, le a tseba, 
bjalo ka mosadi goba monna, le go ya pele. Seo ga se na le selo 
go dira le seo.

Beibele e rile, re bala ka kua ka Pukung ya Luka, fao 144 

E rilego, “Bokwala bo tšwetše ka ntle ga Gagwe.” A seo ke 
therešo? [Phuthego e re, “Amene.”—Mor.] Ge e le gore re ya 
go swana le Yena, re swanetše go ba le bokwala, gona. Re 
swanetše go ba nabjo, gore re swane le Yena. Ke pina ya pele 
yeo nkilego ka e rata, ka go—ka go dikopelo, ye nngwe ya tše 
kgolokgolo, e bile, Go Ba Bjalo Ka Jesu. Go lokile, ge ke eya 
go ba bjalo ka Jesu, ke swanetše go ba le bokwala, gomme le 
go fetiša gore bo kgone go fetela pele go tšwa go nna go ya go 
batho. Ka baka la gore, “Bokwala bo tšwetše ka ntle ga Gagwe 
go ya go batho.” Bokwala! Gomme pele ga ge o ka bo dumelela 
go ya ka ntle, o swanetše go ba le bjona pele. Ge o se na le 
bjona, bo ka se ye ka ntle. Ga go na le selo sa bjona go tšwela 
ka ntle ga sona.

Go ka reng ge yo mongwe a be a leka go gogela bokwala 145 

ntle ga rena, gomme tšheke e tla bowa “tšhelete ga ya lekana”? 
Le a bona? Aowa, aowa, ga go selo fao o ka gogago go sona, 

tšheke e a pampa. Yo mongwe yo a go lebeletšego bjalo ka 
Mokriste, gomme bosasa o go bona ka ntle mo o dira bjalo ka 
modiradibe, ga go bokwala bjo bokae bo ka kganago go gogwa 
go tšwa go seo. Le a bona? Thwi.

Bokwala bo swanetše go ba ka go rena. Gomme go fihla ge 146 

re e ba le bokwala…Ka gona ge re na le bokwala bja therešo, 
re ka kgona go bo oketša go tumelo ya rena. Leo ke leboto le le 
latelago la motheo. Bjale, sa pele o swanetše go ba le tumelo. 
Tumelo e nnoši e ka seke ya o dira. O swanetše go…Petro o 
rile, “Ka gona oketša bokwala go tumelo ya gago.” O swanetše 
go ba le bokwala, gore o tle o bo oketše go tumelo ya gago.

Bjale, ka gona, e ka no ba, lebaka le o se na le bjona, ka 147 

baka la gore dikereke tše ntšhi tša lehono di go ruta gore ga wa 
swanela go ba le bjona, goba matšatši a bjona a fetile. “Ga ba 
swanela go ba le bjona. Selo se le tee o swanetšego go se dira e 
no ba go tšoena kereke. Eye, matšatši a fetile.”

Bokwala, yo mongwe o a tseba gore na lentšu bokwala le 148 

ra eng, bona, gomme re swanetše go ba le bjona. Ge bokwala 
bo tšwele go Yena, go fodiša mosadi yo a bego a babja, O 
letetše bokwala bjo bo swanago ka Kerekeng ya Gagwe, ka 
baka la gore O be a le mohlala wa rena. Gomme ge A be a na le 
bokwala go bo fa batho, O re letela go ba le bokwala go bo fa 
batho. Gomme na bokwala ke eng? Bokwala ke maatla, maatla.

Ba bangwe ba bona le bile ga ba dumele maatla a Modimo. 149 

Ba re, “Seo—seo—seo se fetile. Selo se nnoši o swanetšego go 
se dira e no ba go bea leina la gago godimo ga puku, gomme 
o fafatšwe, goba o tšhelwe, goba o kolobetšwe, goba eng go 
fetiša. Gomme seo ke ka moka o swanetšego go se dira.”

Eupša Petro o rile mo, “Oketša bokwala.” Bjale, Petro o 150 

bolela ka go aga Ngwako wa Modimo, bona, Tempele ya Modimo, 
go e bea lefelong. Gomme ka morago ga go ba le bokwala, o 
swanetše go ba…Ka morago ga go ba le tumelo, o swanetše go 
ba le bokwala le yona. Seo se lokile. Bela lefase ka moka bokwala.

Ke rerile thero e ka ba mengwaga ye masomepedi ya go 151 

feta, ke a thanka, ka Mor. Mna. Lily. Lily, modiša. Ke e tšere 
go tšwa go temana fao Jesu a rilego, “Elang lily hloko, ka fao a 
sa tlhakego a sa ohle. Eupša Ke re go lena, Solomon letagong la 
gagwe ka moka ga se a ke a tšhepha go swana le letee.”

Lebelela lily. Etšwa tsela fase ka moroleng. Gomme 152 

motsotso wo mongwe le wo mongwe wa letšatši e swanetše go 
gogwa go tšwa lefaseng. Le a bona? Gomme na e dira eng ka 
bokwala bjo e bo gogago? E a bo fa. E dira ponagalo ye botse 
go mokganyogi. E ipulela todi ya yona ka boyona, gore nosi e 
tle e hwetše karolo ya yona. Ga e belaele. E no ba le yona, gore 
e e fele ntle. Go ka reng ge nosi e etla ka gare fao; tšhelete ga 
ya lekana, ga go todi? Nosi ye nnyane yeo e tla ngwaya hlogo 
ya yona gomme ya re, “Ke lily ya mohuta mang yona ye?”

Ge monna a etla go bapela, a leka go hwetša phološo, a ya 153 

kerekeng yeo e dumelago gore matšatši a mehlolo a fetile?
Go swana le Jack Coe nako ye nngwe o ile a re. A ya ka 154 

lebenkeleng la bojelo, gomme a hwetša lenaneo la dijo le legolo; 
gomme a thoma go le bala a theoga, segoba sa lešapola-T le 
dilo. A re, “Ke tla tšea lešapo la T.”
 “Go lokile, leo e be e le la letšatši le le fetilego. Ga re na lo.”

Go ka ba go ka loka go bea lenaneo la dijo fase gomme o 155 

tšwele ka ntle, bona, seo ke therešo, ka baka la gore ga ba na le 
selo sa goja, go le bjalo. Ka fao go ka ba kaone o ye lebenkeleng 
la dijo le le nago se sengwe sa go ja.

Gomme monna wa semoya, yo a golago, o nyaka se sengwe 156 

a ka se jago. Seo ke Lentšu la Modimo. Ke dumela Lentšu le 
lengwe le le lengwe la Lona.

Modimo o na le tafola e adilwe fao bakgethwa 
 ba Modimo ba fepiwago,
O laletša batho ba ba kgethilwego ba Gagwe, 
 “Etlang gomme le je.”
Ka manna a Gagwe O a fepa, O neelela 
 dinyakwa tša rena ka moka,
Oo, go bose go ja dilalelo le Jesu nako ka 
 moka.

Seo ke therešo. Eye, mohlomphegi. O na le Lona. Kereke 157 

e na le Lona, Kereke ya Modimo yo a phelago, yeo e agetšwe 
godimo ka monneng yo a phethagetšego, wa tsebo ya Kriste. 
Bjale, bjale o swanetše go ba le bokwala.

Ke ile ka re nakong yeo, selo sa pele o a tseba, go na le yo 158 

mongwe yo a ratago go nkga monkgo. Ga a kunane. O na le 
monkgo. Pele a ka kgona go neela monkgo ntle, o swanetše go 
ba le wona. Pele a ka kgona go neela todi ntle, o swanetše go 
ba le yona. Pele a ka kgona go neela ntle botse, o swanetše go 
ba le bjona.

Pele o ka neela bokwala ntle, o swanetše go ba le 159 

bjona. Ka fao, oketša go tumelo ya gago, bokwala. Amene. 
Le a kwišiša? Re ka kgona go dula go seo nako ye telele, 
eupša nako ya rena e ka tloga ya re tšhabela. Oketše 
bokwala go tumelo ya gago. Bjale, sa pele ke tumelo, ka 
morago ke bokwala.

Gomme ka gona, sa boraro, o oketša tsebo. Tsebo, bjale, seo 160 

ga se re tsebo ya lefase, ka baka la gore ke bošilo go Modimo; 
eupša tsebo ya go ahlola, go ahlola (eng?) botse go tšwa go 
bobe. Na bjale o bo ahlola bjang, ka gona, ge o na le tsebo 
ya Bokriste le bokwala bja gago le tumelo? O ahlola ge e ba 
Lentšu le a rereša goba le phošong. Gomme ge o ka beela thoko 
ka moka dithutotumelo tša gago, le ka moka go se dumele ga 
gago, se sengwe le se sengwe se o tleleimago gore o se dirile, 

gona o na le tsebo ya go dumela gore Modimo ga a kgone go 
aketša. “A nke lentšu la monna yo mongwe le yo mongwe e be 
la maaka, eupša Laka e be therešo.” Le a bona? Bjale o hwetša 
tsebo. Yeo ke tsebo ya godimo. Ga go nyakege gore o be le grata 
tše nne tša kholetšhe, goba se sengwe sa go swana le seo, gore o 
be le yona, ka baka la gore ka moka mabokwala a a fiwa wena 
ke Modimo, go bea godimo ga motheo wa tumelo ya gago, gore 
o tle o tle seemong sa go tlala sa wa nnete, yo a phelago monna 
wa Modimo. Eye, mohlomphegi.

Oketše, oketše tsebo, ka baka la gore, tsebo ya Lentšu la 161 

Gagwe. O swanetše go le dumela ka tsela ye. Bjalo ka ge, o 
swanetše go dumela lehono gore e…gomme o le amogele, gore 
matšatši a mehlolo ga se a feta. Tsebo ya gore seo Modimo a se 
boletšego, Modimo o kgona go se dira.

Abraham o dumetše seo. Gomme ge a be a le mengwaga ye 162 

lekgolo ka bokgale, ga se a ke a šišinyega ka tshephišo ya Modimo 
ka go se dumele. Lebelela ka fao Lentšu leo le bego le lebelelega 
le nyefolwa ka gona. Monna šo, o na le mengwaga ye lekgolo ka 
bokgale, o lebeletše ngwana go belegwa ka legaeng la gagwe, ke 
mosadi yo a lego mengwaga ye masomesenyane ka bokgale. Le 
a bona? Gabotse mengwaga ye masometlhano a fetile pelego, o 
phetše le yena e sa le mosetsana yo—yo monnyane, goba mengwaga 
ya boswa. Gomme a šo, moela wa gagwe wa bophelo o be o hwile. 
Gomme popelo ya Sara e be e hwile. Gomme dikholofelo ka moka 
di be di sepetše, ge go etla go dikholofelo. Eupša, go le bjalo, 
kgahlanong le kholofelo, o ile a dumela ka go kholofelo, ka baka 
la gore o be a na le tsebo ya gore Modimo o be a kgona go boloka se 
sengwe le se sengwe seo A bego a se tshephešitše.

Bjale, ge o na le yona ka tsela yeo, gona e oketše yeo go 163 

tumelo ya gago. Ge o na le bokwala bja therešo, bo oketše go 
tumelo ya gago. Ge o ka kgona go sepela ntle mo seterateng, 
wa phela bjalo ka Mokriste, wa dira bjalo ka Mokriste, wa ba 
Mokriste, oketša seo go tumelo ya gago. Ge o na le tsebo…

O re, “Go lokile, ga ke tsebe bjale ge e ba Lengwalo 164 le le 
no ba therešo. Bjale a šedi Ditiro 2:38, ga ke tsebe gore nka ya 
bjang ka yona le Ditiro 28:19. Ga ke tsebe.” Tšohle di gabotse. 
Ga o—ga o oketše selo, ka baka la gore ga se wa be wa ba le 
Yona go le bjalo. Le a bona? A o ya go dira eng? Ka baka la 
gore, ga o na le tsebo ye e lekanetšego go tseba Modimo, go le 
bjalo, gore Beibele ga e ikganetše ka Boyona. E tlogele e nnoši. 
O seke wa bolela gape ka yona. Le a bona? E tlogele e nnoši.

Eupša ge o kgona go bona gore Mangwalo ga a ikganetše, 165 

gore o ka kgona go bolela seo; gomme o kgona go bona, gore, 
ka kutollo ya Modimo, Lentšu lehlo le ngwadilwe ka diphiri, 
gomme tsebo feela ya Modimo e ka kgona go Le utolla; ka gona 
ge o fihla gomme o re, feleletša Lentšu la Modimo le lengwe le 
le lengwe ka “amene,” gona oketša seo go tumelo ya gago.

Oo, o ya go fihla go ba wa go loka yo mobotse monna 166 

thwi bjale. Le a bona? O tla godimo, bona. Ka eng? Ka 
tumelo, ka gona ka bokwala, le tsebo. Le bona ka fao e agago 
monna yo? Le kgona go bona gore ga go—ga go tsela ya go 
se tšhabela. Ye ke tsela ya go tla go ba seemo sa go tlala sa 
Kriste. Eye, mohlophegi.

Go ahlola, go ahlola gabotse. Go ahlola ge e ba ke therešo 167 

goba ke phošo, go dumela Lentšu la Modimo. Go ahlola ge 
e be ke therešo goba phošo, ge e ba ke swanetše go direla 
thutotayo goba go direla Modimo. Go a hlola ge e ba ke therešo 
goba phošo, gore ke swanetše go tswalwa gape goba go tšoena 
kereke. Ka gona o a thoma. Ahlola gabotse, ge moreri a re, 
“Matšatši a mehlolo a fetile.” Beibele e rile, “Jesu Kriste o a 
swana maabane, lehono, le ka go sa felego.” Bjale ke e fe o 
yago go e dumela?

Ge o re, “Ke tla tšea Modimo.” Bjale, ga o bolele go no 168 

bolela, “Go lokile, ke—ke a le tšea,” go no tšwa pelong ya gago. 
Eupša, se sengwe ka go wena, tumelo ya gago e kgoromeletša 
ka ntle kua. Fao ke wena. Tumelo ya gago e re, “Ke a tseba O 
a swana. Amene. Ke Mo hlatsetše go swana. Ga go selo se ka e 
tšeago go nna. Ke a tseba gore Ke wa nnete.” Amene. Ka gona 
oketša seo go tumelo ya gago. E ale fase godimo ga motheo. Go 
tla godimo bjale, go tla thwi godimo go ya Mmušong. Go fihla 
lefelong bjale. Tšohle di gabotse.

Bjale, selo se se latelago, moreri o tla go botša, gomme 169 

batho ba bantši ba re, “Di…Dilo tše le di balago ka 
Beibeleng, e be e le tša letšatši le lengwe. Bjale, ke tla le 
botša gore ka lebaka la eng. Ka baka la gore, ga re nyake 
dilo tšeo lehono. Ga re e nyake. Le a bona? Ga re a swanela. 
Ga re a swanela go dira dilo tšeo, phodišo ye Kgethwa. Ga re 
dire go bolela ka maleme, ka kerekeng, go—go boloka kereke 
e le thwi. Gomme ga re dire se.”

Re tla tla go seo. Ke na le Lengwalo le ngwadilwe fase 170 

ka mo ka seo, bona, ge e ba re swanetše go se dira bjale goba 
aowa, bjale.

Eupša mo o rile, “Ga ke tsebe. Ga ra swanela re dire seo 171 

lehono. Se nnoši selo se ke naganago gore re ka se dira, re 
swanetše go ithuta go bolela ka tshwanelo pele ga sehlopha 
sa batho. Re swanetše go ya re dumelele ramenagano a lekole 
menagano ya rena, go bona ge e ba re a kgona go kgona go 
itšweletša ka borena, ge e ba Bohlale bja rena bo godimo 
go lekanela go e dira, gomme—gomme go ya pele ka wona 
mokgwa woo. Ke a nagana…Gomme re swere diphuthego tše 
kgolokgolo. Re aga mokgatlo wa rena.” 

Ga re age mokgatlo. Ga ke fa mosong wo go aga mokgatlo. 172 

Kriste ga se a ke a nthomela go aga mokgatlo. Kriste o 
nthometše go aga batho ka botee go ya seemong sa Jesu Kriste, 

gore ba be ngwako wa maatla le lefelo la bodulo la Moya, ka 
Lentšu la Gagwe. Ka Lentšu la la Gagwe, bona, go aga motho 
ka motee ka motee go ya lefelong leo. E sego go aga mokgatlo 
go ya go kereke ya leina ye kgolwane, eupša go aga ka motee 
ka motee go ba barwa le barwedi ba Modimo. Yeo ke kgopolo. 
Le a bona? Oketše go tumelo ya gago, bokwala; go bokwala bja 
gago, oketša tsebo. Go lokile, bjale o tla lefeleong.

Bjale ge ba thoma gore, “Go lokile, ga re a swanela go 173 

amogela seo lehono.” O swanetše go dira. E swanetše go ba.
Mangwalo ga a kgone go fora. “Gomme ga a na le tlhathollo 174 

ya sephiri,” Beibele e boletše. O swanetše go E dumela ka tsela 
ye E ngwadilwego. Fao. Le a bona? Le swanetše go ba le dilo 
tše. Gomme tsela e nnoši o ka bago le tšona, ke go ba le tsebo 
ye e tswetšwego-Legodimong. Gomme tsebo ye e tswetšwego-
Legodimong e tla bonagatša Lentšu. Le a bona?

O swanetše go dumela, o seke wa e dira-tumelo-ya 175 

maitirelo. Ga go le e tee ya tše e lego tumelo-ya maitirelo, 
bona, ge o leka gore, “Ke e hweditše.” O seke wa ba nonyana 
ye ntsho e beile mafofa a phikoko ka go wena mong, bona, ka 
baka la gore a tla wela thwi ntle. Ga se a mela ka fao ka tlhago. 
A nno kgorameletšwa ka gare.

Ke gopola ka fao Dafida a boletšego fao, Psalme 1, “O tla 176 

ba bjalo ka sehlare sešingwa dinokaneng tša meetse.” Le a 
tseba, go na le phapano go go šingwa le go bewa ka ntle go, 
hlomelwa ntle. Go swana le mohlare wa moouku wa kgale, o 
šimilwe, o ohlela fase gomme wa hwetša boitshwareletšo bjo 
bo botse. Ye nnyane ya kgale phatana e hlabile ka fale, ga o 
tsebe gore go ya go direga eng go yona. Ga e na le medu. Ga e 
na le motheo. Le a bona?

Seo go bjalo ka motho yo a tšwago siminareng goba se 177 

sengwe, bona. Ga a na le… “Go lokile, Ngaka Semangmang-
le-semangmang o mpeile ka bodireding.” Ga e dire phapano 
gore seo e be e le eng.

Kriste o go tswaletše ka go yona, bona, bona, ka tumelo ya 178 

gago. Le a bona? O bopilwe leswa gomme wa belegelwa ka go 
lona. Gomme ka gona ka morago ga ge o tswaletšwe ka go lona, 
tše ke dilo tšeo A go letelago go di oketša. E no tšwelapele o di 
oketša. Bjale re ya thwi go theoga ka llaene.

Bjale go tla ba selo se sengwe gape godimo ga tsebo ye, re 179 

ka bolela ka yona, tsebo ya bomodimo. Le a bona? “A Beibele 
mo letšatšing le e lahlegetšwe ke sebolelwa sa Yona?” Bona, 
ba, batho ba bantšhi ba go botša seo, gore Beibele ga e tloge e 
era seo tlwa. Ge Modimo a ntlhokometše, gomme a mphošolla 
ka dibeng tšaka, gomme ge ke le morwa wa Modimo, O dira 
seo. O go dira ka tsela yeo, barwa le [Lefelo la go sebe le selo 
godimo ga theipi.—Mor.] barwedi. Ge o dira sengwe le sengwe 
ka phošo, O a go phošolla. Ka gona ge Modimo a itebantše le 

wena, le gore A go hlokomele gomme a go phošolle, ke ga ka 
kang go fetiša A nago Lentšung la Gagwe, leo e lego mohlala 
wa gago, e lego Yena!

Mathomong go be go le Lentšu, gomme Lentšu le be 
le le go Modimo, gomme Lentšu e be e le Modimo.

Gomme…dirwa nama, gomme a aga magareng ga 
rena,…
Lentšu ke kutollo ya Jesu Kriste, Beibele e boletše bjalo, 180 

Kriste o utollwa ka Lentšung la Gagwe. Gomme ge A be a go 
lebeletše ka godimo ge o tshela melao ye, O go ahlolela yona, 
ke ga kakang go fetiša mo A hlokometšego ka godimo ga molao 
wa Gagwe wo o go ahlolago! Amene.

Eya pele, mošimane, o seke wa mpotša dilo tšeo!181 

Ke dumela ka go ya nnete, ya Moya wo Mokgethwa tsebo. 182 

Tsebo ya Moya wo Mokgethwa ka mehla e tla felegetša Lentšu 
ka “amene.” Ge o hwetša dilo tše tšeo di bonalago di ikganetša 
ka botšona, ka Beibeleng, o dula fase gomme wa ithuta yona, 
gomme ka go rapela kudu ka tsela yeo. Gomme selo sa pele o 
a tseba, Moya wo Mokgethwa o thoma go sepelela ka gare. Ka 
morago ga lebakana o e bona e tlema mmogo, gomme fao o a e 
hwetša. Le a bona? Seo ke tsebo.

Ba bangwe ba bona ba re, “Go lokile, bjale, Beibele e 183 

boletše gore O a swana maabane, lehono le ka go sa felego.”
Gomme kereke e re, “Ka kgopolong ye e itšego, O a swana.” 184 

Huh-uh! Huh-uh! O dirile go roba sekgoba, thwi fao. O a bona? 
Eye, mohlomphegi. Aowa, mohlomphegi. O a swana. Eye, 
mohlomphegi.

“Jesu Kriste yo a swanago maabane, lehono, le ka go sa 185 

felego.” Ga go na le phapano ka go Yena, le ga tee. O phela ka 
Kerekeng ya Gagwe, o dira selo se se swanago. “Lebakanyana 
e se le kae,” bjalo ka ge ke tsopotše lebakanyana la go feta, 
“lebakanyana e se le kae gomme lefase le ka se sa Mpona gape, 
eupša lena le tla Mpona.” Ka gore, O rile, “Ke tla ba le lena, le 
ka go lena, go fihla mafelelong a lefase.” Gape, O rile, “Mediro 
ye Ke e dirago le tla e dira le lena.” Gape, O rile, “Ke tla ba 
Morara. Lena le tla ba makala.” Gomme lekala le phela feela 
ka Bophelo bja Morara. Sefe le sefe se se lego ka Morareng 
se tšwela ka ntle ka lekala. Letago! Ka gona, “Kriste ke yo a 
swanago maabane, lehono, le ka go sa felego.” O tšweleletša 
Bophelo bja Morena Jesu Kriste. Amene.

Tsebo; e sego ya selefase (e fa mabaka). Wo mongwe le wo 186 

mongwe mohuta wa tsebo ya selefasa o fa mabaka. Le a bona? 
Eupša tumelo ga e na le go fa mabaka. Modimo o utolla go 
wena gore selo se se itšego-se itšego se ya go direga, rasaentshe 
yo mongwe le yo mongwe lefaseng a ka kgona go go botša, “Se 
kgahlanong. Se ka se kgone go direga.” O a se dumela, go le 

bjalo. Le a bona? Eye, mohlomphegi. Ga e fe mabaka. Beibele 
e rile, “Re lahlela mabaka fase.” Ga o fane mabaka le tumelo. 
Tumelo ga e na le go fa mabaka. Tumelo e tseba moo e lego 
gona. Tumelo e a dira. Tumelo e a swarelela. Ga e kgone go 
šutha. Ga go selo se se ka e šuthišago. Ga ke tshwenyege gore e 
ka ba eng goba eng se, seo, se sengwe. Ga e šuthe, le ga nnyane. 
E dula thwi fao, ya leta, ya leta, ya leta, ya leta. Ga e dire 
phapano ye e itšego. E dula thwi fao.

Modimo o boditše Noage gore dilo tše di ya go direga. O ile 187 

a le dumela. Le a bona? Modimo o boditše Moshe gore dilo tše 
di ya go direga. O ile a le dumela. Modimo o boditše barutiwa 
gore dilo tše di itšego di ya go direga, “Eyang godimo kua 
go Pentecost gomme le lete.” Ba ile ba dula thwi fao. Eye, 
mohlomphegi. Tšohle di gabotse.

Bjale, tsebo, bjale, e sego tsebo ya selefase, eupša ke tsebo 188 

ya Selegodimo. Gomme tsebo ya Selegodimo, ge Modimo e le 
mothopo wa tsebo ka moka, gomme Modimo ke Lentšu. Ka 
gona, ge o na le tsebo ya Selegodimo, o dumela Lentšu, gomme 
o araba se sengwe le se sengwe ka Lentšu.

Gomme molato wo wa lekgetho wo kereke e bego e le ka 189 

go wona, goba ke bego ke le ka go wona. Yo mongwe wa banna 
nako ye nngwe, ka theeletšong ye nnyane, o mpoditše. A re 
ka re…“Ba be ba sa kgone go hwetša selo sa go fošagala.” 
Gomme ka fao ba thoma go…

Ka re, “Go lokile, ka gona, ge go se selo seo se fošagetšego, 190 

ke ka lebaka la eng le sa tloge ka magetleng a ka?” Le a bona? 
Le a bona? Gomme ka tšwela pele, ke mmotša ka Mangwalo.

A re, mothaka yo motonagadi yo mogolo a na le sekerete 191 

ka seatleng sa gagwe, a re, “Mna. Branham, ke nna moithuti 
wa Beibele.”
 Ka re, “Ke thabetše go kwa seo.”

A re, “Bjale ke nyaka go tseba tumelo bofora ye, o lefiša 192 

disakatuku tše o di romelago ntle, tumelo bofora ye nnyane 
ya go rapela godimo ga disakatuku, gomme wa di romela ntle, 
tšona diaparo tše di tloditšwego le di bitša bjalo, ‘lešela.’” A re, 
“Ka gona o di lefiša.”
 Ka re, “Aowa, mohlomphegi. Ga go na le go tlotša go lona.”
 Gomme a re, “Go lokile, godimo ga tumelo bofora ye.”

Ka re, “O e bitša tumelo bofora, mohlomphegi. O mpoditše 193 

metsotso e se mekae ya go feta gore o be o le moithuti wa Beibele.”
 A re, “Ke nna yena.”

Ka re, “Ntsopolele Ditiro 19:11.” Tsebo! A itanyetša ka 194 

boyena thwi ka go yona, a leka go fetola taba. Ka re, “Gona 
ntsopolele Johanne 5:14.” Ga se nke a kgona go e dira. Ka 

re, “Gona Jakobo 5:14.” Ga se nke a kgona go e dira. Ka re, 
“A o tseba Johanne 3:16?” Le a bona? Tsebo, bokaone, lefase! 
Eupša ge…

A re, “Eupša, Mna. Branham, o leka go seka molato wo ka 195 

Beibele. Re o seke ka melao ya naga.”
Ka re, “Mohlomphegi, na melao ya naga ga ya thewa 196 

godimo ga Beibele? Ka gona ke toka.” Amene! Therešo.
Tsebo; e sego ya selefase. Tsebo ya Semoya ya Lentšu, go 197 

tseba seo Modimo a se boletšego, go dira seo Modimo a se 
boletšego, seo se lokile. Ka gona ge o na le yeo gomme wa 
kgona go dumela dilo ka moka, gore O a swana ka dilong ka 
moka tšeo Lentšu le rego ke therešo, o feleletše se sengwe le se 
sengwe ka “amene.” Ka moka di lokile. Oketša seo go tumelo 
ya gago. Seo se lokile. Eye.

Ge yo mongwe a leka go go botša, gore, “Beibele e 198 

lahlegetšwe ke maatla a yona. Ga go na le selo se go thwego 
ke kolobetšo ya Moya wo Mokgethwa.” Huh-uh. O seke wa 
oketša seo. Se ka seke sa šoma. Se tla wela kgole. Go swana 
le go bea letsopa godimo ga leswika, le ka se emele godimo. 
Le tla šwalalana.

Ka gona batho ba a go botša, “Beibele e ka se kgone go 199 

tshepšha lehono. O hlokomele bjale. O seke wa ya o dumela 
yeo. E ka se kgone go ba therešo.” Le kwele seo nako ka moka. 
Polelo ye nnyane ya gore, “O ka se kgone go tshepha Beibele.” 
Go lokile, ge—ge o na le seo ka kgopolong ya gago, o ka seke—o 
ka seke wa se oketša go yona, ka baka la gore se ka se šome. 
Moago wohle o tla wela fase thwi fao. 

O swanetše go botiwa ka Moya wo Mokgethwa. Ke ra gore 200 

go kgomaganywa mmogo, leraga leo le o tswalelago. Gomme 
selo se se swanago se se o tswalelago…Le tseba tsela…

Tšhupu yeo e alafilwego ka mehla e phela botelele go feta 201 

ya go no tšofala ya go petšwa. Phišo ye nnyane e kgomarela 
godimo ga petše ya kgale godimo ga thaere, selo sa pele, o a 
tseba, e fa thaere yeo phišo ye e tseneletšego, kitima go phakiša 
ga nnyane, gomme e tla tologa. Eye, mohlomphegi. Le a bona?

Gomme seo ke se e lego molato ka batho ba bantšhi lehono. 202 

Ba leka go kgomaretša tsebo ya bona godimo ga tsebo ya 
selefase, ka tlulu ye nnyane ya kgale ya selefase, gomme, ge 
diteko di etla, “Go lokile, mohlomongwe ke be ke phošitše.” 
Le a bona? Gomme moya o a ya, o phontšhitše metsotsong e se 
mekae. Ka moka go goelela ga gago le go tabogela godimo-le-
fase ga se gwa go direla botse bjo bo itšego. Batho ba go bona 
thwi morago ka go mogobeng wola wa tšhila gape. Le a bona? 
Seo ke therešo.

Eupša ge o dutše fao le phišo ye e lekanetšego ya Moya 203 

wo Mokgethwa, go fihlella ge e go dira gore wena le tšhupu 

le be selo setee. Yeo ke yona. Wena le tšhupu le ba setee. Ge o 
dula fao go fihla wena le tshephišo ye nngwe le ye nngwe ya 
Modimo le e ba setee, gona oketše seo go tumelo ya gago. Ge o 
sa dire, o se ke wa se oketša le gatee.
 O re, “Lentšu le ka se kgone go tshepšha.” O seke wa leka 
go oketša seo.

O re, “Ditshephišo ka mo, tša kolobetšo ya Moya wo 204 

Mokgethwa, di be di nepile feela baapostola ba lesomepedi,” 
bjalo ka ge dikereke tše dingwe di bolela lehono, o seke wa 
leka go oketša seo. Fao ke mo motheo wa bona o lego, ka moka 
o a šwalalana. Le a bona? Go swana le ka fao Uzziah a bego 
a le ka gona, bošego bja go feta, ge a bona motheo wa monna 
yo yoo a bego a tshephetše ka go yena, o šwalalana, a itiwa 
ka lephera, go be go se botse. Bjale, “Feela ya baapostola ba 
lesomepedi, feela baapostola ba lesomepedi.”

Ke be ke le tlase go Ngwanešu Wright…Ke nagana gore 205 

ba morago kua lefelongtsoko. Bošego bjo bongwe, go be go le 
modiredi tlase kua, ke be ke bolela, ba bane goba ba bahlano 
bareri mmogo. Moreri yo o ile a emelela gomme a re, “Bjale, 
ke nyaka go le botša sesengwe batho ba ba rategago. Oo, ke 
nagana gore le batho ba bakaone.”

Ka re, ka botša yo mongwe, ka re, “Ke—ke yo a dutšego 206 

thwi fale. Hlokomela.”
Ka fao, Junior Jackson, morago kua, o be a sa tšwa go fetša 207 

go bolela. Gomme a re…o be a rera ka mogau wa Modimo. 
Oo, nna!

O be a eswa, a letile. O ile a emelela gomme o be a leka 208 

go kwišiša. “Bjale, ke nyaka gore Mna. Branham mo, ke a le 
botša, ke molwalekriste.” Gomme a thoma ka wona mokgwa 
woo, bošego ka moka.

Ba bangwe ba bareri ba ile ba thoma…Ka re, “Emang 209 

motsotso. Bjale, le seke la bolela selo, banabešu. Ke yena yo 
motee feela a nnoši gomme le sehlopha sa rena.” Ka re, “E 
nong go mo tlogela a nnoši bjale. O topile nna.” Ke be ke e 
nyaka, ka bonna, ga kudu, ke ile ka se tsebe gore nka dira eng. 
Le a bona?

Ka fao, a re, “Mna. Branham ke molwalekriste,” gomme o 210 

ile a tšwelapele a bolela se sengwe le se sengwe se le tsebago, 
ka sona. O ile a re, “O boletše kua, ‘Kolobetšo ya Moya wo 
Mokgethwa.’” A re, “Beibele e boletše gore go be go le feela ba 
lesomepedi ba go hwetša kolobetšo ya Moya wo Mokgethwa.” 
Go bolela ka phodišo ye Kgethwa, “Ke feela baapostola ba 
lesomepedi ba bego ba na le phodišo ye Kgethwa.” A re, “Re 
bolela fao Beibele e bolelago, gomme re homola fao Beibele e 
homotšego.” Ke ile ka leta go fihla a fetša go hlaba ka mantšu 
mo e ka bago seripa sa iri.

Ka re, “Ema motsotso feela. Ke ngwadile tše ntšhi mo,” ka 211 

re, “mphe sebaka go araba tše dingwe.” Gomme ge ke emelela, 
ka re, “Mohlomphegi, o ‘boletše gore o boletše fao Beibele e 
boletšego,’ kereke ya gagwe e dirile, ‘gomme o homotše fao 
E homotšego.’ Ka moka le dihlatse. ‘Eye.’” Ka re, “Bjale, o 
rile, ‘Go bile feela ba lesomepedi ba ba go amogela Moya wo 
Mokgethwa.’ Beibele yaka e boletše gore go be go le ba lekgolo 
le masomepedi, mothunyo wa mathomo.” Amene! Lahlela 
mohuta woo wa tsebo ka ntle, le a bona, yeo a bego a e leka.

Ka re, “Gona ke a thanka Paulo ga se a ke a amogela Moya 212 

wo Mokgethwa ge a boletše gore o dirile.” Le a bona?
Ka re, “Tlase ka…Ge Filipi a ile tlase gomme a rerela 213 

Basamaria. Ba be ba kolobeditšwe ka Leina la Jesu. Feela, 
Moya wo Mokgethwa o be o se wa be wa tla godimo ga bona. 
Gomme ba ile ba romela gomme ba hwetša Petro le Johanne, 
ba tla tlase gomme ba bea diatla godimo ga bona, gomme Moya 
wo Mokgethwa wa tla godimo ga bona. Ke a thanka e be e no 
ba feela lesomepedi?”

Ka re, “Ka go Ditiro 10:49, ge Petro a be a le serokameng 214 

sa ntlo, gomme a bona pono gore ba be ba eya godimo ga 
Korenelio. Ge Petro a sa bolela mantšu a, Moya wo Mokgethwa 
wa wela godimo ga bona bao ba kwelego Lentšu.” Ka re, 
“Beibele e sa bolela. Kereke ya gago e kae?” E morago go di ka 
ba. Seo ke therešo. Le a bona?

Ka re, “Phodišo ye Kgethwa, o rile, ‘Ke feela baapostola 215 

ba lesomepedi ba bego ba na le phodišo ye Kgethwa.’ Beibele 
e boletše gore Stefano o ile tlase Samaria gomme a lelekela 
ntle bo diabolo gomme a fodiša balwetši, go bile le thabo ye 
kgolo ka toropongkgolo. Gomme o be a se yo mongwe wa 
ba lesomepedi. O be a se moapostola. O be a le letikone.” 
Amene. Amene.

Ka re, “Gomme Paulo e be e se yo mongwe wa ba 216 

lesomepedi bao ba bego ba le ka kamoreng ya ka godimo, 
gomme o ile a ba le mpho ya phodišo.”

Ka re, “E no lebelela dimpho tša phodišo! Gomme di sa le 217 

gona, mengwaga ye masometharo ya go latela, o be a sa le ka 
go Bakurinthe, a bea mpho ya phodišo ka Mmeleng wa Kriste.” 
Oo, nna!

Bjale, mohuta woo wa tsebo wo o ithutilego wona go 218 

tšwa pukung ye e itšego, bokaone o e lahlele ka kotikoting 
ya ditšhila. E tla go ye tsebo. Ge Modimo a rile, “O a swana 
maabane, lehono, le ka go sa felego,” e re, “Amene.” Eye, 
mohlomphegi. Eye, mohlomphegi. E sego go ba lesomepedi; 
ke ya bohle. Ge o hwetša mohuta woo wa—wa tumelo, ge 
tumelo ya gago e e feleletša, karolwana ye nngwe le ye nngwe 
ya yona, ka “amene,” ka gona o re, “Tšohle di gabotse,” 
oketša seo go yona.

Sa bone. Re swanetše go potlaka, ka baka la gore ke no…219 

Go no kwagala gabotse go ema fa le go bolela ka yona. Amene. 
[Ngwanešu o re, “Re ipshina ka yona.”—Mor.] Eye. Sa bone…
Ke a go leboga.

Oketša “boitshwaro.” Oo, nna! Re tla go boitshwaro. Bjale, 220 

o bile le tumelo, pele; o swanetše go ba le yona, sa mathomo. Ka 
gona o oketša bokwala go tumelo ya gago, ge e le mohuta wa 
mmakgonthe wa bokwala. Gona o oketša tsebo, ge e le mohuta 
wa mmakgonthe wa tsebo. Gona o ya go oketša boitshwaro.

Boitshwaro ga bo re, “go emiša go nwa alkoholo,” mo, go le 221 

bjalo. Aowa, aowa. Boitshwaro ga bo re go fodiša boalekoholo, 
e sego mo tabeng ye. Bjo ke boitshwaro bja Beibele, boitshwaro 
bja Moya wo Mokgethwa. Yeo e no ba ye nngwe ya ditumo tša 
nama, eupša re bolela ka boitshwaro bja Moya wo Mokgethwa. 
Seo se ra gore, go laola leleme la gago bjang, o seke wa ba 
sephele; o laola pelwapelwane ya gago bjang, e sego go no 
phuruloga nako ye nngwe le ye nngwe ge yo mongwe le yo 
mongwe a bolela go putla go wena. Oo, nna!

Mošimane, ba bantšhi ba rena ba ya go wela kgakala pele 222 

ga ge re thoma, a ga re ye? Le a bona? Ka gona re a makala 
gore ke ka lebaka la eng Modimo a se ka Kerekeng ya Gagwe, a 
dira mehlolo le dilo tšeo ba bego ba di dira. Eye, mohlomphegi. 
Le a bona?

Oketša dilo tše. Oketša boitshwaro go yona. Oo, 223 

boitshwaro, ka fao o ka arabago ka go loka ge bogale 
bo bolelwa kgahlanong le wena. Yo mongwe o re, “Lena 
sehlopha sa bapshikologi-bakgwethwa tlase fao!” O seke wa 
tabogela ntle gomme wa fotla matsogo bjale. Bona? E sego 
seo. Eupša bolela ka lerato la bomodimo, boitshware, go 
loka. A ke ka tsela yeo o nyakago go ba ka gona? [Phuthego e 
re “Amene.”—Mor.] Ge o hlaselwa, o seke wa hlasela morago. 
A Yena e be mohlala wa gago.

Ge ba rile, “Ge O le Morwa wa Modimo, fetola maswika a 224 

e be borotho,” O be a ka kgona go se dira, gomme a laetša gore 
O be a le Modimo. Eupša O be a na le boitshwaro. Ge ba be 
ba Mmitša, “Balitsebubu,” O rile, “Ke tla le lebalela ka seo.” 
A seo ke therešo? Ba ile ba tomola maledu a go tlala seatla go 
tšwa go sefahlego sa Gagwe, gomme ba tshwela sefahlegong sa 
Gagwe, gomme ba re, “Fologela fase go tšwa sefapanong!”

Yena a re, “Tate, ba lebalele. Ga ba tsebe le seo ba se 225 

dirago.”

Mola, A be a na le mpho, O be a tseba dilo ka moka, ka 226 

gore ka go Yena go be go le botlalo ka moka bja bomodimo ka 
lebopo la mmele. Ba Mmone a dira mehlolo, ka go botša batho 
seo se bego se fošagetše ka bona, le go ya pele ka mokgwa woo. 
Ba ile ba bea lešela go dikologa hlogo ya Gagwe ka mokgwa 

wola, go dikologa mahlo a Gagwe, gomme ba Mo itia hlogong 
ka kgati, gomme ba re, “Porofeta, re botše yo a Go iteilego. Re 
tla Go dumela.” Le a bona? O be a na le boitshwaro.

Bjale, ge o na le yona ka mokgwa woo, e oketše go tumelo 227 

ya gago. Ge o sa thunyetša godimo gomme o thunya, gomme 
o elwa, gomme o kgorometša, gomme o tšwelapele, huh-uh, 
ga o na le le selo…O ka se kgone go oketše seo, ka gore e ka 
se oketše. Le a bona? E ka seke ya fetogela. O ka seke wa tšea 
seripa sa rekere, le a tseba, wa se fetolela go ba seripa sa tshipi. 
E ka seke ya šoma. Aowa, e swanetše go ba ye e kobegago ga 
bonolo, go no swana le ka fao rekere e lego. Le a bona? Gomme 
ge tumelo ya gago la boitshwaro bja gago di e ba mohuta wo o 
swanago wa boitshwaro bja Moya wo Mokgethwa bjo A bego a 
na le bjona, gona e tla fetoga le Yena. O okeletšwa go yona.
 Ge bokwala bja gago bo swana le bokwala bja Gagwe, gona 
bo tla oketša go bjona.

Ge tsebo ya gago e le bjalo ka tsebo ya Gagwe, “Ke tlile go 228 

dira thato ya Gago, O Modimo.” Bona? Ka Lentšu la Tate, O 
fentše diabolo yo mongwe le yo mongwe. Magodimo le lefase di 
tla feta, eupša Lentšu le ka seke. Bona? Ge o na le mohuta woo 
wa tsebo, e tla kobegela le tumelo ya gago.

Ge o na le mohuta wa makgonthe wa boitshwaro, go swana 229 

le bjo A bego a na le bjona, bo tla kobegela. Ge o se nabjo, e no 
ba bja madirwa ke monna bja tsela-magareng, tumelo-tswakwa, 
goba boitshwaro, “Oo, ke swanetše go mo phasolela fase, eupša—
eupša mohlomongwe bokaone ke seke, ka baka la gore ba ka 
no bea leina laka ka pampiring ka yona.” Bjo ga se mohuta wa 
boitshwaro bjo A bolelago ka bjona. O seke wa leka go oketše seo. 
Se ka seke sa šoma. Eupša ge o kgona ka nnete, ka bobose go tšwa 
pelong ya gago, go lebalela monna yo mongwe le yo mongwe, 
go swara khutšo ya gago, wa e dira gore e tloge, bona, gona e tla 
kobegela. O ka oketše seo go tumelo ya gago. Wee!

Ga go makatše ge kereke e hlaelelwa. A seo ga se therešo? 230 

Ga go makatše. Ke tla re, “Sokologang gomme le kolobetšwe, 
Beibele e rile, Leineng la Jesu Kriste.” Gomme Motrinity wa 
thwi ga a dumele seo, o re, “Molwa le Kriste yoo wa kgale. 
Ke wa Leina la Jesu. Ke wa Jesu Feela.” Lebelela ka ntle, 
mošimane, ga ke tsebe ka boitshwaro bja gago thwi bjale. 
Bona? O reng o sa tle, o re, “Tla re sekišane mmogo ka se, 
Ngwanešu Branham. Ke rata go kwa Se se hlathollwa”? Bona? 
Gona e tla tlase gomme o E theetše. Gomme ka gona E bewa 
thwi pele ga gago, gomme ka gona o a sepela wa tloga; re tla—
re tla tla go seo feela metsotsong e se mekae, ka go “borapedi,” 
le a bona. Eupša ge o—o fofa o tlemologile, o nyaka go tabogela 
mafetšong a mangwe le a mangwe, huh-uh, seo—seo ga se sona. 
Bona? Ga se wa be wa ba le boitshwaro bja Beibele ge o dira 
seo; ka fao o ka arabago morago. Ka gona ge o na le ka moka 
se, o ka kgona go oketša se go tumelo ya gago.



38 LENTŠU LEO LE BOLETŠWEGO

Ka gona, ka morago ga seo, sa bone, o nyaka go oketše 231 

kgotlelelo go tumelo ya gago. Ge o na le tumelo, “e dira 
kgotlelelo,” Beibele e rialo. Le a bona? Ka fao, se ke 
kgotlelelo. Bjale, seo ke selo se se latelago se yago go aga 
seemo-se. Le a tseba, Modimo o na le materiale wa nnete ka 
Moagong wa Gagwe.

Le bona ka fao re lego ba bakopana ka gona, ngwanešu, 232 

kgaetšedi? Le a bona? Le bona gore ke ka baka la eng, fao re 
lego gona? Eye, mohlomphegi. Le a bona? Re na le letago, re na 
le go goelela le dilo, ka baka la gore re na le tumelo. Eupša ge 
re etla fase go dilo tše mo, Modimo a ka se kgone go re bopela 
ka seemong seo. Le a bona? A ka se kgone. A ka se kgone go 
re direla godimo go ya lefelong leo. Re na le ka moka dilo tše 
dingwe tše. Re a wa, ra redimoga ka yona. Le a bona? A ka se 
kgone go aga Kereke ya Gagwe.

Kgotlelelo le eng? Kgotlelelo ya mohuta mang? Selo sa pele, 233 

ke go ba le kgotlelo le Modimo. Ge o na le ya kgonthe, ya nnete 
tumelo, o tla ba le ya kgonthe ya nnete kgotlelelo, ka baka la 
gore tumelo e šoma kgotlelelo. Ge Modimo a boletše eng kapa 
eng, e dumele. Ke moka seo. O na le kgotlelelo.

O re, “Go lokile, ke Mo kgopetše bošego bja go feta gore 234 

a mphodiše, gomme ke sa no babja mosong wo.” Oo, nna! Ke 
kgotlelelo e fe?

Modimo o boditše Abraham, gomme mengwaga ye 235 

masomepedi-hlano morago ga fao go be go se le ge e ka ba 
seka se setee. O be a sa dumela. O be a na le kgotlelelo le 
Modimo. Uh-huh.

Mmee pele ga gago ka mehla. A e be selo sa go putlwa se se 236 

latelago. O ka se kgone go Mo putla, ka fao e no bea Yena pele 
ga gago. “O boletše bjalo, gomme se ya go direga.” Le a bona? 
Mmee pele ga gago. Seo ke therešo.

Noage o bile le kgotlelelo. Eye. Noage o bile le ya therešo, 237 

kgotlelelo ya bomodimo. Modimo o rile, “Ke ya go fediša lefase 
le ka pula,” gomme Noage a rera lekgolo le masomepedi a 
mengwaga, go le bjalo. Kgotlelelo ye ntšhi. Le phoka e be e se 
ya ke ya wa go tšwa Legodimong. Go be go se selo. Go be go na 
ba lerole bjalo ka ge go be go le bjalo, lebaka la mengwaga ye 
lekgolo masomepedi, eupša o be a na le kgotlelelo.
 Ka gona, Modimo o leka kgotlelelo ya gago. Seo ke therešo. 
Modimo o a ba leka.

Ka morago ga ge A boditše Noage, bjale O ile, “Noage, 238 

Ke nyaka gore o ye pele gomme o tsene ka arekeng. Ke ya 
go gapela diphoofolo ka fao, gomme Ke—Ke nyaka o tsena 
ka gare. Namelela tsela materapong a ka godimo, bjale, gore 
o kgone go lebelela ka ntle, lefasetere la godimo. Bjale, Ke 
nyaka o tsena ka kua. Ke nyaka o botša batho ba, ‘Gosasa, 

seo ke bego ke se rera lebaka la lekgolo le masomepedi a 
mengwaga, se ya go direga.’ Tšohle di gabotse, eya tlase kua 
gomme o ba botše.”

Na seka sa mathomo e bile eng? Noage o ile a tsena ka 239 

arekeng. Go ile gwa se be pula. Noage o ile a itukiša, gomme a 
apara jase ya pula, le se sengwe le se sengwe, gore a kgone go 
lebelela ka ntle, ga tee ka nako. A itukiša. Eupša letšatši le le 
latelago…

Ke a dumela a ka no ba a be a boditše lapa la gagwe, le 240 

betši ba gagwe le bohle ka moka ga bona, a re, “Oo, nna! 
Gosasa le ya go bona se sengwe seo le sego la ka la se bona. 
Ka baka la gore, mo gohle kua magodimong, a ya go ba a 
maso. Gomme modumo le legadima le ya go direga. Tšhoša ye 
kgolo ya Modimo e ya go pekenya go kgabola legodimo. O ya 
go ahlola sehlopha se sa badiradibe seo se re lahletšego fase, 
lebakeng le la lekgolo le masompedi a mengwaga. Le nong go 
elahloko gomme le bone.” Le a bona?

Ba bangwe ba badumedi ba seripa sa tsela, le a tseba, bao 241 

ba bago tikologong gomme ga ba tle ka gare, le a tseba. Le—le 
sa na le bona, le a tseba. Ka fao ba—ba tla godimo, ba re, “Go 
lokile, monna wa go tšofala a ka no ba a nepile, ka fao re tla ya 
godimo gomme ra leta matšatši a se makae, goba ra leta diiri di 
se kae mosong, gomme ra bona.”

Letšatši le le latelago, legatong la maru a maso, mo go 242 

tla letšatši le tla godimo go no swana le ka fao le bego le 
dira ka mehla. Noage o ile a lebelela ka ntle. A re, “Hei, ga 
go na le maru.”

Mothaka wola o tla godimo, a re, “Aha, ke tsebile gore o be 243 

o le yo mongwe wa bona. O a bona, le wena o kgorakgora go 
dikologa mo.”

“Go lokile, ntshwarele, mohlomphegi. Ha-ha. Mohlomong 244 

ke—ke—ke no, o a tseba, ke no be ke kganyoga, o a tseba. Ka 
mokgwa woo, bona. Ha-ha-ha.”

Eupša, Noage, o ile a ba le kgotlelelo. A re, “Ge e se ya 245 

tla lehono, e tla ba mo gosasa.” Ka baka la eng? Modimo o 
boletše bjalo.
 “A o go boditše seo neng, Noage?”

“Lekgolo le masomepedi a mengwaga ya go feta. Ke tlile 246 

go fihla bokgole bjo, ka fao ke nno leta mo bjale.” Le bona seo? 
Ka morago ga lebaka…

Re hwetša, Modimo o tlile bokgole bjo, o letile Kereke, 247 

gape, eupša E tla ba gona. Le seke la tshwenyega. O E 
tshephišitše.

Le letetše tsogo nako ye ka moka. E tee e tla ba gona. Le 248 

seke la tshwenyega. Modimo o e tshephišite. E nong go letela ka 

kgotlelelo. Le a robala, seo se ka se…Le ka no tšea kgoswane 
ye nnyane pele e direga, eupša le tla tsoga ka nako yeo. O e 
tshephišitše, le a bona. Kgoswane, ke a bona, seo re se bitšago 
kgoswane ya lehu, le a tseba. Seo re se bitšago lehu, kgoswane 
ye nnyane feela, goba go robala ka go Kriste. Ga go selo se 
se bitšwago go hwa ka go Kriste. Bophelo le lehu ga di phele 
mmogo. Le a bona? Re no tšea kgoswane, kgoswane yeo bagwera 
ba rena ba ka se kgoneng go re bitša go tšwa go yona. Ke Yena 
feela a nnoši a ka kgonago go bitša. “O tla bitša, gomme ke tla 
Mo arabela,” go boletše Job. Job e sa le a robetše bjale lebaka 
la mengwaga ye dikete nne. Le seke la tshwenyega. O tla—o tla 
tsoga. Le seke la tshwenyega. O sa letile.

Noage o ile a leta. Letšatši la bone la feta. Pula e se gona. 249 

Tšohle di gabotse. E ya go direga.
Ke kgona go kwa Mdi. Noage a etla go dikologa gomme a 250 

re, “Tate, a o na le nne-…?” 
 “O seke wa bolela ka mokgwa woo.”

O be a na le kgotlelelo, ka baka la gore a be a na le tumelo. 251 

Eye, mohlomphegi. O be a na le bokwala. O be a na le tsebo gore 
Modimo o a rereša. O be a na le boitshwaro. Ga se a ke a no fofa 
a tlemologile, a re, “Go lokile, ga ke tsebe gore e mabapi le eng. 
Ke lahlegetšwe ke botsebalegi bjaka ka moka ntle kua.” Aowa, 
aowa. “Batho ga ba sa ntlhokomela go feta. Ke tla ya ntle kua 
gomme ke thome godimo, ka boswa gape.” Aowa, aowa. O be a na 
le kgotlelelo. Modimo o tshephišitše. Modimo o tla e dira. Modimo 
o tla e dira, ka baka la gore Modimo o boletše bjalo.

Gomme ke kgona go bona morwa wa gagwe a etla go 252 

dikologa, a re, “Tate, o a tseba…” A solliša seatla sa gagwe 
godimo ga moriri wa gagwe wo motelele wo moputswa, le a 
tseba. Gomme o be a le makgolo a mengwaga ka botšofadi, le 
a tseba, a dutše fale. A re, “Ke a tseba o mopatriaka wa kgale. 
Ke—ke a go rata, tate. A go be go ka se kgonege gore o be o ka 
no kgona go ba phošong ga nnyane?”
 “Oo, aowa. Aowa.”
 “Ka baka la eng?”
 “Modimo o boletše bjalo!”

“Go lokile, tate, a ke matšatši a a selelago ge re dutše 253 

godimo mo. Re dutše godimo mo ka gare ga ye kgolo ye, ya 
kgale, ya go omelela areka e dutšego thwi mo. Gomme ka moka 
e manegilwe, ka gare le ka ntle. Gomme re be mengwaga ye 
ka moka re aga godimo ga yona. Gomme o be o ema ntle kua 
gomme o rera, go fihla o e ba hlogo putswa le lefatla. Gomme 
ke wena yo godimo fa bjale, o leka go bolela selo se-le-se. 
Gomme batho ba a sega, gomme ba beletša ditamati tša go bola 
le dilo kgahlanong le bokagare bja yona. Lebelela kua seo o se 
dirago. Ka baka la eng, o a tseba…”

 “Kgotlelela, morwa.”
 “A o na le nnete?”
 “E tla na!”
 Ngwetši a re, “Tate, o a tseba…”
 “E tla na!”

“Eupša re be mengwaga ye ka moka, re letile. Re be re lokiša. 254 

Gomme o re boditše gore e ya go na, beke ya go feta. Gomme re 
ka mo, gomme mabati ka moka ga wona a tswaletšwe, gomme 
ke rena ba re sepela go dikologa ka mo, gomme letšatši le sa no 
gadika thwi fase go swana le ka fao le bego le le ka gona.”
 “Eupša e tla na!”
 “A o tseba bjang?”
 “Modimo o boletše bjalo!”

Bjale re ya ka tsela yela, e oketše. Eupša ge o se nayo ka 255 

tsela yeo, o seke—o seke wa leka go e oketša. E ka seke ya šoma. 
E ka seke ya šoma go phodišo. E ka se šome go se sengwe gape. 
Le a bona? E swanetše go tsenelana le materiale wo o swanago 
e hlakanago le wona. Seo ke therešo. E swanetše go oketšwa go 
yona. Kgotlelelo go tshephišo ya Modimo. Eye, mohlomphegi. 
Noage o ile a le dumela. Gomme o ile a ba le kgotlelelo le 
Modimo, lekgolo le masomepedi a mengwaga.

Moshe o bile le kgotlelelo le Modimo. Eye, mohlomphegi. 256 

“Moshe, Ke kwele sello sa batho Baka. Ke bone ditlaišego tša 
bona. Ke tlile fase go ba lokolla. Ke ya go go romela fase.”

Gomme phapano ye nnyane fao gare ga gagwe le Modimo, 257 

gomme Modimo a mo laetša letago la Gagwe. A re, “Ke nna yo 
ke a ya.” Ge a šetše a bone letago la Modimo, le a bona, o bile 
le tumelo.
 A re, “Ke eng seo ka seatleng sa gago, Moshe?”
 A re, “Lepara.”
 A re, “Le lahlele fase.”
 La fetoga noga. A re, “Oo, nna!” A thoma…

A re, “E tšeele godimo, Moshe. Ge Ke kgona go e fetolela go 258 

ba noga, Nka kgona go e fetolela morago gape.”
Aa! [Ngwanešu Branham o phapha diatla tša gagwe 259 

makga a mararo—Mor.] Amene! Ge Modimo a kgona go mpha 
bophelo bja tlhago, A ka kgona go mpha Bophelo bja semoya! 
Ge Modimo o kgonne go mpha tswalo ya pele, A ka kgona go 
mpha Tswalo ya bobedi! Amene! Ge Modimo a kgona go fodiša 
wo, ka phodišo Kgethwa, A ka kgona go o tsoša gape go ya 
letagong la Gagwe, ka letšatši la mafelelo. Seo ke therešo.

“Ke kgona go lahlela lepara le fase gomme ka le fetola 260 

go ba noga. Nka kgona go e fetolela morago go lepara. E 
tope ka mosela.”

Moshe o ile a fihla fase gomme a e topa. A šewo e bile, 261 

lepara. O thoma go oketša tsebo bjale. Le a bona?
 “Bothata ke eng ka seatla sa gago, bjale, Moshe?”
 “Ga bo gona.”
 “Se bee ka lehwafeng.”

“Tšohle di gabotse. Go reng ka…” Se šweufetše ka 262 

lephera. “Oo Morena, lebelela seatla saka!”
 “Se bee morago ka lehwafeng la gago, Moshe.”

O le beile morago ka tsela 263 yeo, le fetogile go no swana…O 
ile a no thoma go di oketša ka mokgwa wo, ka gona, bona. Eye, 
mohlomphegi.

O ile tlase kua. Gomme phapano ya mathomo…O ile tlase 264 

kua. A tla ntle kua gomme a re, “Morena Modimo o rile, ‘Lesa 
batho Baka ba sepele.’ Farao, ke nyaka gore o tsebe se. Ke tlile 
bjalo ka moemedi wa Modimo. O swanetše go nkobamela.”

Farao a re, “Obamela? A o a tseba gore ke nna mang? Ke 265 

nna Farao. Ke obamele wena, lekgoba?”
A re, “O tla nkobamela, goba o a senyega. O tla dira setee 266 

o nyakago go se dira.” Ka baka la eng? O be a tseba seo a bego 
a bolela ka sona. O be a na le thoma. O be a le tlase kua. O 
boletše le Modimo. O be a na le tumelo. O be a tseba mo a bego 
a le gona.
 “O nyaka gore ke go obamele? Etšwa ka mo!”
 “Ke tla go laetša.”
 “Ntaetše seka.”
 O ile a lahlela lepara fase; la fetoga noga.

“Ka baka la eng,” a re, “ao ke maleana a go tšhipha a a 267 

maselamotse! Etlang mo motsotso. Etlang mo, Jannes, le wena 
Jamboro, lahlelang mapara a lena fase.” Ba ile ba a lahlela 
fase, gomme a fetoga noga.

A re, “Bjale, wena selo sa go tšhipha, etla tlase mo go 268 

nna, Moegepeta, farao wa Egepeta. Gomme o tla tlase mo le a 
mangwe a maleana a gago a go tšhipha a boradia, a mangwe a 
mabofora a gago,” o a tseba, go bala monagano. Le tseba seo ke 
se rago. Ke a tshepha le bala ka sona. “Go bala ga monagano 
goba se sengwe, le a bona, eye, etla tlase mo le tše dingwe tša 
tšeo.” A re, “Go lokile, re kgona go dira selo se se swanago le se 
o se dirago.”

Na Moshe e be e le eng? Ga se nke a re, “Oo, Mna. Farao, 269 

ke—ke kgopela tshwarelo, mohlomphegi. Ke tla ba lekgoba la 
gago.” Aowa, mohlomphegi.

O ile a ema ka go homola. Amene. Dula thwi fao. Modimo 270 

o rile, go no se be le go dikadika ka pelong ya gagwe, “Swara 

khutšo ya gago. Ke tla go laetša se sengwe.” Ge o dirile tlwa 
seo A rilego o se dire, go bonala o ka re se diregile ka phošo; 
ema o homole, e ba le kgotlelelo.

Moshe o rile, “Le a tseba, ge ke bea motheo wola, go bile 271 

kgotlelelo ye e beilwego fao, ka fao ke tla no leta go bona seo 
Modimo a tlago go se dira.”

Fao go be go le dinoga tša kgale, di gagaba go dikologa, di 272 

budula, di tswinyana ye nngwe go ye nngwe. Selo sa pele le a 
tseba, noga ya Moshe e ile ya ya, “Ya metša, ya metša, ya metša,” 
gomme ya di meletša ka gare ka moka. O bile le kgotlelelo.

Bao ba letelago go Morena, ba tla mpshafatša 
 maatla a bona,
Ba tla hlatlogela godimo ka diphego bjalo ka 
 ntšhu.

 A seo ke therešo? [Phuthego e re, “Amene.”—Mor.] Le a 
bona? Eye.

Ba tla kitima gomme ba ka se lape, ba tla 
sepela gomme ba ka se tenwe.

 Le a bona, e no leta mo Moreneng. E ba le kgotlelelo. Le a 
bona? Eye, mohlomphegi.

Ka gona Israele e be e ya go ntšhetšwa ntle. Thulano ye 273 

kgolo ya tla, gomme Moshe o ile a leta.
Ka gona o ile a fihla ka lešokeng. E no ba feela leeto la 274 

matšatši a mararo goba a mane. E no ba feela dimaele tše 
masomenne go tloga fao a tsheletšego kua, thwi go kgobola 
fao ba tshetšego gape. Eupša, Moshe, ka lešokeng, o letile 
mengwaga ye maseomenne. Kgotlelelo. [Ngwanešu Branham 
o a sega—Mor.] Amene. Seo ke therešo. O letile mengwaga ye 
maseomenne. Oo! Eye, mohlomphegi.

Gomme re swanetše go ba le kgotlelelano yo mongwe 275 

go yo mongwe, le rena. Le a bona? Nako ye nngwe…Re ba 
le—re ba le go se kgotlelelane kudu mongwe go ba bangwe. 
Re nagana gore re swanetše go ba bjalo ka Moshe. Moshe o 
be a na le kgotlelelo le batho. Lebelelang, seo ke sona se ba 
hlagišeditšego gore ba seke ba ye ka kua. Le a bona? Ge o 
leka go dira se sengwe…

Bjalo ka ge, ke lekile go tliša Molaetša wo ka kua mo 276 

tabarenekeleng, go bona gore leloko le lengwe le le lengwe 
la tabarenekele e ba Se. Ke mo go thata go dira. Ke lekile 
go ba le kgotlelelo; ye ke mengwaga ye masometharo-
tharo. Le a bona? Go ba le kgotlelelo. Basadi ba sa no 
koto meriri ya bona, go le bjalo go no swana. Eupša e no 
ba le kgotlelelo. Le a bona? E no ba le kgotlelelo. Leta. O 
swanetše. Ge o se nayo, o seke wa leka go aga godimo ga se 
mo fase. E ba le kgotlelelo.

Le bile le nako ye nngwe, ge sehlopha sela sa baganetši 277 

se bile le go hloka kgotlelelo mo go kaaka, se ile sa dira 
Moshe go dira se sengwe sa phošo. Eupša, gape, ge go etla go 
makgaolakgang, Modimo o ile a babjišwa ke tiro ya bona. O ile 
a re, “Ikaroganye ka bowena, Moshe. Ke tla bolaya sehlopha 
ka moka sa bona, gomme ke thome ka boswa.”

A itahlela ka boyena ka boemagareng, gomme a re, 278 

“Modimo, o seke wa se dira.” Eng? Kgotlelelo bathong bao ba 
bego ba ngangabetše kgahlanong le yena. 

Ke a makala ge e ba re be re ka kgona go dira seo? Ge o ka 279 

se kgone, o seke wa leka go aga godimo ga se, ka gore ga se—ga 
se fetoge, le a tseba. Ke ka tsela yeo sa pele se kobegetšego ka 
go se, gomme ke ka tsela yeo se sengwe le se sengwe sa tšona se 
swanetšego go kobegela. Ge o sa dire, ga o tle go seemo sela sa 
lefelo la bodulo la Modimo yo a phelago, ge o se na le kgotlelelo, 
kgotlelelano, mongwe go yo mongwe. Tšohle di lokile.

Bana ba Baheberu ba bile le kgotlelelo. Nnete, ba dirile. 280 

Modimo o ile a ba tshephiša, o ba boditše, “Le seke la be la 
khunamela fase seswantšho se se itšego.” Eupša ba be ba na 
le kgotlelelo. Ba re, “Modimo wa rena o a kgona. Eupša, le 
ge go le bjalo, ga re ye go khunamela seswantšho sa gago.” 
Kgotlelelo, ba tseba se, gore Modimo o tla mo tsoša ka matšatši 
a mafelelo gape.

Bophelo bjo ga bo re selo kudu, ka morago ga tšohle. Le 281 

a bona? Modimo o tla bo tsošetša godimo gape matšatšing a 
mafelelo. Eupša ge go etla go khunameleng seswantšho, re ka 
seke ra be ra go dira. Bjale, re tla neela Keisara seo e lego 
sa Keisara, eupša, ge go etla fao Keisara a tsenatsenanago le 
Modimo, Modimo ke wa pele.

“Modimo o rile, ‘Le seke la khunamela seswantšho seo,’ 282 

gomme nka se se dire. Modimo wa rena o kgona go re lokolla. 
Ge A ka se dire, nka seke ka khunamela seswantšho.”
 A re, “Gohle go lokile, go na le leuba.”

“Go lokile,” a re, “oo, ke a thanka, e tla na kudu bošegong 283 

bjo gomme e tla o tima ka moka.” Eupša ga se ya kgona go o 
dira. Ba sa na le kgotlelelo.

Mosong wo o latelago, ge ba be ba tlišwa ntle pele ga 284 

dikgorotsheko, fao go be go dutše Nebukadnetsara. O ile a re, 
“Tšohle di gabotse, bašimane, a le loketše go nkelelwa bjalo ka 
kgoši ya lena?”
 “Ka nnete. Phela go ya go ile, O kgoši.”
 “Bjale inamelang seswantšho saka fase.”
 “Oo, aowa.”

“Go lokile, le ya go swa. Le banna ba bohlale. Le ba ba 285 

botse. Le bile thušo ye kgolo go rena. Le bile tšhegofatša 

mmušong wa rena. A ga le kgone go kwišiša gore ga ke nyake 
go dira se? Eupša ke dirile kwalakwatšo mo, gomme e swanetše 
go dirwa. Ga ke nyake go le lahlela ka kua. Oo, banna, molato 
ke eng ka lena?”

“Ke a tseba seo se kwagala gabotse. Eupša, Modimo wa 286 

rena o kgona go re lokolla. Eupša le ge go le bjalo…” Ba be ba 
na le kgotlelelo.

Ba thoma go sepela godimo ga setupu. Yo mongwe a lebelela 287 

yo mongwe. “Go lokile. Tšohle di lokile.” Ba na le kgotlelelo. Ba 
ya legato le tee, Modimo o be a se gona moo. Dikgato tše pedi, O 
be a se gona moo. Dikgato tše tharo, dikgato tše nna, dikgato tše 
hlano, ba no tšwela pele ba eya, go le bjalo O be a se gona moo. 
Gomme a gata thwi go ya ka leubeng la mollo. Ba be ba na le 
kgotlelelo. Eupša O be a se gona moo. Le a bona? Feela mollo wo 
monnyane o ba fišitše, go tshuma metlhatlha diatleng tša bona 
le maoto. Gomme ge a thula botebo bja molete, O be a le moo. Le 
a bona? Ba be ba na le kgotlelelo.

Daniel ka tsela ye e swanago. Daniel o be a na le kgotlelelo. 288 

Nnete. O be a sa ye go ineela. Aowa, mohlomphegi. Na o ile 
a dira eng? O ile a bula wona mafasetere gomme a rapela, le 
ge go le bjalo. E be e le senyakwa sa Modimo. O be a na le 
kgotlelelo. O ile a letela go Modimo, a tseba gore Modimo o be 
a kgona go boloka Lentšu la Gagwe. Ba ile ba mo lahlela ka 
legolong la ditau, ba re, “Re tla dira gore ditau di go je.”

A re, “Seo se lokile.” O be a na le kgotlelelo. Ka baka la 289 

eng? “Go lokile, ke letetše nako ye ka moka, go Modimo. Ge e 
ba ke swanetše go leta e se mekae gape mengwaga ye sekete, ke 
tla tsoga gape ka letšatši la mafelelo. Ka fao, kgotlelela, leta.”

Paulo o be a na le kgotlelelo. Nnete o dirile. Lebelela seo 290 

Paulo a bego a swanetše go se dira. Go bolela ka kgotlelelo!
Go bjang ka batho ba mapentecost? Ge feela ba na le 291 

thomo, “Leta go fihla,” bona, “letang go fihla le tlatšwa ka 
Maatla.” Lebaka le lekae? Ba be ba se na le potšišo, e tla ba 
lebaka le le kae? Ba ile ba no ba le karabo, “Letang go fihla.”

Ba ile ba ya godimo kua gomme ba re, “Tšohle di gabotse, 292 

bašimane, mohlomongwe metsotso ye lesometlhano go tloga 
bjale Moya wo Mokgethwa o ya go ba godimo ga rena gomme 
re ya go ba le bodiredi bja rena.” Metsotso ye lesometlhano ya 
fela, le yo motee. Letšatši le tee la feta, aowa; pedi, tharo, nne, 
tlhano, tshela, šupa.

Ba bangwe ba bona ba ka ba ba ile ba re, “Hei, a ga le 293 

nagana gore re šetše re O hweditše?” 
 “Aowa, aowa, aowa, aowa.” Ke seo. Aowa. Seo ke therešo.

“Bokaone le tle ka ntle, bašimane.” Diabolo o rile, “Le—294 

le—le a tseba le šetše le hweditše seo le se nyakago. Eyang pele, 
thomang bodiredi bja lena.”

“Aowa, aowa, aowa. Ga se ra be ra O hwetša, le bjale. 295 

Ka baka la gore, O rile, ‘Go tla tla, seo se tlago go direga ka 
matšatšing a mafelelo: Ka melomo ye e beberetšago le ka maleme 
a mangwe Ke tla bolela le batho ba, gomme ye ke Khutšo ye Ke e 
boletšego,’ bona, Jesaya 28:19.” E rile, “Ye ke—ye ke Yona, le—le 
tla E hwetša ge…Ka baka la eng, re tla tseba ge E etla. Re tla 
tseba ge E etla. Re tla e tseba, ‘Tshephišo ya Tate.’” Fao o letile 
matšatši a senyane. Gomme ka gona ka letšatši la lesome, “Re be 
re le fao.” Ba be ba na le kgotlelelo, go leta.

Bjale, ge o na le mohuta woo wa kgotlelelo, ka morago ga 296 

ge Modimo a go file tshephišo gomme o e bona ka Beibeleng, 
“Ke yaka,” gona leta. Ka gona, ge o na le mohuta woo wa 
kgotlelelo, e oketše go tumelo ya gago. Gomme o bone ka fao o 
fihlago godimo bjale? O fihla tsela godimo mo bjale. Tšohle di 
gabotse. Letsogo la tloloko le fihla tsela go dikologa, le lona, a 
ga le dire? Tšohle di gabotse. Tšohle di gabotse. Oketša se go 
tumelo ya gago.

Ka mehla o Mmee pele ga gago, o gopola, ke Yena yo a 297 

tshephišitšego. E be e se nna, yo a tshephišitšego. E be e se 
modiša, yo a tshephišitšego, goba Ngwanešu Neville. E be e 
se modiredi yo mongwe, a tshephišitšego. E be e se moprista 
goba mopapa. E be e se monna wa lefase. E be e le Modimo 
yo a dirilego tshephišo, gomme Modimo o a kgona go boloka 
se sengwe le se sengwe A se tshephišitšego. Tšohle di gabotse. 
Ge o na le mohuta woo wa tumelo, go tseba gore Modimo o e 
tshephišitše! O re, “Ngwanešu Branham, ke a babja. Ke nyaka 
phodišo kudu gampe.” E amogele. Ke mpho go wena, eye, 
mohlomphegi, ge o ka kgona go dumela. “Go lokile,” o re, “ke 
a dumela.” Gona bo lebale. Seo ke moka. Bo fedile. Le a bona?

Eba le kgotlelelo, ge o na le kgotlelelo. Ge o se nayo, o 298 

šilagana go tšwa mo Moagong wo, bona. E tla thula ka moka 
ga wona fase, selo seo setee. O swanetše go ba le yeo. O seke 
wa e oketša, ka gore, e tla pšhatlaganya moago wa gago ge o 
se na le kgotlelelo, ge o se na le bokwala go oketša go tumelo 
ya gago yeo o rego o nayo. Gomme ge o se na le tumelo le ye 
nnyane, gomme wa leka go bea bokwala godimo ga yona, bo tla 
robaganyetša tumelo ya gago fase. Le a bona? Le re, “Go lokile, 
bjale, leta motsotso. Mohlomongwe se ka moka ke phošo, go le 
bjalo. Mohlomongwe Modimo ga se Modimo. Mohlomongwe ga 
go na le Modimo.” Bona, e tla robaganya selo thwi ka bobedi. 
Le a bona?

Eupša ge o na le tumelo ya mmakgonthe, gona bea 299 

bokwala bja mmakgonthe go yona, le tsebo ya mmakgonthe, le 
boitshwaro bja mmakgonthe, le kgotlelelo ya mmakgonthe. O a 
bona? O sepela thwi godimo ga mothaladi. Tšohle di gabotse.

Sa bohlano, oketšaka bomodimo. Oo, nna! Bomodimo bo 300 

oketšwe. Na bomodimo bo ra go reng? Ke lebeletše ka go tše 

nne goba tše tlhano dipukuntšu gomme ga se nke ke hwetša le 
gore le ra go reng. Mafelelong, ke be ke le tlase go Ngwanešu 
Jeffery kua, re le hweditše ka go—ka go pukuntšu. Bomodimo 
bo ra gore “go swana le Modimo.” Oo, nna! Ka morago ga ge o 
bile le tumelo, bokwala, tsebo, boitshwaro, kgotlelelo, ka gona 
e ba bjalo ka Modimo. Wee!

O re, “Nka se kgone go dira seo, Ngwanešu Branham.” Oo, 301 

eye, o ka kgona.
A nke ke no le balela Mangwalo a se makae mo, motsotso 302 

feela. Mateo 5:48. Re tla tšea le letee le gomme re bone gore le 
kwala bjang, Mateo 5:48, gomme re bone ge e ba le swanelwa ke 
go ba bjalo ka Modimo. Le a tseba Beibele e re, “Lena le medimo.” 
Jesu o boletše bjalo. Ka baka la eng? Ka moka bokwala, ka 
moka dilo tše di lego ka go Modimo, di ka go lena. Mateo 5:48, 
“Ebang…” Jesu a bolela, ka polelong ya tšhegofatšo.

Ka fao e bang ba bo-lo-ka-tla-lo, (Ke eng seo?) 
bolokatlalo, bjalo ka ge Tataweno…ka legodimong e 
le yo bolokatlalo.
Le na le tsela godimo 303 fa bjale, pele ga ge le kgopelwa go dira 

seo. Ka moka dilo tše di swanetše di okeletšwe pele. Ka gona 
ge le fihla godimo fa, O a le kgopela bjale go ba ba bolokatlalo, 
bomodimo, barwa le barwedi ba Modimo. Seo ke therešo. Ke dilo 
tše kae nka kgonago go di bolela go bapela le mothalo woo!

A re phetleng go Baefeso 4, gomme re hwetšeng ka mo seo, 304 

ka Pukung ya Baefeso, e bolela ka selo se, le yona, ka fao re 
swanetšego—ka fao re swanetšego go dira. Baefeso, ya 4 tema, 
gomme thoma ka ya 12 temana. Baefeso 4, gomme thoma ka ya 12 
temana. Tšohle di gabotse. A re thomeng godimo fa go ya 11 temana.

Gomme o file ba bangwe, baapostola; gomme ba 
bangwe, baporofeta;…
Le elelwa bošego bja go feta? O seke wa be wa leka go tšea 305 

ofisi ya monna yo mongwe. Le a bona?
…gomme ba bangwe, baebangedi; gomme ba 

bangwe, badiša…gomme ba bangwe baruti;
“Go phethagatša Modimo”? A e balega ka mokgwa 306 

woo? [Phuthego e re, “Aowa.”—Mor.] Go phethagatša eng? 
[“Bakgethwa.”] Bakgethwa ke bo mang? Bao ba hlwekišitšwego. 
Amene. Bao ba thomilego fase fa.

…go phethagatša bakgethwa, go ba lokišetša 
modiro wa bodiredi (bodiredi bja Jesu Kriste), go agiša 
mmele wa Kriste (go agiša, go O agela godimo, go 
agiša): go fihla…

Go fihla rena ka moka re fihlelela botee bja tumelo, 
le…tsebo ya Morwa wa Modimo, le bonna bjo bo 
phethagetšego, le go netefatšong, (oo, nna), selekanong 
sa seemo se se tletšego sa Kriste:

“Bolokatlalo,” tšea bomodimo. Le swanetše go oketša go 307 

tumelo ya lena, bomodimo. Bona, le thomile go tloga fase fa, ka 
bokwala. Ka gona le ya go tsebo. Ka gona le ya go boitshwaro. 
Ka gona le ya go kgotlelelo. Bjale le go bomodimo. Bomodimo! 
Oo, nna! Nako ya rena e a tloga. A re boneng. Eupša le tseba se 
bomodimo bo bego bo se era. Le opetše kopelo ye:

Go swana le Jesu, go swana le Jesu, 
Lefaseng ke hlologela go swana le Yena;
Ka moka go putla leeto la bophelo go tloga 
 lefaseng go ya Letagong
Ke kgopela fela go swana le Yena.

Seo ke bomodimo. Ge A be a phasolwa ka lehlakoring 308 

le lengwe la sefahlego, O ile a retolla le lengwe. Ge A be 
a boledišwa makgwakgwa, ga se A ke a bolela. Ga se nke 
a ipušeletša morago. Le a bona? Semodimo, ka mehla a 
lebeletše selo se tee, “Ka mehla ke dira seo se kgahlago 
Tate.” Le a bona? Eye, mohlomphegi. Ka mehla. Seo ke 
bomodimo. Le a bona?

Ka morago ga ge o dirile go tla go tšwa 309 fa, go ya fa, go 
ya fa, go ya fa, go ya fa, go ya fa, bjale o tla ka go seemo se se 
tletšego bjale sa morwa wa Modimo. Eupša o swanetše go ba le 
se, le ka moka se, gomme o ka se kgone le ge e ka ba go thoma 
go fihla o hwetša se.

Bjale gopola nonyana ye ntsho e na le mafofa a phikoko. 310 

O seke wa e lebala. Le a bona? O seke wa leka go e oketša go 
fihla ge gabotse o tswetšwe gape. Ka baka la gore, o, e ka seke 
ya šoma, gomme o—o ka se kgone go e dira gore e šome. E tla 
tla go se, goba go se fa, e tla šwalalana mo gongwe.

Eupša ge o fihla fase 311 fa, la mmanete la go tswalwa 
gape leeba, gona ga o oketše selo. Le oketša go wena, bona, 
le tla godimo, tšohle gabotse, di tla phethagalong bjale. 
Tšohle di gabotse.

Ka gona, sa boselela, a re oketše, Beibele e rile mo, oketša 312 

lerato la boena…go loka ga boena. Bjale, yeo ke e tee e 
lokilego, thwi mo, ya boselela, šupa. Tšohle di lokile. O oketša 
ka go loka ga boena. Tšohle di lokile. Ge re fihla go yeo, go 
loka ga boena, o ipea ka bowena ka lefelong la gagwe, ka taba 
yeo. Bjale o re…

“Ngwanešu waka o dirile sebe kgahlanong le nna,” go rialo 313 

Petro. “A nka mo lebalela,” a re, “makga a šupa ka letšatši?”
 Yena a re, “Ga masomešupa a atišwa ga šupa.” Le a bona?

Lerato la boena. Bjale, le a bona, ge ngwanešu ka moka a 314 

tšwele peakanyong, o seke wa mo felela pelo. Le a bona? Aowa. 
Le a bona? E ba yo a lokilego go yena. Eya, le ge go le bjalo.

Yo mongwe o rile, e sego kgale go fetile, a re, “A o ka 315 

dumela bjang dilo tše ka tsela ye o dirago, gomme wa fela o sa 

ya Assemblies of God, le Oneness, ka moka bohle?” Ka gona, 
bea, bona, lerato la boena. Le a bona? Le a bona? O holofela, 
letšatši le lengwe, bona; kgotlelelo le yena, bona; boitshwaro, 
go kgotlelelana le yena; tsebo, go kwišiša se a se dumelago, 
elelwa, e ka pelong ya gago, ke se e lego sona; bokwala, ka go 
wena, go le dira gore le ye ka ntle le go loka, boleta, go yena; 
o na le tumelo gore letšatši le lengwe Modimo o tla mo tliša ka 
gare. Le a bona?

Lerato la boena, selo sa bošupa. Tee, pedi, tharo, nne, 316 

tlhano, tshela, šupa. [Ngwanešu Branham o rotla letlapeng 
makga a šupa—Mor.] Bona, selo sa bošupa. Ka gona, bjale, o 
a tla.

Selo se se latelago, gona, oketša go rata, e lego lerato. Seo 317 

ke leswika la seapešo. Le lengwe la matšatši a, ka kerekeng…

Bjale, ka kgopelo, go tsebege mo theiping, le kae kapa kae 318 

gape, ga ke rute se bjalo ka thuto, se ke yago go se bolela bjale. 
Eupša ke no nyaka go le laetša seo, ka thušo ya Modimo, se 
lego sona ka nnete, gore, Beibele ya mathomo yeo Modimo a 
kilego a e ngwala e be e le Zodiac ka lefaufaung. E thoma ka 
kgarebe. E felella ka Leo tau. Gomme ge ke fihla ka go lela la 
Boselela le la Bošupa Lehuto, le tla hwetša gabotse, ge Lehuto 
le be le bulwa, seka sa Zodiac sa lefelo leo e be e le khentsha, 
hlapi ya go putlagannywa. Gomme le ke lebaka la khentsha 
le re phelago ka go lona bjale, le utolotšwe. Gomme selo se se 
latelago Lehuto le ile la kgaoga, Le ile la utolla Leo tau, Gotla 
la bobedi ga Kriste. O tlile, la pele, go kgarebe; O atla, la go 
latela, Leo tau. Ke tla tliša se go…

Bjale, ga se ka tsebe ge e ba ke ya go hwetša sebaka mosong 319 

wo. Ke ya go dira bokaone bjo ke bo kgonago, go le laetša gore 
magato a a ka gare ga phiramiti, feela tlwa, Beibele ya bobedi 
ye Modimo a e ngwadilego. Enoch o di ngwadile, gomme a di 
bea ka gare ga phiramiti.

Gomme ya boraro, Modimo ka mehla o phethagatšwa ka 320 

borarong, ka gona O itirile ka Boyena Lentšu la Gagwe.

Mo, bjale, elelwang, ka gare ga phiramiti…ke a thanka 321 

bontšhi lena masole le dilo le be le le ka Egepta. Phiramiti ga e 
na le seapešo godimo ga yona. Ga se ya ke ya ba. Le—le leswika 
la Kuku ya Sekoune, le se sengwe le se sengwe gape ba nago 
natšo, eupša le ge go le bjalo…

Ge o na le kgapetla ya dollara ka potleng ya gago, lebelela 322 

godimo ga kgapetla ya dollara, gomme o tla hwetša gore, ka 
kua lehlakoring la letsogo la go ja, e na le ntšhu le folaga 
ya Amerika. Gomme e re, setswalelo “sa United States.” Ka 
lehlakoring le lengwe, e na le phiramiti, le leswika le legolo 
la seapešo le leihlo la monna. E re ka mo lehlakoring le, 
“Setswalelo se segolo.” Go lokile, ge se e le setšhaba se segolo, 

ke ka baka la eng ge setswalelo se segolo se e sa be setswalelo 
sa sona sa setšhaba? Modimo o ba dira gore ba pake, go sa 
kgathalege mo ba yago.

Ke be ke bolela le ngaka nako ye nngwe, gomme o be a 323 

no nkgogoiša godimo ga malahle, ka phodišo ye Kgethwa. Ke 
be ke eme seterateng. A re, “Mna. Branham, o no gakantšha 
batho.” A re, “Ga go na le phodišo, ge e se feela ka dihlare.”

Ke ile ka direga gore ke retologe go dikologa, ka lebelela 324 

leswao la gagwe godimo ga koloi, o be a na le noga godimo ga 
kota. Ka re, “Bokaone o tšee leswao leo go tloga koloing ya 
gago, gona, ka baka la gore leswao la gago mong le paka gore 
Modimo ke mofodiši.”

Ngaka ya nnete e dumela seo. Ke bona bo magogorwana. 325 

Eye, mohlomphegi. Noga godimo ga kota! Moshe o 
phagamišitše noga godimo ga kota. A re, “Ke Nna Morena yo 
a fodišago malwetši a lena ka moka.” Gomme ba ile ba lebelela 
go noga yeo, sebakeng sa phodiša ye Kgethwa. Gomme le ge go 
le bjalo ba paka kgahlanong le yona; eupša seka sa bona beng 
se paka kgahlanong le bona. Wee!

Mo, setšhaba sa rena, se bolela dilo tše ba lego tšona, 326 

gomme ba dira metlae ka dilo tše, gomme tšhelete ya bona 
beng, tšhelete ya bona, e paka gore setswalelo sa legohle ka 
moka ke Modimo. Le bona leihlo lela le le emego godimo 
ka godimo ga seo, godimo ga papetlana yeo ya dollara? Ke 
setswalelo se segolo.

Ga se sa ke sa bewa godimo ga sehlowa sa phiramiti. Ga se ba 327 

ke ba kgona go kwišiša gore ka baka la eng. Leswika la seapešo le 
gannwe, Hlogo, Kriste. Eupša Le tla tla, letšatši le lengwe.

Bjale, ge o aga, bokwala…Go aga segopotšo se, go aga 328 

seemo se, bona, o thoma go tloga ka leswika la motheo; tumelo, 
bokwala, tsebo, boitshwaro, kgotlelelo, bomodimo, lerato la 
boena. Bjale e dira eng? Ka gona ba emetše Leswikahlogo, 
e lego lerato, ka gore Modimo ke lerato. Gomme O a laola, 
gomme Ke maatla a se sengwe le se sengwe sa dilo tše. Seo ke 
therešo. Eye, mohlomphegi.

Thwi ka 329 mo, thwi ka mo, le a bona ke na le, mo magareng, 
ka moka mešomo ye ka mo, gomme mo maphotho a mannyane 
a a atla. Seo ke eng? Moya wo Mokgethwa o tla fase, ka Kriste, 
bona. Moya wo Mokgethwa! Moya wo Mokgethwa o ka godimo 
ga tše ka moka, o tlemaganya tše mmogo, go aga (eng?) Kereke 
ye e phethagetšego, gore Leswikaseapešo le E apeše.

Ke eng se se dirilwego gape? E bonagaditšwe go kgabola 330 

Mabaka a Diphuthego tše Šupa, le batseta ba šupa ba Phuthego.
E thomile morago 331 mo. Phuthego e thomilwe kae la 

mathomo? Phuthego ya pentecost e hweditšwe kae la mathomo? 
Ke Mokgethwa Paulo, ka Efeso, naledi ya Lebaka la Phuthego 
ya Efeso, Efeso.

Lebaka la Phuthego ya bobedi ke Smyrina. “Bokwala.” 332 

Irenaeus, monna yo mogolo yo a go swarele godimo Ebangedi 
ya Paulo.

Lebaka la Phuthego le le latelago e bile Pergamo, e bego 333 

e le Martin. Martin e be e le monna yo mogolo yo a go dula. 
Paulo, Irenaeus, Martin.

Ka gona ka Thyatira go tla Columba. Le a elelwa? A še, e 334 

thadilwe ntle thwi mo. Columba. Ka morago ga Columba…
Lebaka la Leswiswi le tla ka mo.

Ka morago go tla Sarde, yeo e rago 335 lehu. Luther. 
Halleluya! Eng ka morago? Go tla eng ye e latelago ka 
morago ga Sarde, Luther?

Ka morago go tla Philadelphia. “Bomodimo.” Wesley, 336 

bokgethwa! “Moloki o phela ka tumelo,” go boletše Luther. 
Tlhwekišo ka Wesley.

Ka morago go tla ka gare lerato la boena, ka Laodiatše. 337 

Gomme re dumela Molaetša wo mogolo wa go tšwelela la 
bobedi ga Eliya, ka letšatšing la mafelelo, o tla swiela naga.

Ke wena mo, Mabaka a Diphuthego tše Šupa, dikgato tše 338 

šupa. Modimo a aga Kereke ya Gagwe, go swana le motho 
yo motee ka go motho ka botee, go ya ka Yenamong. Letago, 
Maatla a Modimo, a tla fase ka se, a E tlamaganya mmogo. 
Ka fao, batho ba Pentecost ba ba lahlelago Maluther ntle, ba 
lahlela Mawesele ntle le dilo, ga ba tsebe se ba bolelago ka 
sona. Le a bona, ba phetše mo karolong ye ya tempele. Ke tsela 
ye, ba bangwe ba batho ba kgona go tla godimo bogodimo bjoo 
gomme ba wela ntle. Eupša go na le karolo ya mmakgonthe 
ya seo, e tšwela pele e dira moago woo go tla godimo. “Ke tla 
bušetša,” go rialo Morena.

Le elelwa 339 Sehlare Monyalwa? Le elelwa thero ka Sehlare 
Monyalwa? Di Se jetše fase, eupša O ile a se thenela. Di be di 
na le makala a kereke ya leina; O ile a a thenela go tloga. Ba 
tšweletša kereke ye nngwe gape, makala a kereke ya leina; O 
ile a a thenela. Eupša pelo ya Mohlare woo e ile ya tšwelela e 
gola. “Gomme nakong ya manthapama go tla ba Seetša.” Le a 
bona? Ke ge Kriste a etla, Moya wo Mokgethwa. Jesu o tla fase 
gomme o ipea ka Boyena ka Hlogong ya Phuthego nako yeo, 
gomme O tla tsoša Phuthego ye, e lego Mmele wa Gagwe Mong. 
Ka mola go na le Mmele.

Gomme ka tsela ye Modimo a re letetšego bjalo ka motho 340 

ka motho go gola, ke tsela ye A tlešitšego Phuthego ya Gagwe 
ka gare go gola. Lebaka le lengwe le le lengwe la Phuthego, Le 
tla go ba Phuthego ye kgolo. Le a bona?

Mathaka 341 a a be a sa nyake se mathaka a a lego sona. Ye e be 
e sa nyake go ba se ye e lego sona. Le a bona? Eupša O tlišitše 
Phuthego ya Gagwe godimo ka tsela ye e swanago. O tlišitše ya 

Gagwe—ya Gagwe Phuthego godimo ka tsela ye e swanago ka 
mo A tlišago motho wa Gagwe godimo ka gona. Ka gona Petro 
mo o re, sa pele, dilo tše di šupago: tumelo, bokwala, (bona, go 
tla godimo), tsebo, boitshwaro, kgotlelelo, bomodimo, lerato 
la boena, oketša botho bja boena, gomme ka gona lerato la 
Modimo. Moya wo Mokgethwa, Kriste ka bomotho bja Moya 
wo Mokgethwa, bo tla godimo ga gago, ka kolobetšo ya therešo 
ya Moya wo Mokgethwa, gomme o na le ka moka mabokwala 
a a tswaleletšwe ka gare ga gago. Ka gona, Modimo o phela ka 
gare ga Tabaranekele, ye e bitšwago Moago, Tabaranekele ye e 
phelago e lego lefelo la bodulo la Modimo wa go phela.

Ge monna a na le mohuta wo wa dilo, gona Moya wo 342 

Mokgethwa o tla godimo ga gagwe. Ga go kgathalege, o ka no 
bolela ka maleme, o ka no ekiša ye nngwe le ye nngwe mpho 
yeo Modimo a nago le yona. O ka no dira seo. Eupša go fihla ge 
mabokwala a mo a tsena ka go wena, o sa le kgole le wa nnete, 
motheo wa therešo wa tumelo. Eupša ge mabokwala a a gola 
ka gare, gomme o okeditše seo go sela, gona o segopotšo sa go 
phela. Ke wena wa go phela, wa go sepela modingwana.

Eupša, le a tseba, ba—ba bahetene, ba ikatlalatša pele ga 343 

modingwana, modimo wa go inaganelwa. Gomme ka tsela ya 
mainaganelo ba dumela gore modimo yoo wa go inaganelwa o 
a ba fetola. Seo ke bohetene. Seo ke Boroma. Ba khunama pele 
ga mehuta ka moka ya bakgethwa le se sengwe le se sengwe 
gape. Gomme ba na le Mokgethwa Cecelia, modimo wa ntlo, 
le dilo tše ntšhi tša go fapana go swana le tšeo. Ba khunamela 
seo, gomme gabotse ba dumela seo ka tsela ya mainaganelo. 
Seo ke—seo ke go swantšha mo go lego gona, ga Modimo wa 
therešo yo a phelago.

Eupša ge rena re, e sego ka tsela ya mainaganelo, eupša re 344 

ikala ka borena pele ga Modimo yo a phelago, bokwala bjo bo 
phelago, tsebo ye e phelago, kgotlelelo ye e phelago, bomodimo 
bjo bo phelago, Maatla a a phelago go tšwa go Modimo yo a 
phelago, go dira monna yo a phelago goba seswantšho se se 
phelago sa seemo sa Modimo. A na o dira eng? Dilo tše di swanago 
tše Jesu a di dirilego; o sepela ka tsela ye e swanago A e sepetšego, 
o dira dilo tše di swanago A di dirilego. Ka baka la gore, ga se selo 
sa mainaganelo. Go na le nnete ye e netefatšago.

Le bona seo ke se rago? Le bona ka fao mabokwala a, 345 

materiale a a go aga, a swantšhwago le batseta ba Phuthego, 
le mabaka a Phuthego? Bjale, le lengwe la matšatši a, re ya go 
tšea le lengwe le le lengwe la mantšu a, gomme ra ithuta wona, 
gomme ra laetša gore le a le hlatsela. Ka moka le ya mmogo. 
Therešo. Le a bona? Oo, nna! Seo se tletše dimaka bjang, bona, 
go bona seo le se—seo le se dirago.

Bjale, wo ke Ngwako wo Modimo a dulago ka go wona; e 346 

sego moago wo o nago le tleloko ye kgolo ka godimo ga wona, 

le ntlha ya mafekefeke. Le a bona? “Eupša Mmele ke se O 
Ntokišeditšego sona,” Mmele wo Modimo a ka kgonago go dula 
ka go wona, Modimo a sepele ka go wona, Modimo a kgonago 
go bona ka go wona, Modimo a kgonago go bolela ka go wona, 
Modimo a kgonago go šoma ka go wona. Amene! Sedirišwa se 
se phelago sa Modimo, Modimo a sepela ka maoto a mabedi, ka 
go wena. Letago! “Dikgato tša moloki di hlahlwa ke Modimo,” 
Modimo a sepela a le ka go wena. “Ka gore le diepistola tše 
di ngwadilwego, di balwago ke batho ka moka.” Gomme ge 
Bophelo bjo bo lego ka go Kriste bo le ka go lena, le tla rwala 
Bophelo bjo Kriste a bego a bo rwele.

Go swana le ge ke fela ke bolela. Tšea seela go tšwa go 347 

mohlare wa moperekisi, gomme ge o ka kgona go se romela, 
ka go se tšhela, ka go mohlare wa moapola, mohlare wa 
moapola o tla enywa diperekisi. Therešo. Ka nnete o tla dira. 
Go sa kgathalege gore makala a bonala bjang, o na le seela 
sa mohlare wa moapola ka go wona, bona, goba e ka ba ofe 
goba o fe mohlare. Le a bona? Tšeela bophelo bja wona ka 
ntle ga mohlare wa moapola, bo ntšhetše ka moka ka ntle, 
gomme o fe se—se tšhelelo ya seela, gomme ntšha go tšwa go 
mohlare wa moperekisi go iša ka go mohlare wa moapola. 
Na go direga eng? O ka seke wa hlwa o enywa diperekisi 
gape. Le a bona? Aowa, mohlomphegi. O ka seke. Ge 
bophelo bja mohlare wa moperekisi bo etla ka go mohlare 
wa maopola, ke ra gore, o ka se sa enywa diapola gape. O 
tla enywa diperekisi, le a bona, le a bona, ka baka la gore o 
na le bophelo ka go wona.

Go lokile, o tšea rena, ga se selo seo eupša leraka la nageng, 348 

hlogo ya lehuto, bona, gomme ga go selo sa rena, ka gore 
ka moka re hwile ka sebeng le dikarogang. Ka moka re ka 
mohuteng wo wa leemo. Gomme ka gona rena, ka borena, re 
kgona go ikala, ra neela ka borena, go fihla ge Modimo a tšea 
tšhupu ya Gagwe ya tšhelo, Leina la Jesu Kriste, ka gore, “Ga 
go na le le lengwe Leina ka tlase ga Legodimo leo manna a 
ka kgonago go phološwa ka lona,” gomme a romela Bophelo 
bja Kriste ka go rena. Ka gona re nale mohuta wo wa tumelo, 
tumelo yeo Kriste a bego a na le yona. Gomme tumelo ya Kriste 
e be e se ya thewa godimo ga Bafarasei bao, goba Basadutsei, 
goba ka dipitšeng tša bona, diketlele, le dipane, le diaparo 
tša bona. E be e theilwe godimo ga Lentšu la Modimo, amene, 
ga kudu, go fihla Kriste a bile Lentšu, Lentšu la dirwa nama. 
Gomme ka gona ge re ka kgona go tšhelwa kudu ka Maatla a 
Gagwe, gore re hwe go kgopolo ya rena beng, gomme tumelo 
ya rena ya ba tumelo ya mmakgonthe, halleluya, gona Bophelo 
bja Kriste bo tšhetšwe ka go rena. Re ba dibopiwe tše di 
phelago tša Modimo, lefelo la bodulo fao Moya wo Mokgethwa 
o kgonago go romela mahlasedi a ditšhegofatšo tša Gagwe fase 
go kgabola fao, gomme re ka seemo sa Kriste.

Jesu o rile, “A ga go a ngwalwa? Le a Nkahlola, ge ke re, 349 

‘Nna Ke Morwa wa Modimo.’ A ga go a ngwalwa, gore, ‘Lena 
le badimo.’ A molao wa lena ga o bolele seo?” Bjalo ka Moshe, 
bjalo ka Eliya, bjalo ka baporofeta bao ba ba phetšego kgauswi 
kudu le Modimo, go fihla ge Modimo a no ithomela ka Boyena 
thwi ka go bona. Gomme ba be ba bolela, e sego ka bobona, 
eupša Modimo. “Le se nagane gore le ya go reng, ka baka la 
gore ga se lena le bolelago. Ke Tate yo a dulago ka go lena; O 
dira polelo.” Mantšu a Gagwe ga se a gagwe mong, ka gore, 
bophelo bja gagwe, o hwile.

Ge o ehwa, o ntšhetša madi ka ntle ga monna, gomme wa 350 

mo manega. Bothata bja gona ke gore, bontšhi bja bona ga 
se ba ke ba manegwa. O ntšhetša madi ka ntle ga monna, o 
sepetše. Gomme selo se le tee se o se dirago ke go bea madi a 
mangwe morago ka go yena; o ya go phela gape. O ntšheditše 
madi a gagwe ntle.

Gomme bjale re beile Madi a Jesu Kriste ka gare, bona, 351 

gomme ao a tliša tumelo ya Jesu Kriste, bokwala bja Jesu 
Kriste, tsebo ya Jesu Kriste, boitshwaro bja Jesu Kriste, 
kgotlelelo ya Jesu Kriste, bomodimo bja Jesu Kriste, lerato la 
boena la Jesu Kriste, le lerato la Modimo, e lego Jesu Kriste. 
Yena ke Hlogo gomme o a go laola. Gomme maoto a gago ke 
motheo, tumelo. Amene! A laolwa ke Hlogo, a tšea…?…Ke 
wena fao. Go na le monna yo a phethagetšego wa Modimo, ge a 
na le mabokwal a a.

Ka gona, Modimo, o swantšha Phuthego ya Gagwe bjalo ka 352 

Monyalwa, mosadi. Modimo o swantšha Phuthego ya Gagwe 
bjalo ka Monyalwa. Gomme ka tsela ye A tlišago motho ka motho 
go ba morwa wa Gagwe, go ya ka Monyalweng woo, Yena gape o 
tlišitše Monyalwa go kgabola mabaka a, [Ngwanešu Branham o 
rotla godimo ga letlapa la tšhoko makga a šupa—Mor.] go fihla A 
tliša ye tee ye ya go felela Phuthego ka go se.

Moato a ka a a sepela. Ka baka la eng? Ka baka la gore hlogo 353 

ya ka e bolela bjalo. Bjale, le ka se kgone go sepela bjalo ka seatla 
saka, ka baka la gore ke maoto a ka. Luther a ka se kgone go dira 
dilo tše re di dirilego, le Mamethodist ba ka sekgone, ka baka la 
gore ba be ba le se sengwe gape. Le a bona? Maoto a a sepela ka 
baka la gore hlogo e bolela bjalo. Gomme hlogo ga se ya ke ya re, 
“Bjale, maoto, le ba seatla. Tsebe, o ba mahlo.” Le a bona?

Eupša, lebakeng le lengwe le le lengwe, Modimo o beile 354 

dilo tše ka Phuthegong ya Gagwe, gomme a e swantšha ka go 
laetša gore motho ka motho o na le tše, o na le dikhwalithi tše. 
Gomme Ye, e le ge e šetše e feletše, ke Phuthego ya Modimo ye 
e yago Tlhatlogong. Gomme se sephedi, se feletše, ke mohlanka 
wa Modimo, ka gare ga Phuthego ya Modimo, yo a yago ka 
Tlhatlogong. Letago! Le bona se ke se rago? Ke lena bao. Go na 
le selo se se tletšego.

Mo355  go tla monna, Paulo, a bea motheo. Irenaeus a thoma 
go tšhela se godimo ga wona. Yo a latelago o tšhetše se. Yo a 
latelago o tšhetše se. Yo a latelago seo, le seo, le seo, gomme 
godimo tlase go fihla e etla go lebaka la mafelelo. Eupša seo ke 
eng? Ke Moya wo o swanago.

Wo o swanago moya wo o dulago ka go nna, o re, “Diatla, 356 

fihlelela ka morago ga molato wola.” Wo o swanago moya o re, 
“Maoto, dirang kgato.” Le bona se ke se rago?

Ka gona, seemo sohle sa bowena se bušwa le go laolwa ke 357 

dilo tše, eupša se ka se kgone go laolwa ka go felela go fihla se 
swara dikhwalithi tše ka go felela.

A le kile la kwa se? Bjale a nke ke le botše se. Gomme swara 358 

ka nnete…Beang se go tsebe ya gago ye e theeditšego. Le a 
bona? Ketane e tiile kudu go makopanyo a yona ao a fokolago 
kudu. Seo ke therešo. Ga se ya tia kudu go feta makopanyo a 
yona a a fokolago.

Ga go kgathalege gore 359 tše di agilwe godimo ka go tia bjang, 
ye e agilwe godimo; ge e na le makopanyo a go fokola, ke fao e 
thubegago ntshe. Gomme ga ya tia go feta makopanyo ao a go 
fokola. [Ngwanešu Branham o šupa go sengwalwa sa gagwe sa 
letlapeng la tšhoko—Mor.] Bjale ge o na le, wena o re o na se, 
se, se, ga o na le se, ke fao o thubegago. Ge o na le se, gomme o 
se na le seo, o tla thubega thwi fao. O na le se, gomme ga o na 
le seo, e tla thubega. Se, ga o na le se, e tla thubega. Se, gomme 
ga o na le se, e tla thubega. Le a bona? Gomme ge o se na 
le…O ka se kgone go ba le se ntle le go ba le se.

Ka fao ge o gafela bowena bja go felela, gona Moya wo 360 

Mokgethwa o no tšhologa ka wena, ka go mabokwala a, ka 
gona ke wena tabaranekele ya go phela. Ka gona batho ba 
lebelela ka ntle gomme ba re, “Yo ke monna yo a tletšego 
ka bokwala, tsebo (o dumela Lentšu), boitshwaro, kgotlelelo, 
bomodimo, lerato la boena, o tletše lerato la Moya wo 
Mokgethwa. Bona, a šole, o sepela go dikologa.” Na ke eng seo? 
Seemo seo ba go se dumele ba kgonago go se lebelela gomme 
ba re, “Mokriste šole. Šole monna, goba mosadi, yo a tsebago 
se ba bolelago ka sona. Ga se la ke la bona wa bothobotho, 
yo bosebose, wa bomodimodimo motho.” O tswaleletšwe. 
Setswalelo se bontšha mahlakori ka moka. Ge e ba o a ya goba 
o atla, o bona setswalelo go no swana. Ke wena yoo. Le a bona? 
Ge monna goba mosadi a na le se, gona Leswika seapešo le tla 
fase gomme le ba tswallela ka Mmušong wa Modimo, e lego 
Moya wo Mokgethwa.

Ka gona Lentšu, le tla go tšwa 361 Mo, le iponagatša ka Bolona 
ka se sengwe le se sengwe sa diphedi tše, bona, gomme le 
dira Sephedi se se feletšego sa Tabarenekele ya Modimo yo a 
phelago, wo o sepelago, o phelago mohlala wa Bokriste. Seo 
Kriste a bego a le sona, batho ba ke sona, ka baka la gore 

Bophelo bja Gagwe bo ka mo. Ba ka go Kriste. Gomme bophelo 
bja bona bo hwile gomme bo utilwe ka go Kriste, ka Modimo, 
gomme bo tswaleletšwe ka fao ke Moya wo Mokgethwa. Ba 
Pele Bokurinthe 12. Seo ke therešo. Le a bona? O itshema yo 
a hwilego ka bowena, ka gona o tswetšwe ka tumelo. Ka gona 
bokwala le tše dingwe tše dilo di oketšwa go wena go fihla ge o 
e ba sa go phethagala, sa go phela seswantšho sa Modimo. A go 
a makatša? [Phuthego e re, “Amene.”—Mor.]

Gomme ka gona Modimo, ka seo, o tlišitše Mabaka a 362 

Šupago a Phuthego, go laetša magato a šupa ao A a tlišitšego, 
go agela motho ka motho wa Gagwe ka go seswantšho 
sa Gagwe, O agile Phuthego ya go felela ka seswantšho sa 
Gagwe. Gomme ka tsogo, Mmele wo wa go felela o tla tsogela 
godimo go phela le Yena go ya ka go sa felego, ka baka la gore 
ke Monyalwa. Le a bona? Ka fao seo se ripa ka go lebaka le 
lengwe le le lengwe, lebaka le lengwe le le lengwe le le tlago.

Gomme go na le ka go fetišiša mo go nyakegago, elelwang. 363 

Elelwang se Paulo a se bolelago ka mo go Baheberu 11? A 
ke no le balela se sengwe pele re tswalela mo, motsotso o tee 
feela. Gomme ka gona le tla…Ka mokgwa wo mongwe e go 
dira gore o ikwele ka mokgwa wa go se tlwaelege ge ke…ka 
mehla, ge ke bala ye. Ke ya go hwetša Baheberu 11, gomme ke 
ya go thoma go 32 temana.

Go feta moo, nka oketša ka bolela eng? gobane nka 
palelwa ke nako go le botša ka Gedeon,…ka tša 
Baraka, le…Samson, le…Jaftha;…David…le 
Samuel,…le tša baporofeta:

Bao ka tumelo ba fentšego mebušo, ba dira tša go 
loka, ba amogela tshephišo, ba thiba melomo ya ditau,

Ba tima bogale bja mollo, ba efoga bogale bja tšhoša, 
gomme go tšwa bofokoding ba dirwa ba maatla, ba ba 
bagale ntweng, ba raka…dira tša manaba.

Basadi ba amogela bahu ba bona ba tsošeditšwe 
bophelong gape:…ba bongwe ba tla go putla 
ditlaišegong, ba ile ba tlaišwa, ba se amogele topollo; 
gore ba tle ba hwetše tsogo ye kaone:
Tsela tlase ka 364 mo. Le a bona? [Ngwanešu Branham o šupa 

go sethalwa sa gagwe sa letlapeng la tšhoko—Mor.] Tšohle di 
gabotse.

Gomme ba bang ba bile le diteko…dikgobošo tše 
sehlogo…dikotlo, eye, ka go fetiša…ditlemo…go 
golegwe:

Ba thumilwe ka mabje, ba segakanywa go ripagana, 
ba ile ba lekwa, ba ile ba bolawa ka…ditšhoša: ba 
be ba nenera ba apere matlalo a dinku le matlalo a 
dipudi; e le badiidi, le bahlokofatšwa, le batlaišwa;

(Bao lefase le sego la swanelwa ke batho ba 
bjalo:…)
Bona, ka go bapiša fao, o lemogile ka Beibeleng.365 

…ba goloma le maganata, le ka dithabeng, le ka 
maribeng le mefomeng ya lefase.

…ka moka ba, ba hweditše bohlatse bjo bo botse ka 
tumelo,…
Mo!366  [Ngwanešu Branham o šupa go sethalwa sa gagwe sa 

letlapeng la tšhoko—Mor.]
…bohlatse bjo bo botse ka tumelo, ga se ba amogela 

tshephišo: (Le a bona?)
Modimo o re beetše dilo tše botse, ka gore bona ka 

ntle le rena ga se ba dirwa gore ba phethagale.
Le ya e hwetša? Ba batho ba hwilego, ka 367 mo, ba botile 

le bile ba letetše rena. Ka fao, ye Phuthego e swanetše 
go tla phethagalong, gore e tle e tliše tsogo. Gomme ba ka 
tlase, disoulo ka fase ga aletare, di letetše Phuthego go tla 
phethagalong ya Yona, fao ge Kriste a etla.

Gomme Phuthego ye, le a bona, e tla go nyenyefaleng, ka 368 

go se beng bontšhi. [Ngwanešu Branham o šupa go sethalwa sa 
gagwe letlapeng la tšhoko—Mor.] E yohle bogale kudu go feta 
yela, eupša go no rata go ngwala yeo go putla fale, bona. E tla 
godimo go ntlha ya nnalete. Go fihla, Phuthego, ka go se beng 
bontšhi, e swanetše go fihla lefelong go fihla ge e ba mohuta 
wo o swanago wa bodiredi bjo ye e bo tlogetšego, ka baka la 
gore, ge Leswikahlogo le bowa morago…

E na le ye nnyane ye e swanago le potla 369 mo, fao e yago 
go dula thwi ka mo, ka go phiramiti ya mehleng. Ga e no ba 
seapešo se se dutšego sehloweng. E na le legotswana, gomme e 
swanetše go dula godimo fale, ka baka la gore e tšholla meetse.
 Gomme ge e etla, Phuthego ye e swanetše go sesefala.

Ka moka a, wohle maswika ka phiramiting, a hlatlagane ka 370 

go phethagala go fihla ge o ka se kgone go sepediša bogale bja 
legare magareng ga wona, a imela ditone, a hlatlagane ka fao. 
Gore ba a tlišitše bjang godimo, ga ba tsebe. Eupša a agilwe.

Gomme godimo 371 mo, ge Seapešo sa phiramiti se etla, 
phiramiti ka Boyona, Mmele wa Kriste o tla swanelwa ke go 
sesefela. E sego feela dithutotayo le dithuto, goba se sengwe 
gape re fetilego go yona. E swanetše go ba ye e phethagetšego 
bjalo ka Kriste, go fihla, ge A etla, Yena le bodiredi bjola ba 
tla lekanela tlwa mmogo. Le a bona? Gona Tlhatlogo e tla tla, 
go ya Gae.

Lebeleng moo re phelago bjale, ka Laodiatše, moo phuthego 372 

e bego e le lebaka la phuthego le lebe leo ba kilego ba ba le 
lona. Ka Beibeleng, re a hwetša, gore e bile lebaka la phuthego 

le nnoši leo Modimo a bego a le ka ntle ga phuthego, a kokota, 
a leka go boela morago ka gare ga moaga wa Gagwe mong. 
Dithutotumelo le kereke tša maina di bile di Mmeile ka ntle ga 
phuthego ya Gagwe mong. “Bona, Ke eme mojako gomme ke a 
kokota. Ge monna mang kapa mang a nyorwa gomme a ka bula 
mojako, Ke tla ka gare, ka lalela le yena.” Le a bona? Ke yona 
ye, ka mo lebakeng le la phuthego. Ka go iketla ba Mo lahletše 
ka ntle, go fihla ge mo ba Mo nyenkuletše ka ntle ka go felela. 
Ga ba nyaka go dira selo ka Yona.

Bjale le a bona lehono fao re yago. Le ge go fela ga Lebaka 373 

la Phuthego la Laodiatše le le bololo, go fihla ge lona le 
Bokatoliki, bjoo e bo robilego thwi ka mo, di e tla mmogo 
gomme di kopana bjalo ka kereke e tee ye kgolo. Le kopanelo 
ya dikereke, e no swana le ge e le Bokatoliki.

Go na le phapano e tee feela, ge ba ka no kgona go 374 

fihla ka godimo ga seo, ke ra go tšea selalelo. Seo ke selo 
se nnoši ka go taosisi, seo—seo—seo se emišago Boroma 
le Boporotesetanta go kopana, ke lenaneo la selalelo. 
Kereke ya Katoliki e re, “Ke mmele.” Gomme kereke ya 
Maporotesetanta e re, “Se emela mmele.” Makatoliki ba dira 
mmasa go tšwa go sona. Mmasa ka, gore, ba ja selalelo, ba 
holofela gore ba a lebalelwa. Maporotesetanta ba se tšea ka 
tumelo, ba leboga Modimo, ka selalong, gore ba a lebalelewa. 
Maporotesetanta ba re, “Re lebaletšwe.” Makatoliki ba re, 
“Re holofela gore re lebaletšwe.” Mmasa le selalelo. Ba se 
bitša mmasa; re se bitša selalelo. Mmasa ke go holofela gore 
go bjalo. Selalelo ke go tseba gore go bjalo, le go Mo leboga 
ka sona. Le a bona? Gomme ke selo se nnoši se ba sa kgonego 
go tla mmogo ka sona. Ka moka ba a se dira.

Oo, se bonala se le botse kudu. E tla kopana, go sepetša…375 

Se tla—se tla sepetša ka moka…Go lokile, Beibele e rile, 
“Gomme sebata se se file maatla a tšona go seotswa,” bona, 
tša ikopanya mmogo ka botšona. Le a bona? Feela tlwa seo 
Beibele e boletšego gore di tla se dira, di a se dira bjale. Se 
thwi mo tshepedišong, yona beke ye. E sego gore ke na le se 
se itšego kgahlanong le batho ba Katoliki, go feta batho ba 
Maporotesetanta.

Lena Mamethodist le Mabaptist, le ba bantšhi ba lena 376 

Mapentecost, ge dikereke tša lena di ile thwi ka go kopano ya 
dikereke, ge ba na le mmušara wo mogolo wo o agilwego ka 
New York, wa kopano ya dikereke, ke selo se se swanago le 
Ditšhaba tše di Kopanego le dilo. Di leka go kopanya ka moka 
Boporotesetanta mmogo.

Bjale, Makatoliki a bohlale go seo, gomme a ya go tliša 377 

Mopapa John wa masomepedi tharo yo, goba masompedi pedi, 
goba e ka ba eng se a lego sona. O a leka, ka ya fase, ya go 
kokobela tsela, go tliša ka moka tumelo ya Maporotesetanta le 

tumelo ya Katoliki go ba tumelo e tee, tlwa seo Beibele e rilego 
ba tla se dira. Ke wena yoo. Gomme Maporotesetanta ba wela 
go yona, ba akega, llaene, le banweledi.

Ka baka la eng? Ka baka la eng? Ka baka la gore ga ba na 378 

le dilo tše. Tsebo, “Lentšu le a rereša.” Kgotlelelo, “Bao ba 
letelago go Morena.” Le bona se ke se rago?

Go swana le mopišopo wola wa Methodist o ile a re letšatši 379 

le lengwe, ge ba feta seo. Gomme yo mongwe yo a tsebago seo, 
bjang, ke eng se se huetšago seo, go leka go hwetša thapelo ye 
e itšego gore e bolelwe ka kerekeng, goba ka sekolong. Ke be 
ke nyaka go…Ke nagana gore e be e le puku ya thapelo ya 
Presbyterian, goba se sengwe gape, gomme batswadi ba sua 
se—se—se sekolo ka gore ga se ba ka ba amogela thapelo ye go 
bolelwa ka sekolong. Gomme mopišopo yo wa Methodist e be 
e le mothaka wa go tšofala yo bohlale, o ile a emelela gomme 
a re, “Seo ke phošo.” A re, “Se ka ntle ga molaotheo.” O ile a 
swara phefšana ya yona. A re, “Go swana le ka go kereke ya 
rena ya Methodist,” a re, “ka go kereke ya rena ya Methodist,” 
a re, “ba bantšhi ba batho ba rena ka mehla ba bolela ka 
bogoboga bja Hollywood, gomme masomesenyane tlhano a 
diperesente tša bona ba ya go bo bona lege go le bjalo.”

Na molato ke eng? Ba tlogetše kgole 380 se. Seo ke tlwa. Ba 
tlogetše seo kgole.

Ke be ke bolela thwi mo gona ka mo phapušing ye, letšatši le 381 

lengwe, go—go—go raofisi wa ye nngwe ya tše kgolokgolo dikereke 
tša Methodist ye e lego gona ka Falls City, ye nngwe ya tša semoya 
kudu dikereke tša Methodist e lego gona ka Falls City. E laetša, 
lebaka la Methodist leo le tlago ka gare kgauswi le lebaka la 
rena, la Pentecost. Gomme a re, “Ka St. Louis, Missouri, ba tšere 
phetleko, e ka ba tše tharo goba tše nne dikgwedi tša go feta, 
gomme ba hweditše.” Monna yoo a ka no ba a dutše fa mosong 
wo. Go lokile, ke rakonteraka yo a agago wo, a re lokišetšago 
moago. Ke wa, Main Street Methodist, fao Ngwanešu Lum le 
bona e be e le modiša. Ka fao ka gona re hwetša gore, ka fao, gore 
ke a dumela e be e le masomešupa-le metšo ya peresente ya batho 
ba Methodist ka phetlekong, bao, potielo ya St. Louis, e laeditše 
gore masomešupa-le metšo a peresente a batho ba Methodist a 
be a kgoga, gomme masometshela-seswai peresente ya bona ba 
nwa dibela tša alekoholo. Aa Methodist! Gomme selo se se sego 
sa tlwaelega e bile, ge e be e le phetleko e fiwa, goba dikakanyo 
magareng ga banna le basadi; basadi, e be e le masomešupa, 
masomešupa-le se sengwe a diperesente, go e ka ba masomehlano 
a diperesente tša banna. Bontšhi bja basadi bo a kgoga le go nwa 
go feta banna. Masomešupa a diperesente, masomešupa-le se 
sengwe a diperesente, bontšhi basadi go feta ya banna.

Bjale go ka reng ge re e ya tlase go Thuto ya Beibele ya 382 

go apara dišothi, le go poma moriri, le dilo tša go swana le 

seo, bona, go bomodimo, basadi ba ba bolelago bomodimo le 
bokgethwa? Diphathi tša dikarata le se sengwe le se sengwe 
gape, baalaleleme, bafafatli, bao ba sa kgonego go swara 
leleme la bona beng. La bona beng leleme le bolela le alegile, 
gomme ba eya go dikologa. Go bjang ka banna? Diphathi tša 
dikarata, dipapadi tša kolofo, ntle kua-ba apere-hafo, diaparo 
tše nnyane tša go lebelelega ditšhila, le bona basadi ba akaletše 
ntle kua. Ga go makatše!

Bonang sekimi sela sa ditšhila se gogetšwe godimo 383 

ga moreri yola, moreri wa toronkong, mosong wo? Eye, 
mohlomphegi. Ga ke dumele gore monna yola o na le molato 
ka seo. Na seo se dirile eng? Yoo ke Ngwanešu…ga ke kgone 
go elelwa la gagwe… [Yo mongwe o re, “Dan Gilbert.”—Mor.] 
Eye. Dan Gilbert, moreri wa toronkong. Ge monna yola a 
kitimela ka gare gomme a bolaya Dan, mo dikgwedi di se kae 
tša go feta, gomme bjale mosadi wa gagwe o swanetše go ba le 
ngwana. Nnete, Dan o hlokofetše, baka se bee tšhelo ya madi 
go ngwana bjale. O bolela gore Dan o mo katile, gomme ke wa 
gagwe…“Yoo ke ngwana wa Dan.” Ao a…Ga ke dumele seo 
go feta ka mo nka dumelago gore—le gore—le legokobu le na le 
mafofa a leeba. Aowa, mohlomphegi. Ke a dumela ke maaka. 
Ke a dumela Dan Gilbert e be e le monna wa Modimo. Gomme 
ke a dumela seo ke sekimi sa Diabolo.

Go swana le selo sela go leka go bea godimo ka tšona 384 

dithapelo. Yola wa go tšofala wa Methodist—Methodist bišopo 
o be a le yo mokaone go lekanela gore a ka swara seo. Ge a be 
a ka, ge seo se be se ka ya go feta, e be e le ge e hueditšwe ke se 
sengwe gape. Seo ke therešo.

Go no swana le bothata bjo bja kgethologanyo tlase ka 385 

Borwa, selo se se swanago. Ke a dumela batho ba swanetše go 
lokologa. Ke dumela gore setšhaba se se emela tokologa. Ga 
ke bone Mna. Kennedy molato ge a rometše mabotho tlase. 
Le ge, ga se nna yo—yo “moswa mogwebi,” gomme ga se nna 
Ledemocrat. Ga se nna Lerepublican. Ke nna Mokriste. Ka 
fao ke nna…Eupša ga ke dumele go seo. Ga ke dumele gore 
batho ba makhalathe ba swanetše go rekiša tokelo ya bona 
ya tswalo go dilo tšeo, le bona. E be e le—e be e le phathi ya 
Republican. Madi a Abraham Lincoln a lokolotše bona batho 
ka baka la gore e be e le monna wa modimo. Ke nagana gore ba 
be gabotse ba swanetše go kgomarela go phathi ya bona ge ba e 
ya go bouta ka moka.

Eupša ke le botša selo se setee, mošimane yola o be a se 386 

tlase kua feela ka baka la seo, sekolo sa bona. Mošimane yola 
ke moagi. Ke Moamerika. Ye ke tokologa ya bohle. Mmala 
wa motho ga wa swanela go fetola phapano ya gagwe. Rena 
ka moka…“Modimo,” o rile, “go tšwa go monna o tee, madi 
ohle a dirile, ditšhaba tšohle.” Ka moka re batee. Eupša, 

mošimane yola, e be e le lesole. Ke mahlwa a di bona. O 
lwetše seo e bego e le sa therešo. O be a na le tokelo ya go ya 
sekolong. Seo ke therešo. Eupša o be a na le dikolo tše ntšhi 
tšeo a bego a ka ya go tšona.

Ke seo selo se lego sona. Ge o e šala morago, ke tše tša 387 

letšatši-la lehono dilo tša kereke tša maina godimo kua, di 
huetšago seo. Ka baka la eng? Ba ba tshedišetša dibouto tša 
makhalathe a le go tšwa go Republican go ya go Democrat, 
gomme ba rekiša tokelo ya bona ya tswalo ka sona. Tlwa 
therešo. Moya wo Mokgethwa ga o mo…

“A nke yo a nago le bohlale.” “A nke yo a nago le tsebo.” 388 

Tlwa. Go swana le kereke ye, lebaka le la bjale, e a ithekiša. A 
ga le bone se se yago go direga?

Ga ke kgathale ge se se theipiwa. A še e etla. Uh-huh. Eye. 389 

Na molato ke eng? Mme wa go tšofala wa ka o fela a re, “Neela 
Diabolo tšeo di mo swanetšego.”

Go na le monna o tee yo a dirilego selo se le tee seo se nago 390 

le kgopolo, e bile Castro kua tlase. Eye, mohlomphegi. O ile 
tlase kua. Gomme makapitale ba be ba na le moba ka moka le 
se sengwe le se sengwe…ba, e mo leemong la gauta, go swana 
le United States. Na o dirile eng? O rekile ditlemo tšeo ka 
moka. O hwetša tšhelete ka tsela efe goba efe a bego a kgona. 
Na o dirile eng ka nako yeo? O ile a dira ka bofora go ekiša 
tšhelete, gomme a e fetola. A di beela morago thwi. Ke selo se 
tee feela setšhaba se se ka se dirago.

A le kwele 391 Life Line mosong wo mongwe? Ka baka la 
eng, le a tseba, go no swana le ge o rekiša ditlemo godimo ga 
gauta. Ditlemo di šetše di tšeetšwe godimo. Gomme na mmušo 
wo wa bjale o dirišetša tšhelete eng? Ka tšhelete ya motšhelo 
yeo ba tla e kgoboketšago mengwaga ye masomenne go tloga 
bjale. E fedile. Ke Life Line thwi go tšwa Washington, D.C., 
go kgabola setšhaba. Motšhelo wo ba o šomišago, gomme ba 
leka go reka ya tša ntle. Go lokile, ba no leka go e neela ntle 
ka tsela ye nngwe le ye nngwe. Na ga le bone? Ke feela tlwa 
seo ba—seo ba yago go se dira. Le a bona? Na seo ke eng? 
Bjale, ge setšhaba se se šitwa, selo se nnoši se ka se kgonago 
go se dira ke ge se ka feila. Selo se le tee seo se ka kgonago 
go se dira ke go phuhlama.

Seo ke selo se nnoši sa tlhaologanyo se ka dirwago, go 392 

fetola tšhelete. Eupša ba ka seke ba se dira, ka fase ga bodiredi 
bja bjale. Kereke ya Katoliki ya Roma ke mong wa gauta ya 
lefase. Gomme seo ba tlago go se dira ke go rekišetša ntle, 
“Banna ba ba bahumi,” gomme le go ya pele, “ba lefase,” 
bjale ka ge Beibele e boletše. Na ba tla dira eng, pele ba lusa? 
Khamphane ya Motšoko ya Brown le Williamson, gabotse ka 
moka ga yona ke Katoliki, go le bjalo. Gomme ka moka dilo tše 
dingwe tše, ba tla dira eng? Ba tla amogela seo, gomme ba tla 

tšea tšhelete go tšwa Roma, gomme o tla rekiša yona tokelo ya 
tswalo ya gagwe. Roma e a mo thekga. Eye, mohlomphegi. E tla 
mo thekga. Gomme ba bea melawana ye e lekanego bjale, ba 
hwetša mo go lekanego go ba dikologa, o tliša ka gare kapinete 
ya gagwe. Lebelela seo Mna. Kennedy a se kgopelago.

Gomme ge le bone se, letšatši le lengwe, ga go na le 393 

tlhokego ya go bouta gape. Mohola wa go bouta ke eng? Ge, 
ba e bea godimo ga pampiri, gomme ba e hlatsela pele ga 
setšhaba, gomme ba gana go dira se sengwe ka yona. Ge, ba 
hlatsela gore metšhene go kgabola setšhaba e beilwe komana, 
gore ba kgethile Mna. Kennedy ka diboute tša bofora. Na 
Beibele ga e re ba tla tla ka bofora? Ka nnete, bofora. Bjale, 
ga ke kgahlanong le phathi ya Democrat le ge e ka ba phathi 
ya Republican, eupša ke no be ke bolela dintlha go tšwa 
Beibeleng. Ke eng mohola wa go bouta? Ba a tseba gore ke 
mang yo a yago ka mola.

Ke ba bakae ba lena ba elelwago kgašo ya mogala fao e 394 

bego e na le basadi ba babedi bao ba go emelela? Gomme yo 
motee a re, “Nna ke ya go boutela Mna.…” Goba, basadi 
ba Maporotesetanta ba rile, “Nna ke ya go boutela Mna. 
Kennedy.”
 Ba re, “Ka lebaka la eng?”

A re, “Ka baka la gore ke nagana gore ke monna wa 395 

setswatswa go feta Mna. Nixon. O tla ba Mopresitente yo 
mokaone.”

Ka gona a re, “Yo ke mosadi wa Mokatoliki. ‘Ke mang yo a 396 

yago go mmoutela?’”
Mosadi a re, “Nna ke Mokatoliki, Katoliki ya Roma, 397 

motshephegi wa Katoliki.” Mosadi a re, “Gomme ke ya go 
boutela Mna. Nixon.”
 “Ka baka la eng?”

A re, “Ka baka la gore, ke nagana gore Mna. Nixon o dira 398 

Mopresitente yo mokaone ka baka la gore o tlwaetše dilo kudu. 
O tseba kudu ka bokomonisi.” Mosadi yoo o boletše maaka.

Ke na le 399 Di…seo ba se bitšago, Dintlha Tša Tumelo 
Ya Rena, puku ya godimodimo ya Katoliki e ka kgonago go 
rekwa. Gomme e re ka moo, “Ge go na le Mokatoliki godimo ga 
thekethe, yoo a phenkgišanago kgahlanong le Moporotesetanta; 
ge Mokatoliki a ka boutela Moporotesetanta, ba kgaolwa go 
tšwa kopanelong ya kereke ya Katoliki.” Therešo. “Gomme 
ge go na le Makatoliki a mabedi ba phenkgišanela ofisi ye e 
swanago, ba tla topa Mokatoliki yo a botegela ‘mme kereke’ 
kudu gomme ba boutela yena.”

Le bona ka fao, phoro yeo, seo ba lekago go se dira? Ba 400 

no neela tšhelete, go reka. Ka baka la eng? Ba leka go e thuba. 
Gomme ba a se dira, gomme e thubegile. Gomme seo ke eng? Se 

godimo ga maemo a gauta. Gomme kereke ya Katoliki, tatelano ya 
maemo, ke mong wa gauta ya lefase. [Yo mongwe o re, “Lekgolo 
le masome tshela-seswai a dibillion tša ditolara.”—Mor.] Lekgolo 
le masome tshela-seswai a dibillion. Ke wena yoo. E e lahlela 
thwi morago godimo ga maemo a gauta, gomme lena batho le no 
lota magae a lena le dilo, eupša ke lena ba kereke ya Katoliki. 
Setšhaba ke sa kereke ya Katoliki. Selo sohle se swerwe thwi ka 
gare ka tsela yeo, ka tšhelete ya bona. Na Beibele ga e bolele ka 
seo? Ke seswantšho seo Beibele e re thalelago sona.

Seo ke lekago go se bolela, ngwanešu, lehono. Ba 401 

tla re, “Seo se tla e dira kereke e kaone. E tla kopanya 
Boporotesetanta.” Se bonagala e le se sebotse go leihlo la 
tlhago, eupša tsebo ya lefase le ke bošilo go Modimo.

“Gomme go kgahlile Modimo, ka bo—bo bošilo bja thero, 402 

go phološa bao ba lahlegilego,” ka ofisi ye Kgethwa yeo A 
e beilego ka Kerekeng ya Gagwe, go aga Kereke godimo ga 
boleng bja semoya gomme e sego godimo ga e ka ba eng seo se 
swanago le lefase.

Petro o rile, “Gomme ka baka la gore le phonyokgile 403 

tshenyego ya lefase ka kganyogo ya tšhelete, le kganyogo ya 
nako ye kgolo, le maipshino, le go ja, le go nwa, le kganyogo 
yeo re nago le yona. Le phonyokgile seo. Gomme bjale le 
agilwe godimo ga bophelelo. Ke lebišitše seo go Kereke,” o 
ilalo. Ke wena yoo. Na le e badile? Na le e hweditše? A na le e 
kwele ge re e bala morago mo ka go wa Bobedi Petro? E nong 
go theeletša seo e se bolelago mo, ka fao e ngwadilwego ka 
bobotse ka mo, ka fao a—a e boledišago. Tšohle di gabotse. Mo 
theeletšeng bjale ge a bolela. Tšohle di gabotse.

Petro, Simon Petro, mohlanka le moapostola wa 
Jesu Kriste, go bona bao…ba amogetšego tumelo 
ya bohlokwa ye e swanago le ya rena ka go loka ga 
Modimo le Mophološi wa rena Jesu Kriste:

…khutšo e—e le atele ka go tseba Modimo, le ka 
Jesu Kriste Morena wa rena,

Go ya ka—ka maatla a gagwe a makgethwa o file 
rena dilo ka moka…
Ke mang yo a yago go rua lefase le dilo ka moka? [Yo 404 

mongwe o re, “Bakgethwa.”—Mor.] Nnete. “Ba swanelwa…” 
Eya. Tšhole di gabotse.

…bao ba swanelwago ke go ya bophelong le 
bomodimo, ka go tseba yena yo a re bileditšego go 
tloga letagong go ya letagong:

Fao re filwego ka go fetišiša ye kgolo…ye bohlokwa 
tshephišo; gore ka tše le be batšeakarolo ba tlhago ye 
kgethwa, le efogile tshenyego (Theeletša seo) ye e lego 
lefaseng ka kganyogo.

Kganyogo ya tšhelete, kganyogo ya dilo tše kgolo, 405 

kganyoga ya botsebalegi, dilo tše di hwile go modumedi. Ga 
re tshwenyege. Tente goba kotase, ka baka la eng ke swanetše 
go tshwenyega; go phela goba go hwa, go nwelela goba go 
subelela? Sese selo seo ke nago le kgahlego ka go sona, Mmušo 
wa Modimo. Goba ke boloka lapa laka, goba ke boloka leloko 
laka, goba ke boloka e ka ba eng goba eng, a nke ke boloke 
Kriste, kholofelo ya rena ya Letago.

Nkagele godimo, O Morena, ka go 406 Wo. A nke Kriste e be Hlogo 
ya ka, yeo e šomago ka nna. Godimo ga motheo waka, tumelo 
yaka yeo e lego ka go Yena, a nke bokwala, tsebo, boitshwaro, 
kgotlelelo, bomodimo, le lerato la boena, di šome ka go nna, Oo 
Morena, ke thapelo yaka. Ga ke tshwenyege; go phela goba go 
hwa, go nwelela goba go subelela; kereke ya leina, go se be kereke 
ya leina; mogwera goba go hloka mogwera. A nke Yeo e šome ka 
go nna, a nke bokwala bja Kriste, tsebo ya Gagwe, di elele ntle, 
gore ke kgone go ruta bao.

“Ka gore Modimo o beile ka Kerekeng, baapostola, 407 

baporofeta, baruti, badiša, le baebangedi, ka moka go 
phethagatša le go tliša ka moka mabokwala a ka go yona, go 
phethagatša Gotla ga Morwa wa Modimo.” Le lengwe le le lengwe 
la maswika a ke materiale go tšwa go lela le Tee. Le ke materiale 
wa Le. A mangwe le a mangwe a mabokwala a ke a Gagwe, 
gomme a tšhela go tšwa go Yena, go theoga ka wona. Amene.

Ke iri ya lesomepedi. A ka moka e ya kae? Amene. A le a 408 

Mo rata? [Phuthego e re, “Amene.”—Mor.] A le dumela seo? 
[“Amene.”] Theeletša, yo monnyane.

Kgaetšedi Kidd o rile, mosong wo, “Ngwanešu Bill, ga ke 409 

tsebe ge e ba ke tla go bona gape.” Seo se nyakile go mpolaya. 
Bona? O nagana gore o a tšofala, gomme o a dira. Ke rapela 
Modimo go mmoloka le Ngwanešu Kidd, nako ye telele.

A nke ke le botšeng, ga re tsebe gore re ya go ba mmogo 410 

botelele bjo bokae. Ga ke tsebe gore ke ya go ba le lena botelele 
bjo bokae. Modimo a ka no mpitša go tloga lefaseng. A ka no 
mpiletša tšhemong ye nngwe ya tirelo. A ka no go biletša mo 
gongwe. Ga re tsebe. Eupša, a re—a re hwetšeng. A re seke ra 
no dumelela se go feta ka godimo ga rena. A re tšeeng seo.

A šeo, ka Beibeleng. A še, e lekantšha se sengwe le se 411 

sengwe gape. Gomme ge feela nka be ke na le nako ya go se 
dira! O ka se kgone go se dira ka letšatši le tee. Le tseba seo. 
Eupša, ke kgona go tlemaganya selo sohle mmogo!

Lebelelang, ge re feditše ka molaetša wola kua, le bona seo 412 

Moya wo Mokgethwa o se dirilego kua godimo ga leboto, a ga 
le? Ke ba bakae ba ba bego ba le mo nako yeo? [Phuthego e re, 
“Amene.”—Mor.] Le a bona? Nnete! Wa tla thwi tlase, wa thala 
selo se se swanago ntle, Morongwa yola wa Morena.

Bonang, ke therešo. Le seke la e lesa ya le tšhabela. 413 

Swarelelang go yona, bana. Swarelelang go seo. Elelwang, 
agang godimo ga tumelo ya lena, bokwala, tsebo, kgotlelelo!

Bjale, mo, ke nagana gore ke be ke na le ntsekana ya 414 

pampiri mo, ge ke se ka e wiša felotsoko ge ke be ke rera. Thwi 
mo a še. Ke a go leboga, ngwanešu. Ke a go leboga, kudu kudu. 
Ge le nyaka go—go lebelela godimo ga yona, gomme le bone ge 
e ba go na le sengwe seo le ka kgonago go…Mohlomongwe ke 
phethene ye kaone ga nnyane go feta yeo e lego mola, gore le 
ka kgona go kopisa tše dingwe tša se. Ke tla no e kgomaretša 
mo, gomme le ka kgona ka nnete go e lebelela gomme—gomme 
la e swantšha.

Gomme ke nyaka le e tšea gomme le ithute yona, gomme 415 

le e bapetše, gomme le dire godimo ga yona. Le seke la no 
ithuta yona, le e bapetša, eupša dirang godimo ga yona ge le 
dira. E tšeeleng go lena ka tlhokofalo. Le seke la re, “Go lokile, 
ke ipshinne ka go e theeletša.” Ke dirile, le nna. Eupša go e 
theeletša, le go e amogela, go a fapana. Le a bona? Le a bona? 
Go a fapana. Le a bona?

Go na le maswanedi a a šupago go dira seemo sa 416 

Modimo. Go na le Mabaka a a Šupago a Phuthego, a o 
Modimo a tlišitšego Phuthego ye go tshwanelo ye. Gomme 
O bile le batseta ba ba šupago go e dira. Go na le šupa, 
šupa, šupa. Le a bona? Šupa ke—ke nomoro ya Modimo ya 
go felela, gomme tharo ke nomoro ya Modimo ya phethagalo. 
Ka fao, go na le tharo, le botharo ba šupa. Ka fao, ka 
semathematiki, semoyeng, ka Lentšu, ka bohlatse bja Moya 
wo Mokgethwa, ka moka ga yona e phethagaditše selo 
mmogo. A re e thuteng yona.

A re oketšeng go tumelo ya rena dilo tše, ka gona, gore 417 

re tle re tle seemong sa botlalo sa Kriste; re kopantšwe ga 
mmogo ka lerato la bomodimo, re boifa Modimo, re na le 
tlhomphano kgolo ka pelong ya rena yo mongwe go yo mongwe, 
tlhomphano ye e tibilego mongwe go yo mongwe, lerato la 
boena le bokgaetšedi, go se na le bophele, e sego selo eupša e 
no ba bohlweki bja Moya wo Mokgethwa bo phela. Le a bona? 
Le phele mmogo, le be Mokriste. Sepelang ka tumelo. A nke 
bokwala bja Modimo bo elele ka lena; a nke tsebo ya Modimo, 
ge go etla go go loka le go fošagala. Ge Diabolo a tšweleletša se 
sengwe seo e sego sa Mangwalo tlwa, sepela go tloga go sona. 
Seo ke therešo.

Ke kgona go eleletša bona baapostola ga se bake ba dira 418 

bjalo ka rena. Ba ile go dikologa, ka nnete banna ba mantšu a 
a sego nene, go fihla ge ba fihla phulphithing. Ba be ba sepelela 
ka gare gomme ba dire seo ba bego ba swanetše go se dira, 
gomme ba sepelele ka ntle. Eye, mohlomphegi. Ba be ba na le 
maatla. Ba be ba na le bokwala. Ba be ba se na le manganga le 



66 LENTŠU LEO LE BOLETŠWEGO

banna. Ba tseba mo ba bego ba eme. Seo ke moka. Ba tseba yoo 
ba bego ba mo dumelago. Ba ile ba tšwela pele ba sepela ka 
Moya. Ba dira feela…

Go no swana le ge ke boletše bošego bjo bongwe. Go 419 

dumela gannyane ka hlogo, ke moka se Modimo a swanetšego 
go se dira, ka gona ga go selo se yago go ba emiša. Ga se ba ke 
ba botšiša goba ba ithuta, gomme ham-hao le go tshwenyega 
go swana le ka mo re dirago, goba ba swanetše go dira se goba 
sela. Ba be ba tšwela pele ba se dira, go le bjalo. Ga tee ga 
nnyane feela go dumela ka hlogo go tšwa go Modimo, seo se 
be se e dira, ka pela feela. Ka baka la eng? Ba be ba kgona go 
tseba bjang gore e be e le go dumela ka hlogo ga Modimo? Ba 
be ba na le ka moka mabokwala a ka mo, ka moka maswanedi 
a. Gomme go dumela ka hlogo ga mathomo ga Modimo go 
be go bapetše le se sengwe le se sengwe se sennyane sa se, 
le Lentšu la Gagwe. Ba be ba tseba gore e be e le Lentšu la 
Modimo, gomme ba tloga fao. Ba be ba se ba swanelwa ke go 
tshwenyega ka se sengwe gape. Ge Modimo a boletše, ba be ba 
eya. Re bolela…

Modimo o bolela le rena, gomme re tla re, “Go lokile, re tla 420 

thoma go tloga. Re tla bona ge re ka kgona go phela Bophelo 
bjo.” Selo sa pele le a tseba, yo mongwe o a go nyamiša. Go 
lokile, nnete, yoo ke Diabolo.

Le ka be le mmone a leka go ntshwara go tloga kopanong 421 

ye mosong wo. O swanetše go ba le seo nakong ye nngwe. Oo, 
mogau! Ke swanetše go lwa nako ye nngwe le ye nngwe ge 
ke bolela kopano. Gomme ge ke eya go rapelela molwetši, le 
yo mongwe yo a hwago gomme a se a phološwa, go tla ba le 
dipitšo tše masometharo tše di tlago ka gare ka metsotso ye 
lesome, ge ba ka kgona go hwetša seo ka lebelo, go ntshwara 
go tloga go yona. “Oo, Ngwanešu Branham, o swanetše go dira 
se.” Eupša go na le soulo ye e lego bothateng. Nnete. Eye.

Bošego bjo bongwe, ke ile ka biletšwa lefelong. Monna yo 422 

moswa, ke ile ka bolela le yena tlase mo ka gare ga seo-o-e 
bitšago-sona, lebenkele kgoparara, mengwaga e sego mekae 
ya go feta. O ile ya ba segatamorokwana. Ke be ke tseba 
mošimane, mošimane wa go loka yo mokaone, eupša e be e le 
modiradibe. Gomme ka fao mmagwe a bitša. Ke nagana gore o 
biditše Doc dinako tše ntšhinyana. Nna…Bitša, gomme ba ile 
ba bitša Billy, gomme—gomme mafelelong ka hwetša molaetša. 
Gomme ge ke hweditše molaetša, go botega go ya bobotseng, ga 
se nke ke e ba le ntwa e kaalo bophelong bjaka, go ya go fihla 
go mošimane yoo.

Gomme ge ke fihlile fao, mothaka wa go šokiša o be a 423 

fetile go ntsebeng. O be a le fao, a robetše fao, a edibetše, 
gomme a no tšwela pele. Tatagwe a leka go mo phaphatha, 
gomme a re, “Moratiwa.” Gomme monna o masometlhano, e 

ka ba masometlhano-tee a mengwaga ka bokgale. Gomme a re, 
“Moratiwa,” yo, “gomme a robetše tsee.” Gomme o be a leka 
go tsoga. Matsogo a gagwe a go tšofala a ka ba bogolo bjola 
go dikologa. Mošimane o be a na le kankere kudu go fihla a 
se hlwe a le selo eupša kankere ye thata. Ka moka ditho tša 
mmele wa gagwe di be di na le kankere. Le moela wa madi a 
gagwe e be e le kankere, se sengwe le se sengwe. Gomme o be a 
le fao, a leka go tsoga, gomme a tšwela pele ka mokgwa woo.

Ke ile ka mo tšea ka seatla, ka re, “Woodrow, Woodrow, yo 424 

ke Ngwanešu Branham.”
Tatagwe a re, “A ga o tsebe?” Yo ke Ngwanešu Bill. 425 

Woodrow, yo ke Ngwanešu Bill.”
 A re, “Uh-huh. Uh-uh-uh,” ka mokgwa woo.

Gomme tatagwe a lebelela gomme a re, “Billy, o tlile llata 426 

ga nnyane.”
 Ka re, “Ga se llata kudu. O gona mo.” Ke ile ka ba le ntwa.

Gomme ka gona ba bangwe bašimane, ba bangwe gape 427 

bašimane, badiradibe, ba be ba eme fao, ba bangwe ba leloko 
la gagwe. Ka re, “Le a bona, bašimane, dirang ditokišo, ka 
baka la gore le tla tla lefelong le. Le swanetše go tla thwi 
fase mo. Le a bona? Mohlomongwe e sego ka ye—ye kankere. 
Le ka no tla ka se sengwe gape, ka ntle kua godimo ga tsela 
ya lephefo, le etšwa madi go iša lehung, goba se sengwe. Le 
swanetše go tla go lona.” Re ile ra bolela le bona.

Ke be ke letetše go bona seo Moya o rilego ke se dire. Ke 428 

letile. Selo sa pele le a tseba, ke ile ka kwa go kgothuga ga 
hlogo gannyane. “Bea diatla tša gago godimo ga gagwe.”

Ke ile ka sepela go dikologa, ka re, “Ka moka ga lena 429 

kobang dihlogo tša lena.” Ka moka ba ile ba koba dihlogo tša 
bona, ba babedi goba ba bararo mathaka a maswa ka fao.

Ke ile ka bea diatla tšaka godimo ga gagwe. Ka re, 430 

“Morena Modimo, dira gore mošimane a be le letswalo la go 
tseba seo a yago go se dira, pele ga ge a ka kopana le selo se. O 
a hwa. Diabolo yo o mo hweditše o gobetše, gomme o a sepela. 
Gomme o inwetše ka boyena go ya lehung, gomme a šo yena ka 
seemong se. Ke a rapela Wena e ba motlalakgaugelo go yena.” 
Gomme ge ke mo rapeletše, letšatši le le latelago o be a dutše, a 
bolela le tatagwe.

Busty Rogers, yoo…Ba mpiditše tlase mo ka bookelong, 431 

e sego botelele go fetile. Ke be ke le ntle kua letšatši leo, ka 
morago ga ge ke rerile tlase kua ka Milltown fao Georgie 
Carter yo monnyane a go fodišwa. Ka moka ga lena le a elelwa. 
Gomme kua ge Ngwanešu Smith, moreri wa Methodist, o ile 
a re, “Ge yo mongwe a kile a kolobetšwa, ka Leina la Jesu 
Kriste, tšwela ka ntle go tšwa ka fase ga tente ya ka,” ka wona 
mokgwa woo. Godimo kua sebong sa Totten, re swere kopano 



68 LENTŠU LEO LE BOLETŠWEGO

godimo kua. Gomme, oo, o ile a nkomanya ka se sengwe le se 
sengwe seo o bego o ka kgona go nagana ka sona. Ga se nke ke 
bolela lentšu; a tšwela pele thwi. Ke be ke na le thomo. Morena 
o ile a ntaetša pono. Go be go na le kwana tlase kua, e akilwe 
felotsoko ka lešokeng. Ka moka le elelwa pono, ka moka ga 
lena. Ke a thanka le a dira. A le a e elelwa? [Phuthego e re, 
“Amene.”—Mor.] Nnete. Tšohle di gabotse. Nako yeo ke be ke 
eya tlase go kgabola lešoka kua, ke e tsoma.

Ke ile ka ya sebong sa Totten. Ngwanešu Wright kua o a 432 

tseba. Re ile ra ya ka kua, ke sa tsebe seo ke tla se dirago. Ke 
ile ka reka lepokisana le lennyane la sešepi, ka nkoko. Ke be 
ke e ya go ya ka ntle kua, ke eme fao gomme ke rera godimo 
ga setupu. O ile a re o be a eya godimo, ntlhoreng ya thabana, 
go dira thekišo. Ke ile ka ya le yena. Go be go na le kereke ye 
kgolo ya go tšofala ya Baptist e dutše godimo kua, e sena le 
motho. Morena a re go nna, “Ema mola.”

Ka re, “Ntšhetše ka ntle thwi mo, Ngwanešu Wright.” Ke ile 433 

ka ema. O ile a tšwelapele a ya godimo gomme a bowa morago.

Ke ile ka fao, gomme ka se kgone go bula mojako. Ka 434 

re, “Morena, ge O le ka go ye, O nyaka nna ke eya ka gare 
ga kereke, mpulele mojako.” Ka dula fase fao gomme ke be 
ke nagana.

Ke ile ka kwa yo mongwe a etla; a sepelela godimo, gomme 435 

a re, “Na o dira bjang? Ke tla go botša,” a re, “o nyaka ka gare 
ga kereke?”

 Ka re, “Eye, mohlomphegi.”

 A re, “Ke swere senotlelo mo.”

Ke ile ka thoma kopano. Beke ya mathomo, go be go se selo. 436 

Bošego bja mathomo, ke bile le phuthego, Ngwanešu Wright le 
lapa la gagwe. Selo sa mathomo le a tseba, mafelelong a beke, 
ba be ba sa kgone le go ba emiša ka jarateng, go sa kgonege. 
Go le bjalo kwana yela e be e se ya tla godimo. Ngwanešu Hall 
a hwetša go phološwa lebakeng la nako yeo, modiša mola bjale, 
ka moka ga bona. Ga se nke ke kgona go hwetša fao kwana ye 
e bego e le gona. Ka morago ga lebaka, ka ntle ga kereke ya 
Kriste, tlase ka fase ga thabana, mosetsana yola yo monnyane 
wa mengwaga ye senyane le dikgwedi tše seswai o be a se a 
be a šišinyega, a robetše fao. O be a le fao. Ka moka le tseba 
setori. Eye, mohlomphegi.

Ka morago ga sekgalela seo ge Busty Rogers, 437 

mahlwaadibona yo mogolo yo motona wa go gagalla megolo a 
eme fao…ke ile ka sepelela ke ntle fao. Gomme fao go be go 
eme phuthego ya Ngwanešu Smith go ntshega le go dira metlae 
ka nna, go kolobetša ka Leina la Jesu. Ke ile ka sepelela ka 
ntle ka meetseng a maraga sebong sa Totten, fao ba bego ba 

na le…[Lefelo le le se nago selo godimo ga theipi—Mor.]…
godimo ka nokaneng kua, gomme e no šutša kudu ka fao e bego 
e kgona. Matikone a se makae ba sepelela le nna ka ntle.

Ka re, “Ke eme fa ka morago ga sekgalela se ke emetše 438 

Lengwalo la Modimo le Lekgethwa.” Ka re, “Ke badile ka 
Beibeleng mo fao Petro a itšego, ‘Sokologang, yo mongwe le 
yo mongwe wa lena, le kolobetšwe ka Leineng la Jesu Kriste 
tebalelong ya sebe sa lena.’” Ka retologa go dikologa, ka neela 
Puku go yo mongwe wa matikone.

Ka sepelela ka ntle fao, gomme ka re, “Mang le mang yo a 439 

ratago, yo a sokologago dibeng tša gagwe, o lebanwe ke go tla.” 
Ka sepelela ka ntle fao ka meetseng. Ka re, “Go bonala go nna 
gore Barongwa ba dutše ka lekaleng le lengwe le le lengwe bjale, 
gomme ba bogetše.” Oo, nna! E ka ba ka nako ya ge ke kolobeditše 
ba babedi goba ba bararo, ka moka phuthego ya gagwe, bona 
basadi ba apere diroko tše botse tša siliki, ba thula meetse a le, 
ba goelela bo ka godimo ga mantšu a bona. Ke ile ka kolobetša 
phuthego yohle ya gagwe ka Leineng la Jesu Kriste. Le a e tseba. 
Ke na le seswantšho sa yona. E be e le fao.

E be e le eng seo? Oketšang go bokwala bja lena. Le a bona? 440 

E leseng e nnoši. Modimo o tseba ka fao a se dirago. Modimo o 
tseba ka fao a tlišago dilo tše go phethagaleng. A ba boleleng 
seo ba nyakago go se bolela. O seke wa dira phapano ye e 
itšego. E no tšwelapele o eya.

Busty Rogers a ema fao, ge a bona seo, a re, “Gona ke e 441 

dumela ka pelo yaka ka moka.” Gomme ntle ka meetseng le 
yena a tla, ka diaparo tša gagwe tše botse, gomme a kolobetšwa 
Leineng la Jesu Kriste.

E ka ba mengwaga ye meraro goba ye mene ya go feta, 442 

ba mpiditše tlase mo go ya bookelong ka New Albany. O be a 
le fao, a ehwa, ka kankere, e nno mo ja. Dingaka di be di mo 
file go fihla mosong wo o latelago, go phela. Ba rile, “O a hwa 
bjale.” Ba re, “Etla ka bjako.”

Ke ile ka ya tlase kamoreng, ge ke dirile, go ema fao 443 

gomme ka rapela. O ile a re, “Billy, molalatladi šole o dikologa 
sekhutlo sela ka kua.”

Gomme ke ile ka retologa, go lebelela. Ka re, “Busty, ke 444 

kgwerano. Ga o ye go hwa. Kgwerano ya Madi e go phološitše.”
Ke ile ka bea diatla tšaka godimo gagwe, ka re, “Morena 445 

Modimo, ka fao pono yela kua e hlatsela gore O mo. Kgwerano 
ya gago ke gore, yo, ‘Ka megogoma ya Gagwe re a fodišwa.’” 
Ke ile ka bea matsogo a ka godimo ga gagwe, gomme fao a 
hwetša go fola. Ba mo romela gae. 

Gomme e ka ba ye mene goba ye mehlano mengwaga, e ka 446 

ba mengwaga ye mene, a thea dihlapi godimo-le-fase nokeng le 
se sengwe le se sengwe, a tšwela pele. Gomme fao kankere e be 

e le go dikologa mometšo le mogodu, ba be ba e butše, go na le 
lehuto le legolo le le thata. Dingaka, matšwalaphaga a bookelo, 
ba mmoditše gore ba na le kalafo ya cobalt yeo e ka kgonago 
go ngangološa seo, go dumelela dijo tše ntšhi go theogela fase 
ka nako. O be a na le nako e thata go dumelela dijo tše ntšhi, 
o be a swanetše go ja ka go nanya. O ile a ya kua go iša gore e 
dirwe. Ke be ke sa tsebe gore o be a le fao.

Ka gona ge ba mmuwa, ba hwetša gore e mo lahletše 447 

ka motlhakgaselong, gomme o ile a ba le setorouku. A hwa 
lehlakori la gagwe go ya tlase ka tsela yeo. Gomme selo se 
nnoši a bego a kgona go se dira e be e no ba sello sa kgabareng-
ya-tsela. Gomme o be a na le pentshele, bjalo ka yeo, gomme a 
eya, “uh, uh, uh.” Gomme o ile a leka go ngwala, a roromela 
ka tsela yeo, ka seatla sa gagwe sa go loka. Lehlakori la gagwe 
la le letshadi, le be le hlephetše ka setorouku fase. Gomme 
seatla sa gagwe se hlephile ka pela, “Jesu a phološa, 1900 le se 
sengwe.” Ga se ba ke ba e hwetša.

Ka fao bjale ge mohumagadi wa gagwe a rile, “Ngwanešu 448 

Branham, ga ke tsebe gore o ra eng ka seo.”
Ke ile ka re, “Mdi. Rogers, seo e se rago, e be e le 1900 le se 449 

sengwe, yeo a go e phološa gomme ya kolobetšwa Leineng la 
Jesu tlase kua. Ke seo se lefago bjale. Ga a boife go hwa.”

Ka re, “Morena Modimo, boloka bophelo bja gagwe. Ke 450 

a e rapela, ka Leina la Jesu, gore O tla boloka bophelo bja 
gagwe.” Ka bea diatla godimo ga gagwe. Setorouku sa mo 
tlogela. Motlhakgaselo wa ema. Gomme o ile a tsogela godimo 
ka mpeteng. Gomme o godimo bjale, o fa bopaki.

Oketšang go tumelo ya lena, bokwalo; oketšang go bokwala 451 

bja lena, tsebo, go tsebo ya lena, boitshwaro; go boitshwaro 
bja lena, kgotlelelo; go kgotlelelo ya lena, bomodimo; go 
bomodimo bja lena, lerato la boena; go lerato la boena, Moya 
wo Mokgethwa, gomme Kriste o tla tla. Ka baka la gore, feela 
ka fase ga Gagwe…Moya wo Mokgethwa ke Moya wa Kriste 
ka gare ga Kereke, go bonagatša mabokwala ao. Oo, nna!
 A še mo, kotara ka morago ga lesomepedi.

Ke a rata…Ke a Mo rata 
Ka baka la gore O nthatile pele,

 Tsela fase mo, pele ga ge o be o se selo.
Gomme o rek-…(Na O dirile eng?)… 
 phološo yaka
Godimo ga mohlare wa Khalibari.

 Ke nna se bjang? Ka baka la gore O nthatile, pele.
Ke a Mo rata, ke a Mo rata
Ka baka la gore O nthatile pele…(Lebaka 
 šeleo.)
Gomme o rekile phološa yaka 
Godimo ga mahlare wa Khalibari.

Ke a ena, mosong wo, go Yena, ka pelo ya ka ka moka, 452 

gore, ka thušo ya Gagwe le ka mogau wa Gagwe, ke a rapela 
gore ke tla nyaka letšatši ka letšatši, ntle le go kgaotša, go fihla 
se sengwe le se sengwe sa dinyakwa tše se ela ka gare ga se se 
sennyane seemo sa ka, go fihla ge ke kgona go ba ponagatšo 
ya Kriste yo a phelago. Ka gore, O bile sebe go swana le nna, 
gore ke tle ke be…ke be toko ya Modimo, go swana le Yena. 
“O tšere lefelo laka; Morena, a nke ke tšee la Gagwe bjale.” 
Ka baka la gore, woo ke morero wo A o hwetšego. Ke ba bakae 
ba ba tlago go ena selo se se swanago, ka mogau wa Modimo? 
[Phuthego e re, “Amene.”—Mor.] Ka dihlogo tša rena di 
kobegile bjale, gomme diatla tša rena di le godimo. “Nna…”

Ke a e ena, Morena, kereke ye e ya e ena, “Seemo sa go 453 

tlala sa Jesu Kriste!”
Ka baka le gore O nthatile pele 
Gomme o reka phološo yaka 
Godimo ga mohlare wa Khalibari. 

Ye ke khophi ya sethalwa seo Ngwanešu Branham a se 
thadilego godimo ga letlapa la gagwe la tšhoko gomme 
ke go sona seo a se bolelago go kgabola Molaetša wa gagwe. 

